
Dövlətlərin, xalqların üzləşdikləri bəşəri fəlakətlərə 

baxmayaraq, insan tacirləri öz biznes maraqlarından əl 
çəkmirlər. “Malayziyada açılan səhər” bədii romanı da məhz 
bu mövzuda qələmə alınıb. Sunamidən sonra İndoneziya 
sahillərində baş verən dağıntılar altından xilas edilən kimsəsiz 
uşaqlar insan alverçilərinin qurbanına çevrilirlər. Həmin 
qurbanlardan biri də Faruk olur. Faruk dağıntılar arasından 
çıxarılaraq Avropaya satılmaq üçün İndoneziyanın ən ucqar 
adalarından olan Mare adasına aparılır. Lakin bəxt, tale 
Farukun üzünə gülür. Malayziyadan Mare adasına qonaq 
gəlmiş nəcib, xeyirxah   xanım Klara Farukla rastlaşır və onu 4 
il əvvəl ölmüş oğluna bənzədir. Xanım Klara Faruka qovuşmaq 
üçün çalışır, çarpışır və nəhayət, böyük məbləğdə pul ödənişi 
qarşılığında onu alaraq Malayziyaya gətirir. 

Romanda hadisələr Farukun yaşayışı, böyüdükcə özünə 
yeni dostlar, tanışlar tapması ilə cərəyan edir. 

                         Ön söz 
 

İmzası Azərbaycan oxucularına yaxşı tanış olan 
yazıçı-publisist İlham Əliyevin qələmə aldığı “Qafqazda 
imperiyalar və ermənilərin Azərbaycan ərazilərinə 
köçürülməsi”, “İnsanlığa xidmət” publisist əsərləri, “Qanlı 
vadi”, “İncə dərəsi”, “Gecənin rəngi” romanları 
təkrarsızlığı və maraqlı oxunaqlığı ilə seçilir. Əminliklə 
qeyd etmək olar ki, müəllifin “Malayziyada açılan səhər” 
romanı da oxucuların rəğbətini qazanacaq və çoxlarının 
stolüstü kitabına çevriləcək. Çünki kitabı həyəcansız 
oxumaq mümkün deyil. Bir-birini əvəz edən hadisələr və 
bunun fonunda müxtəlif xarakterlər oxucunu özünə cəlb 
edir və gərginlikdə saxlayır. 

“Malayziyada açılan səhər” romanı quruluşuna və 
bədii təsvir vasitəsinə görə maraqlı sənət əsəridir. 
Romanda müxtəlif xarakterə malik talelər təqdim olunsa 
da, əsas yanaşma rəhmli, xeyirxah insanların təqdim 
olunmasıdır. Düzdür, əsərdə mənfi xarakterli, həyat tərzi 
ancaq öldürmək, qarət etmək olan obrazlar da 
mövcuddur. Lakin “xeyir və şərin mübarizəsində sonda 
xeyir qalib gəlir” məsəlinə uyğun olaraq mənfi xarakterli 
simalar sonda yaxşılıq qarşısında baş əyməyə, etdikləri 
pisliklərə görə xəcalət çəkib üzr istəməyə və ədalətli 
hökm qarşısına çıxmağa məcbur olurlar. Kitabı oxuyarkən 

bir daha məlum olur ki, insan tacirləri fəlakət yaradan, 
minlərlə insanın ölümünə, yüzlərlə tikilinin dağılmasına, 
şəhər və kəndlərin sular altında qalmasına səbəb olan 
Sunamidən öz biznes maraqları üçün istifadə etməkdən əl 
çəkmirlər. İnsan alverçiləri yiyəsiz uşaqları oğurlayaraq 
İndoneziyanın nisbətən nəzarətsiz adalarına aparır, oradan 
isə Avropanın, Asiyanın varlı şəxslərinə satırlar. Buna 
baxmayaq müəllif bu məsələdə zərgər dəqiqliyi nümayiş 
etdirir. Ağrılı, acılı hadisələrin zəngin olmasına 
baxmayaq hər məqamda xeyir qalib kürsüsündən düşmür. 
Belə ki, xanım Klara ölmüş oğluna bənzətdiyi 3 yaşlı 
Faruku insan tacirlərinin caynağından xilas etmək üçün 
əsl ana mübarizəsi aparır, gah daş ürəkli insan alverçisinə 
yalvarır, xahişlər edir, gah da pul və əmlak təklif edir. 
Diqqətçəkən dialoqda malikanə sahibi Ninika Kabolina 
deyir: 

- O uşaqların Suleşis sahilində yaranan sunamidən 
sonra baş verən dağıntılar arasından çıxarılıb bura gətirilən 
gün başqasına satılması barədə qərar verilib, alqı-satqı da 
yekunlaşıb. 

-“Mənim Farukuma dəyməyin!”,-xanım Klara 
acizanə şəkildə xahiş etdi. 

-Bu, biznesdi xanım, razılaşmanı pozsam, mən dostlar 
arasında etibarımı itirə bilərəm. 

-Qarşılığında Allah dərgahında böyük savab 
qazanırsınız. 

Xanım Klara isə Ninika Kabolinanın ürəyinə rəhm 

salmaq üçün daha bir metod seçdi: 
-Ağlamaqdan gözümün yaşı quruyub, 28 yaşım 

olmasına baxmayaraq içim altmış yaşlı qadının içi kimidir. 
Allah xatirinə  
bir ailəni sevindirin, bir anaya yenidən həyat verin. 

Mal-mülkün təklif olunması və yalvarışlar sonda 
xanım Klaranın oğluna qovuşması ilə nəticələnir. Bu 
qalibiyyət bir ananın qələbəsidir. 

Ümumiyyətlə, əsərdə qadın-ana obrazı çox ustalıqla 
təsvir olunur. Gəmi qəzasında oğlu Farukun xilası üçün 
xanım Klara özünü ölümün cənginə atır. Bununla “analar 
ömürlərini övladları üçün şam kimi əridirlər” aforizminin 
real təsvirini təqdim edir. 

Xanım Klara həyəcanlı şəkildə oğluna üzünü tutub 
dedi: 

-Sən çıx dor ağacının üstünə, oradan möhkəm yapış. 
Heç olmasa, sən xilas ol. 

Faruk ağlaya- ağlaya qışqırdı: 

-Mən sənsiz ora çıxa bilmərəm, birlikdə çıxaq. 

-Kişi ol, döz, ağlama, inşallah hər şey yaxşı olar. 

- Ana, gəmi suya batır, birlikdə qalxaq. 

Xanım Klara oğluna təskinlik verməyə çalışdı. Sonra 
da oğlunun fikrini nəzərə almadan onu qucağına götürüb 
dor ağacına qaldırdı. Doğrudan da xanım Klaranın köməyi 
öz bəhrəsini verdi. Faruk dor ağacının üstünə çıxıb, orada 

sakit dayanıb ətrafı seyr etdi... 
Əsərdə mehriban, xeyirxah ana obrazı xanım Tinanın 

timsalında da təqdim olunur. Hələ cavan ikən dul qalan 
xanım Tina ömrünü balalarına həsr edir. Onunla 
evlənmək üçün qapısına gələnlərə “mənim ərim oğullarım 
Cek, Kat və Farukdur” deyərək onları rədd edir. 

Əsərin əsas qəhrəmanı Farukdur. O, İndoneziyada 
doğulsa da, həyatının acılı-şirinli dönəmini Malayziyada 
keçirir. O, özünü belə təqdim edir və ömrünün axırına 
qədər də malay olaraq qalır. Həkim peşəsinə yiyələnən 
Faruk insanlara xidmət edir, dostlarına hörmət göstərir, 
anası Klaranın ölümündən sonra xanım Tinanı özünün 
mənəvi anası hesab edir. Qardaşları ilə çox mehribandır, 
bacısı Melinanı çox istəyir, onu Cekin qəzəbindən qoruyur. 
Bu baxımdan da Melina hər zaman Faruka sığınır, ona 
güvənir və arxalanır. Romanın maraqlı və diqqətçəkən 
məqamı ondan ibarətdir ki, Faruk dayısını güllələyən, 
anasının ölümünə bais olan terrorçu Ade Bahadırı 
bağışlayır. Ade Bahadır ürəyindən güllə yarası alsa da, 
onu əməliyyat edib həyata qaytarır.   Ona görə yox ki, 
əməliyyat etdiyi terrorçu dostu Kleysinin atasıdır. Sadəcə 
Farukun xarakteri belədir.   O, yalnız yaxşılıq etməyə, 
insanlığa xidmət göstərməyə, Hipokrat andına sadiqlik 
nümayiş etdirməyə çalışır. 

Romanda müəllim obrazı diqqətçəkən obrazlar- 
dandır. Professor Afan Ozalini sadə həyat tərzi ilə seçilir. 
Tələbələrinə qarşı diqqətcildir, ona pənah gətirən yad 

insanlara qarşı mehribandır. Hindlinin ailəsini, uşaqlarını 
küçədə qalıb çətinliklərlə üzləşmələrindən xilas edən 
professor qarşılığında pisliklə qarşılaşır. Hindli professoru 
öldürüb, onun əmlakına sahib çıxmaq istəyir. Lakin yenə 
də xeyir qalib gəlir və Farukun gəlişi ilə professor 
ölümdən xilas olur. Professor isə ona pislik edən hindlini 
həyat yoldaşına və uşaqlarına görə cəzalandırmır, əksinə 
onlara özünə məxsus evini bağışlayır. 

Əsərin süjet xətti bir-birindən maraqlı hadisələrlə 
zəngindir. Yazıçı romanın hər səhifəsində oxucunu 
müxtəlif hadisələrlə üzləşdirir. Bəzən oxucu gərginlikdə 
qalır, hadisələrin axarından narahat olur. Ona görə də 
“Malayziyada açılan səhər” romanını həyəcansız oxumaq 
olmur. 

Yazıçının istedadı, bilik və bacarığı diqqəti o mənada 
hər bir oxucuda özünə çəkir ki, əsərdə şəhərlərin 
quruluşu, küçə və parkların düzülüşü, iaşə obyektlərinin, 
otellərin, restoranların fəaliyyəti o dərəcədə dəqiqliklə 
təsvir edilir ki, sanki müəllif o yerlərdə doğulub və 
yaşayıb. Məsələn, müəllif Malayziyanın paytaxtı Kuala 
Lumpa şəhərinin küçə və meydanlarını, Penang adasının 
və onun paytaxtı Georgetoş şəhərinin, İndoneziyanın Mare 
adasının təbiətini, flora və faunasını, yaşıllıqlarını, 
memarlıq nümunələrini çox dəqiqliklə təqdim edir. Bu 
halda oxucuda o təəssürat yaranır ki, yazıçı həmin yerlərdə 
ya yaşayıb, ya da dəfələrlə o yerlərdə olub. Halbuki yazıçı   
bir dəfə də olsun Asiya ölkələrində, o cümlədən 

İndoneziyada, Malayziyada olmayıb. 
Əminəm ki, “Malayziyada açılan səhər” romanı 
Azərbaycanın sərhədlərini aşaraq müxtəlif dillərə 

tərcümə olunacaq və dünyanın müxtəlif xalqlarının oxucu 
kütləsini özünə cəlb edəcək. 

Sənan Həsənov, 

Siyasi elmlər üzrə fəlsəfə doktoru, dosent 

Çəhrayı rəngə çalan səmanı solğun bozumtul rəng 
əvəz edirdi. Təqribən bir saatdan sonra qaranlıq Suleşis 
sahillərini öz ağuşuna alacaqdı. Qaranlıq düşən kimi 
Anak Krakatau vulkanının püskürməsi ilə yaranan 
sunamidən sonra Sakit və Hind okeanı ölkələrinin 
sahillərində baş verən dağıntılar arasında aparılan 
axtarışlar qismən də olsa, dayandırılacaq, ətrafı lal sükut 
bürüyəcəkdi. Bir həftədir aparılan axtarış-xilasetmə 
işlərinin qismən də olsa, bu günlük başa çatması o demək 
olacaqdı ki, artıq sabahdan ağır texnika işə düşəcək, iri 
beton qalıqları, daşlar buldozerlər vasitəsi ilə 
təmizlənəcək. Bu isə “bəlkə daşlar altında qalanlar 

sağdılar, kömək gözləyirlər” düşünən insanların sunaminin 
qurbanı olan yaxınlarının sağ və ya cəsədinin xilas 
olmasına olan son ümidlərinin tamamilə əllərindən 
alınması demək olacaqdı. 

Xilasedici dəstə ərazidən çıxmağa hazırlaşarkən əhali 
artıq işə düşən projektorların işığında əzizlərini yuxunun, 
istirahətin nə olduğunu bilmədən axtarış aparmağa 
hazırlaşırdılar. Dəstə rəhbəri Linko Bukaro su 
gölməçəsinin və altı lillə əhatə olunmuş iri dağıntı 
qalıqlarının arsından keçib, qərargaha tərəf istiqamət aldı. 
Bayaq eşitdiyi uğultunun yenidən eşidilməsi onu bir anlıq 
ayaq saxlamağa məcbur etdi. Geri çevrilib uğultunun 
gəldiyi yerdən iki-üç metr aralıda dayanan əsgərə baxdı. 
Deyəsən, əsgər də uğultunun dağıntıların dərinliyindən 
gəldiyini eşitmişdi. Ona görə də dəstə rəhbərinin təəccüb 
dolu baxışlarına gözlərini döyə-döyə, çiyinlərini çəkməklə 
cavab verdi. Sanki “nə edim?” - demək istəyirdi. 

-“Nə gözlərini döyürsən, eşitmirsən iniltini?” Bunu 
deyən yaxınlıqda daşları eşələdikdən sonra səsə ayağa 
durub əsgərə yaxınlaşmaqda olan xilasedici Arya Rahayu 
idi. Ətrafda axtarış aparan xilasedicilərin Arya 
Rahayunun ətrafına toplaşması və iniltinin gəldiyi yerə 
diqqətlə baxmaları komandir Linko Bukaronu könülsüz də 
olsa, geri dönüb insanlara yaxınlaşmağa məcbur etdi. 
Bukaro çox gərgin, həm də əsəbi idi. Neçə gündür, 
dağıntılar altından sağ insanların və ölmüş şəxslərin 

axtarışı hər kəs kimi, onu da haldan salmışdı. Bukaro 
qaranlığın düşməsini səbrsizliklə gözləyirdi. Düşünürdü 
ki, günün sona çatması ilə ah-nalənin, qəmli üzlərin hökm 
sürdüyü bu xarabalıqdan çıxacaq və evinə çatıb yeyib-içib 
qarnını bərkidəcək, sonra da televizorun qarşısında oturub 
verlişləri izləyəcək. Dodağının altında mızıldana-mızıldana 
xilasedicilərin toplaşdığı yerə çatıb, Arya Rahayuya uca 
səslə “yenə nə həngamə qurmusan, nə olub ki?”- deyincə, 
Arya Rahayu bu acıdilli, özündən razı hərbçi komandirə 
baxmadan, “həngama niyə olur ki, açıq-aydın aşağıdan 
inilti səsləri gəlir”, - deyə cavab verdi. Bukaro  ağzını açıb 
ona növbəti acı söz demək istəyərkən arxadan yaşlı polisin 
səsi eşidildi: 

-Hə, hə inilti səsi gəlir, özü də uşaq səsidir. 

Bukaro hirsini-hikkəsini bir qədər boğub sakit səslə 
dedi: 

-Cənablar, inandırıcı deyil, 7 gün ötür fəlakətdən, bu 
müddətdə insan ac-susuz sağ qala bilər? 

-Allahın iradəsi ilə sağ qalar. 

Bunu söyləyən Arya Rahayu idi. Bukaro bir söz 
demədi. Ürəyində neçə gündür əlinə-ayağına dolaşan, 
sözlərini, əmrlərini redaktə etdirən bu xilasedicini asıb-
kəsdi. Özünə söz verdi ki, bir gün onunla haqq-hesab 
çəkər. Bu fikirlə də əsgərin əlindən fənərı alıb artıq 
zülmətə qərq olan gecənin qaranlığında beton qalaqlarının 

arasından nişan verilən istiqamətə saldı, bir neçə saniyə 
işığı sağa-sola  fırlatdı. Birdən dayandı. Dizləri üstündə 
durduğu yerdən sağ əlini yuxarı qaldırıb hər kəsi sakit 
olmağa çağırdı. İnilti səsi açıq şəkidə eşidildi. Bu səs 
qəmli, həm də şiddətli olduğundan bura toplaşan 
insanların bəzisinin vücudunda titrətmə yaratdı. Göz 
yaşlarını axıdan, için-için ağlayanlar da vardı. Hər kəs 
daşlar  

arasından öz yaxınının çıxacağına ümid edirdi. 

Nəhayət, Bukaro ayağa qalxıb, “hə, təqribən üç-dörd 
metr dərinlikdə sağ uşaq var, ola da bilər ki, uşağın 
yanında başqa insanlar da olsun”, - deyib, əsgərlərə daş 
qalıqlarını ehtiyatla təmizləmək əmrini verdi. Əsgərlər və 
mülki xilasedicilər dərhal hərəkətə keçib daş qalıqlarını, 
beton parçalarını ehtiyatla təmizləməyə başladılar. Daşlar 
təmizləndikcə zəif inilti get-gedə artdı, daha zildən gəldi 
və bir xeyli bu vəziyyətdə qaldı, sonra gücünü azaltmadan 
yavaş-yavaş susdu. Ətrafa toplaşan insanlar böyük ümidlə 
sağ çıxarılacaq insanın kimin yaxını olacağını gözləyir, 
axtarış-xilasetmə işləri aparılan yerə baxırdılar. Sanki hər 
kəs dağıntılar altından qızının, oğlunun və ya qardaş-
bacısının çıxarılacağını düşünürdü. Qəmli üzlərdən 
süzülən göz yaşları dayanmaq bilmirdi. Ovudan, təskinlik 
verən də yox idi. Dərd-dərdə, qəm-qəmə qarışmışdı. 
Ailələr vardı ki, tamamilə sunaminin qurbanı olmuşdu, 

kimisi ata-anasını, kimisi də övladlarını itirmişdi. 
Xilasedicilər qulaq verib səsin istiqamətini müəyyən 
etməyə çalışdılar. Nisbətən yaşlı xilasedici əli ilə 
aralarında məftil, armatur olan beton parçasını kənara atıb, 
tam əminliklə dilləndi: - Uşağın səsi təqribən iki metr 
dərinlikdən, bizdən sağ tərəfdən gəlir. 

Arya Rahayu başındakı kepkanı əli ilə rahatlayıb, 
həmkarının təhlilinə dəstək üçün dedi: 

-Hə, düz deyirsən, çalışmaq lazımdır ki, daş 
qalıqlarının  
axarı pozulub uşağın üzərinə tökülməsin. 

Yaşlı xilasedici “biz də ona çalışırıq, inşallah,  uşağı 
sağ-salamat xilas edib, bir ailəyə xoş müjdə bəxş 
edərik”,- deyib başını aşağı əydi və qazıntı işini davam 
etdirdi. 

İki saata yaxın aparılan qazıntı işləri müsbət 
nəticələnməkdə idi. İnilti, qırıq-qırıq səs daha yaxın və 
aydın eşidilirdi. Bir qədər sonra sanki yer titrədi, böyük 
səsli alqış nidaları ətrafda çoşqu yaratdı, gərgin axtarış-
xilasetmə əməliyyatı öz müsbət bəhrəsini vermişdi. 
Xilasedici Arya Rahayu təqribən 4 yaşlarında oğlan 
uşağını ehtiyatla daşların arasından çıxarıb qucağına aldı, 
üz-gözünü sağ əli təmizlədi. Ətrafa toplaşan insanların 
kənara çəkilməsini xahiş edib, əsgərə su verməsini əmr 
etdi. Əsgər   sanki ona su gətirmək əmri veriləcəyini 
əvvəlcədən bilirmiş kimi dərhal əlindəki mis ləyəni 
xilasediciyə uzadıb, “buyurun”,- dedi. Arya Rahayu bir 
anlıq uşağın toz-torpaqdan bozarmış sifətinə, saçlarına 
baxdı, alnının sağ tərəfində çoxdan baş vermiş çapıq 
açıqca sezilirdi, boğazının hülqum hissəsində və sağ 
yanağındakı iki qoşa xal ona bu vəziyyətində belə şirin və 
gözəgəlimlik təsiri bağışladı.  

Sonra da ovcuna doldurduğu su ilə ehtiyatla uşağın 
alnını, toz-torpaqdan bozarmış üzünü sildi. Bu halı bir 
neçə dəfə təkrarladıqdan sonra ovucundakı suyu uşağın 
dodaqlarına yaxınlaşdırıb, ona su içirtməyə çalışdı. Fəqət, 
istəyinə nail ola bimədi. Taqətsiz və halsız vəziyyətdə olan 
uşaq ağzını aça bilmirdi. Bu da xilasedicinin uşağa su 
içirmək cəhdlərini heçə endirirdi. Köməyinə bayaqdan 
bəri yersiz hərəkətləri və qaba davranışı ilə çoxlarının 
diqqətini özünə cəlb etmiş Linko Bukaro çatdı. Birlikdə 

görülən iş nəticə verdi, uşaq tədricən özünə gəldiyindən 
sudan qurtum-qurtum da olsa, içməyə başladı. Hətta arada 
uşaq gözlərini açıb ətrafa boylandı. Sanki “anam və ya 
atam  hanı?” demək istədi.   Ancaq taqətsiz olduğundan dili 
ilə valideynlərini çağıra bilmədi, yenidən gözlərini yumdu. 
Arya Rahayu, “bu həkimlər harada qaldı?” deyincə, 
Bukaro əvvəlki təbirindən fərqli olaraq, sakit və nəvazişli 
səslə, “xəbər etmişəm, indilərdə gələrlər”,- deyərək, sanki 
“olub-keçənləri unudaq” işarəsi ünvanladı. Arya Rahayu 
komandirin işarəsini anladığından gülümsündü, dostcasına 
söz atdı: “iş yorğunluğu və bu fəlakət hər kəsi dəyişib, 
əsəbi və çılğın edib”,- deyərək uşağı Linko Bukaroya 
uzatdı. Komandir xilasedicinin sözlərinə əlavələr etmədən 
sakitcə, cəld hərəkətlə uşağı qucağına alıb, “sağ ol”, - 
dedi.   Böyük   insan   kütləsini   çətinliklə   aralayıb 
taxtadan düzəldilmiş cardağa yaxınlaşdı. İnsanlar isə hələ 
də ondan əl çəkmirdilər. Yaxınlaşıb uşağa diqqətlə baxır, 
sonra “yox bizlərdən deyil”,- deyərək qəmli şəkildə ondan 
aralanırdılar. Az sonra seyrəklik yarandı. İnsanalar 
gecənin qaranlığında öz yaxınlarını tapmaq ümidi ilə 
ətrafa yayılıb, axtarışa başladılar. Linko Bukaro uşağı 
ədyala büküb, taxta mühərəcənin üzərinə uzatdı, sonra da 
yanındakı uzun  və arıq əsgərə əmr etdi, “həkim briqadası 
gələn kimi uşağı onlara təhvil ver”,- deyə sərt şəkildə 
bildirdi. Əsgər, “oldu”,-deyərək rəsmi görkəm aldı. Bukaro 
əsgərdən aralanarkən geri çevrilib yenidən əmrini 

təkrarladı: “bu uşağın taleyinə görə başınla cavabdehsən, 
bildin” deməyi də unutmadı. Əsgər qəti şəkildə verilən 
əmrdən çaşdı, özünü ələ alıb, “oldu komandir”,- deyə 
bildirdi. Linko Bukaro əsgərin təkbaşına uşağın 
mühafizəsini təşkil edə bilməyəcəyini anladığından 
köməkçisinə üzünü tutub, “get növbətçi hissəyə, 
polkovnikdən xahiş et, buraya iki əsgər göndərsin”,- dedi. 
Köməkçisi, “baş üstə”,- deyib növbətçi hissəyə doğru 
addımladı. Linko Bukaro isə narahat idi. Bilirdi ki, 
sunamidən sonra xilas edilən, ancaq yiyəsi olmayan 
onlarla uşaq dünyanın ən amansız və qaranlıq ticarət 
sahələrindən biri olan insan tacirlərinin qurbanı olurlar. 
Onu da bilirdi ki, oğurlanan uşaqlar İndoneziyanın Yuv, 
Makkoro və hökumətin nəzarət edə bilmədiyi digər 
adalara aparılır, oradan isə Avropaya daşınırlar. 

Avropanın imkanlı, varlı insanları orqan nəqlinə 
istəkli olurlar. Onların bu istəkləri 100-150 min ABŞ 
dolları qaşılığında beynəlxalq cinayətkar şəbəkələr və bu 
işin içində olan həkimlər tərəfindən amansızlıqla yerinə 
yetirilir. Öz-özünə düşündü ki, əgər bu uşağın da 
valideynləri tapılmasa və ya hökumət himayə etməsə, 
onun da taleyi digər uşaqlar kimi Avropaya daşınması 
olacaq. Ölümün cəngindən qurtulan uşağı yeni, həm də 
amansız fəlakət gözləyirdi. Onun isə bu fəlakətin qarşısını 
almağa gücü çatmazdı. Çünki balaca vəzifə sahibi idi. 
Hətta özünün dəfələrlə etiraf etdiyi kimi, heç kim idi. 
Böyük vəzifə sahibləri, cinayətkar şəbəkənin üzvləri nəinki 
onu vəzifəsindən uzaqlaşdırar, yeri gəlsə, özünü və ailəsini 
bir anın içində məhv edərdilər. Bunu o, bilirdi. Bildiyi 
üçün də susmağa və ümidini Allaha bağlamaqdan başqa 
çıxış yolu görmədi. Bu qarışıq fikirlər içində var-gəl edə-
edə yeyin addımlarla evinə deyil, Arya Rahyunun yanına 
tələsdi. Fikirləşdi ki, kimin sonrakı həyatının necə 
olacağından asılı olmayaraq, o daha bir insan həyatını 
ölümün cəngindən xilas         etməlidir... 

 Mare adasının özəl qanunlarının əsiri olanlar 
 

Hind okeanı ilə Sakit okeanın arasında yerləşən 
İndoneziyanın ən ucqar adalarından olan Mare adasında 
bu gün xüsusi günlərdən ən maraqlısı və önəmlisi 
yaşanırdı. Çünki bu gün nəinki ətraf adalarda, ümumilikdə 
İndoneziyada böyük hörmət və nufuz sahibi olan Niniki 
Karolinanın ad günü idi. Niniki Karolina vaxtaşırı özünün 
Mare adasında ən böyük və əzəmətli istirahət mərkəzində 
qumar oyunları, müxtəlif əyləncələr, ziyafət məclisləri 
təşkil edirdi. Belə məclislərə dünyanın iri maqnatları, 
siyasətçiləri, biznesmenləri təşrif buyururlar. Bugünkü 
məclisə İndoneziyanın yüksək rütbəli məmurları, qonşu 
adaların vəzifə mənsubları, nüfuzlu mafiya babalarının 
gəlməsi nəzərdə tutulduğundan istirahət mərkəzində 
əvvəlki günlərə nisbətən böyük coşqu, canlanma hökm 
sürürdü. Buna həm də bayram tədbiri demək olardı. Çünki 
bu gün özəl günlərdən biri olduğundan hər yer ağ, qırmızı 
güllərlə, bəzəkli, göz qamaşdıran lentlərlə bəzənmişdi. 
Qulluqçular ora-bura qaçır, bütün işləri dərhal yerinə 
yetirməyə çalışırdılar. Gələn qonaqları dərəcəsinə uyğun 
olaraq ev sahibi, ya da onun köməkçiləri, bəzən isə 
istirahət mərkəzinin meneceri Keniya əsilli hindistanlı 
Maxam Kapur qarşılayır və onlar üçün nəzərdə tutulan 

villalara və ya otellərə yola salırdılar. Şənlik və 
atəşfəşanlıq axşam saatlarında başlayıb, səhərə qədər 
davam edəcəkdi. Hələlik  isə qonaqlar öz otaqlarında 
dincəlirdilər. Elələri də vardı ki, istirahət mərkəzinin 
həyətində ikibir, üçbir gəzirdilər. Otelin pilləkənindən 
həyətə düşən gözəl simalı, 25-30 yaşlarında iki xanım 
ətrafda olan insanların diqqətini özlərinə çəkirdilər. 
Onlardan biri uzun boylu, ağ yaxalıqlı, yaşıl julebli, tünd 
sarı saçlı, digəri bəstəboylu, çatmaqaş, qırmızı yanaqlı, 
əynində qısa ətəkli qırmızı juleb olan xanım idi. Kənardan 
ötən kişilər gözəl simalı xanımlara salam verib, keçirdilər. 
Diqqətlə baxan olsa idi, ağ yaxalıqlı, yaşıl qısa julebli 
cazibədar xanımın üzünün çox qəmli olduğunu görərdi. 
Qadın gülümsəyəndə üzündəki     ifadəsizlik açıq şəkildə hiss 
olunurdu. Hər dəfə gülümsəyəndə sifət cizgiləri ilə gözləri 
arasında fərqli mənzərə yaranırdı. Bunu deyəsən, qadın özü 
də anlayırdı. Ona görə də ətrafdan keçənlər ona salam 
verərkən çalışırdı ki, nəvazişinin tempini bir qədər az etsin 
və bununla da sifətindəki ifadəsizliyi silsin. Ancaq bu 
onda alınmırdı. 

Rəfiqəsi ətrafdan keçənlərin qadından gözlərini 
çəkmədiklərini sezdiyindən başını qaldırıb, “əzizim Klara, 
hələ şənliyə daxil olmamışıq, artıq sənə rəğbət və sevgi 
göstərənlərin sayı Kraliça Yelizavetanın pərəstikarlarından 
çoxdur”,-deyə söyləndi. 

Klara Kobezin rəfiqəsinin sözlərindən tövrünü 

pozmadı. O, kişilərin ona yönələn şorgöz baxışlarına və 
kompli-mentlərinə öyrəncəli idi. 

Rəfiqəsinin, “nə olub, niyə dillənmirsən?”,- sualına, 
“nə danışım ki, adət etdiyimiz riyakarlıq, öyrəncəli 
olduğumuz süni təbəssüm”,- deyə cavab verdi. Rəfiqəsi 
isə dayanmaq bilmirdi: o gözəl oğlan, deyəsən, 
meksikalıdı, ya da kubalı. O qara, ucaboylu oğlan yəqin 
ki, ərəbdir... 

Xanım Klara rəfiqəsinin təriflədiyi oğlanların 
siyahısını genişləndirməsinə imkan vermədi: 
- Tina, hamısı bir zibildir, istədiklərini aldıqdan sonra səni 
əhəmiyyətsiz əşya kimi zibil qabına atırlar, yəni sən 
bunları bilmirsən? 

Özünü çoxbilmiş kimi aparmağa çalışan Tina 
Axzavunu, “bəli, bəli haqlısan, kişilərin hamsı zəhlə tökən 
və əbləhdirlər”, - deməklə xanım Klaraya haqq qazandırsa 
da, onlara salam verib uzaqlaşmaqda olan kürən oğlanı 
oğrun-oğrun süzdü. Sonra da dabanları üzərində geri 
çevrilib Klaranın əlindən tutub, təbəssümlə dedi: 

-Xanım Klara, niyə bura gəlmişik? 

-Təbii ki, dünyanın qəmini, kədərini unutmağa. 

-Əhsən, heç olmasa bura niyə gəldiyimizin 
fərqindəsən. 

Klara dərindən yanıqlı ah çəkib, ahəstə şəkildə dedi: 
-Tinacan, eyş-işrət məclisləri, bəh-bəhli ziyafətlər 

bağrımı dələn, ürəyimi parçalayan qəm-qüssəmə məlhəm 
ola bilməz. 

-Hər halda ziyanı da olmaz. 

- Orası elədir, ancaq bu, mənim üçün vay günümdə 
arsız-arsız başqalarının üzünə gülümsəməyim  deməkdir. 

Xanım Tina rəfiqəsinin sözlərinə açıqlandı: 

-Bəsdir, vay-şivəndən danışıb qanımızı qaraltdın. 
Bilsəydim ki, yenə də o yekə qarın prokuror ərinə görə 
vaydan ayılmamısan, elə oturub qalardım, xarabamda. 
Malayziyanın restoranlarında, barlarında  kefimi sürərdim. 

Xanım Klara özünü rəfiqəsinin qınağından nəticə 
çıxarmış kimi göstərməyə çalışdı. Tinanın üzünə 
gülümsəyib, atmaca atdı: 

-Ay nazirin sevimli xanımı, sən bilirsən, mənim o yekə 
qarın prokurorun xiffətini çəkən mələklərdən olmadığımı 
hər kəsdən yaxşı sən bilirsən... Nə isə, düz deyirsən, kef 
məclisinə gəlmişiksə, kefimizi çəkməliyik. Haydı, ziyafət 
məclisinə. Tina Axzanurinin bu sözlərdən kefi duruldu, 
rəfiqəsinin üzünə dişlərini ağardıb, naz-qəmzə ilə dilləndi: 

-Çalışaq ki, ömürümüzü xöşbəxt və firavan keçirək. 
Bunun üçün də kef məclislərindən qalmayaq, yeyib-içək, 
şənlənək. Xanım Tina sözlərinin xanım Klaraya necə təsir 
etdiyini bilmək üçün onun üzünə baxdı. Çaşdı, bir andaca 
rəfiqəsinin sifət cizgiləri dəyişib göy rəngə çevrilmişdi, 
əsəbi şəkildə dedi: 



                                                              Malayziyada açılan səhər 

bb   23   bb 

 

-Nə oldu, yenə hansı qarvaş yadına düşdü? 
 

Xanım Klaradan səs çıxmadığını görüncə, onun 
qolunu silkələdi. Çevrilib üzünə baxdı. Xanım Klara 
gözlərini otelin qarşısındakı fəvvarə önündə gəzişən 3-4 
yaşlarında uşaqlara dikmişdi. Onun bu baxışlarından heç 
nə anlamadığından rəfiqəsinin qolunu silkələdi. Xanım 
Klara Tina Axzanurinin vay- şüvəninə əhəmiyyət 
vermədi, asta addımlarla uşaqlara yaxınlaşıb qumral 
gözlü, arıq sifətli, qaraşın oğlanın əlindən tutdu. Uşaq geri 
çevrilib xanım Klaranın üzünə, daha sonra narahat 
gözlərinə baxdı. Sonra da ürkək tərzdə boynunu bədəninə 
qısıb dayandı. Lakin bu duruş az çəkdi. Uşaqların ardınca 
getmək üçün onu acgözlüklə süzən bu qadından aralandı. 

- Yaxın gəl, Faruk!  
Uşaq ayaq saxladı. 
Xanım Klaranın yenidən səsi eşidildi. 

-Əzizim Faruk, yanıma gəl. 

Uşaq elə bil möcüzəvi sehrin tilsiminə düşmüşdü. 
Xanım Klaraya tərəf addım atıb, onunla üzbəüz dayandı. 
Ürkək baxışlarla xanımın ağ yanaqlarından süzülən 
qaraşın gözlərinə baxdı. Sonra da balaca sağ əlinin 
barmaqları ilə xanım Klaranın gözlərindən çənəsi 
istiqamətində süzülən göz yaşını silməyə çalışdı. Bir əli ilə 
istədiyini edə bilməyəcəyini anladığından sol əlini də işə 

qoşdu. Xanım Klara isə balaca uşağın hərəkətləri 
qarşısında donmuş, buz   heykələ çevrilmişdi, tərpənmirdi. 

-Xanım, sizinləyəm, burada oturmayın, uşağın da əlini 
buraxın. Qəflətən eşitdiyi bu səs xanım Klaranı daldığı 
fikirlərdən ayırdı. O, üzünü çevirmədən bu səsin ona tanış 
gəldiyini anladı, ancaq kim idi? Başını qaldırınca, onu 
səsləyən kişinin qara-ağ zolaqlı baju melayu geyimində 
olan Maxam Kapur olduğunu gördü. İstirahət mərkəzinin 
xidmətçilərindən olan Maxam Kapur hər dəfə onu görəndə 
yaltaqlanır, əzilib-büzülür, müxtəlif şirin sözlərlə ona xoş 
gəlməyə çalışırdı. Xanım Klara da ona beş-on rupi verib, 
başından edirdi. İndi gözəl anların yaşandığı məqamda 
Maxam Kapurun incə və mehriban səslə,  “xanım, uşağın 
əlini buraxın”,- deməsi ona heç də xoş gəlmədi. Çətinliklə 
də olsa, ayağa durdu, uşağın uzun kirpiklərinə, tünd qara 
saçlarına əli ilə sığal çəkdi. Uşaq isə bu yad insanın ona bu 
dərəcə  mehribanlıq göstərməsindən təəccübləndiyindən 
devikə-devikə qadına baxırdı. Maxam Kapur uşağa 
acıqlandı, “rədd ol burdan”,- dedi və onlara 
yaxınlaşmaqda olan qara dərili xidmətçiyə səsini qaldırdı: 

- Axmaqlar, bu uşaqları çölə kim buraxıb? Boss eşitsə, 
dərinizi boğazınızdan çıxaracaq. 

Sonra da xidmətçinin nə izahat verəcəyini gözləmədən 
əmr etdi: 

-Tez bu uşaqları otaqlarına aparın, ziyafətdən sonra 
bu səhlənkarlığınıza görə sizinlə danışacam. 

Xidmətçi təşviş dolu nəzərlərlə Maxam Kapura baxıb, 
ir dilində “mən uşaqların olduğu otağın qapısını bərk-bərk 
bağlamışdım, oradan necə çıxdıqlarını bilmirəm”,- 
deyərək günahkar olmadığını sübut etməyə çalışdı. Maxam 
Kapur isə gözəl xanımlara mühüm mənsəb sahibi 
olduğunu göstərmək üçün əllərini ölçə-ölçə hədəyə keçdi: 

-Günahkarı işdən qovacam, gedib küçədə  dilənçilik 
edəndə qədirimi biləcək. 

Xanım Klara və Tina Axzanuri bu özündən razı, 
müstəbeh itin vanqıldayan tuladan başqa bir işə 
yaramadığını bilsələr də, dillənmədilər. Xanım Klara, 
alicənablıq edin, lütfən, bu zavallını bizim xatirmizə 
bağışlayın,-deyərək müstəbeh tulanı sakitləşdirməyə 
çalışdı. Maxam Kapur çoxlarının böyük həsədlə  baxdığı 
bu gözəl, füsunkar qadının əlini onun çiyninə qoyub 
xidmətçiyə görə ondan xahiş etməsindən məst oldu. 
Xəyalında bu gözəl xanımla küçələri birgə addımlayıb, 
ziyafət məclisinə daxil olub, yeyib-içib, şənləndiklərini 
düşündü. Onu xəyaldan xanım Klaranın, “ bizim 
xahişimizi nəzərə almaq bu qədər                çətindir?”,- deməsi 
ayıltdı. Özünü cərcəmləyib şəstlə, “xanım, bu nə sözdür, 
sizin istənilən tapşırığınızı yerinə           yetirməyə hazıram”,- 
deyib xidmətçiyə tapşırıq verdi: 

-Yaxşı, qurban olasan xanımlara, onlar sənin qanının 
arasına girdilər, bağışladım səni, indi isə uşaqları qaldır 
ikinci mərtəbəyə-otaqlarına. 

-Qorxudan titrəyən xidmətçi əynindəki ağ rəngli baju 
kurunqin yaxalığını əli ilə sahmana salıb, dərindən nəfəs 
aldı. Sonra da gözucu xanımlara baxıb baş əydi, Maxam 
Kapura, oldu ağam, bu dəqiqə onları otaqlarına aparıram, 
deyərək uşaqların ikisinin əlindən tutdu, digər üçünə isə 
arxalarınca gəlmələrini söylədi. Uşaqlar sakitçə əmrə 
riayət edərək qulluqçunun arxasınca otelin giriş qapısına 
doğru addımladılar. Xanım Klara uşaqlar otelə daxil 
olunca onları izlədi. Baş verənləri hələ də sakit, amma 
maraqla  i zləyən Tina Axzanuri diqqətlə xanım 
Klaranın üzünə baxanda, onun bəxtəvər insan təsiri 
bağışladığını hiss etdi, təəccübləndi... 

Xanım Klaranın 4 il öncə yeganə övladı Faruk deyuni 
xəstəliyindən dünyasını dəyişmişdi. Oğlunun itkisindən 
xanım Klara ağır iztirab yaşamış, depressiya keçirmiş, 
dəfələrlə hüşunu da itirmişdi. Paytaxtın baş prokuroru 
işləyən əri Camal Kobezin onu Malayziyanın adlı-sanlı 
həkimlərinin qəbuluna aparmış, bununla kifayətlənməyib, 
Parisdə tanınmış həkimlərin çalışdığı klinikada 
müayinədən keçirmiş, aradabir psixoloqların da seansında 
iştirakını təmin etmişdi. Nəhayət, istədiyinə nail olmuş və 
xanım Klara qismən də olsa, özünə gəlmiş, normal həyatını 
bərpa etmişdi. Ancaq xanım Klara iki il öncə həyatının 
daha bir zərbəsini almalı oldu. Malayziya hakimiyyət 
orqanlarında böyük hörmət-izzət sahibi olan paytaxtın baş 
prokuroru Camal Kobezin cinayətkarların hücumuna 

məruz qalmış və o, küçədə xidməti avtomobilində 
güllələnmişdi. Zərbə ardınca zərbə alan xanım Klara 6-7 
ay malikanəsindəki yataq otağına qapanıb çöl-bayıra 
çıxmamış, insanlarla görüşməkdən imtina etmişdi. 
Çoxları kimi, Tina Axzanuri yaxın rəfiqəsi xanım Klaranı 
düşdüyü ağır vəziyyətdən çıxarmağa çox çalışmışdı. 
Nəhayət, xanım Klara özü qətiyyət və əzmkarlıq nümayiş 
etdirərək ayağa qalxıb, normal həyatını bərpa edə 
bilmişdi... 

Tina Axzanuri ilə xanım Klara Kobezin uzaq qohum 
olduqlarından valideynlərinin bir-birilərinin evlərinə 
gediş-gəlişləri olurdu. Əksər hallarda bu gediş-gəlişlərdə 
uşaqlar da iştirak edir və valideynləri otaqlarda söhbət 
edəndə, uşaqlar da evin həyətinə düşüb müxtəlif oyunlar 
oynayırdılar. Sonradan tale elə gəirdi ki, hələ uşaq ikən 
yaxın rəfiqələr Malayziya Dövlət Universitetinin 
texnologiya fakültəsinin tələbələri oldular. O qədər bir-
birinə yaxın idilər ki, hətta xanım Klara o zaman 
bələdiyyə prokurorluğunun istintaqçısı işləyən Camal 
Kobezinlə ailə qurarkən, valideynlərindən öncə xeyir-
duanı Tina Axzanuridən almışdı. Demişdi ki, sağ əlin 
başıma, mənə də ər çörəyi yemək qismət olsun. Xanım 
Klara da o zaman gülmüş, Allaha nəzir desən, duan tez         
qəbul olar, söyləmişdi. Heç bir ay keçməmiş, işlədiyi 
Ticarət və sənaye nazirliyində şöbə müdirinin müavini ona 
elçi düşmüşdü. Oğlan Tina Axzanurinin zövqünə uyğun 

olmasa da, xanım Klaranın öyüd-nəsihəti müsbət qərarın 
verilməsinə yardımçı olmuşdu. Evliliklərinin dörd ilinin 
tamamına az qalmış artıq onların bir qızları və bir oğlan 
uşaqları vardı. Ən uğurlusu isə əri Ahmad Axzanuri 
prezidentin sərəncamı ilə ölkənin Ticarət və sənaye naziri 
təyin olunmuşdu. Əri nazir olaraq müxtəlif ölkələrə səfərə 
gedərkən onu da özü ilə aparırdı. İndoneziyaya növbəti 
səfərlərinin birində Tina Axzanuru Mare adasının adlı-
sanlı biznesmeni Ninika Kobelinanın həyat yoldaşı xanım 
İzala Kobelina ilə tanış olmuşdu. Bu tanışlıq az sonra 
yaxın dostluğa çevrilmişdi. Ərinin imkanlarından geninə-
boluna istifadə edən Tina Axzanuri iki dəfə xanım İzala 
Kobelinanı Malayziyaya evinə qonaq dəvət etmişdi. 
Rəfiqələr Malayziyanın gəzməli-görməli yerlərini gəzib, 
müxtəlif ziyafətlərdə bolluca istirahət etmişdilər. İzala 
Kobelina da onu İndoneziyanın Mare adasındakı 
malikanəsinə qonaq dəvət etsə də, ərinin işlərinin çox 
olması səbəbindən Tina Axzanuri dəvəti gerçəkləşdirə 
bilməmişdi. Yalnız əri vəzifəsindən azad edilib iş adamına 
çevrildikdən sonra Tina Axzanuri xaricə səfərə çıxmaq 
imkanı qazanmışdı. Bir ay öncə İzala Kobelina onu 
bugünkü ziyafətə dəvət edəndə məmnunluğunu 
gizlətməmiş və dəvətə görə təşəkkürünü bildirmişdi. 
Ancaq ailədə dəvət barədə söhbəti müzakirə ediləndə 
Ahmad Axzanuri ziyafətə gedə bilməyəcəyini söyləmişdi. 
Bir növ yeyib-içmək, şən günlər keçirmək aludəçisi olan 

Tina Axzanuri ərinin Mare adasına getməyəcəyini 
bildirəndə çox pərişan olmuşdu. Ancaq yadına yaxın 
rəfiqəsi xanım Klara düşəndə, sevinmişdi. Fikirləşmişdi 
ki, qonaqlığa əri ilə deyil, rəfiqəsi ilə getsə, daha 
sərbəst və rahat olarlar. Öz-özünə düşünmüşdü ki, bu 
məclisə getməklə, xanım Klaranın bir qədər kefinin 
açılmasına, qəm-qüssəsinin dağılmasına yardımçı olar. 
Xoşbəxtlikdən xanım Klara Tina Axzanurinin təklifini 
bəyənmiş və beləliklə, Mare adasına səyahətə çıxmışdılar. 
Ancaq Mare adasına ayaq basandan xanım Klaranın üzü 
gülməmiş, hər yerdə qaraqabaq olmuşdu. Fəvvarələrin 
qarşısında baş verən hadisədən sonra xanım Klaranın 
qırışığının açılması, gözlərinin gülməsi Tina Axzanuruni 
təəccübləndirmişdi. İndi kənarda dayanıb səhnədə tamaşa 
göstərən aktyorların oyununu izləyirmiş kimi xanım 
Klaranın danışıqlarına və hərəkətlərinə tamaşa edirdi. 
Nəhayət, tamaşa sona yetdi və xanım Klara xahişlərini 
nəzərə alıb xidmətçini bağışladığı üçün Maxam Kapura 
təşəkkür edib, durduqları yerdən aralandı. Maxam Kapur 
mixen yarışlarında öküzü yendiyi üçün əllərini belinə 
qoymaqla öyünən ispan əbləhlərisayağı görkəm almaqla, 
ondan uzaqlaşmaqda olan xanımlara şəstlə, “borcumuzdur, 
nə zaman sözünüz, tapşırığınız olsa, çəkimədən deyin”,- 
söylədi. Rəfiqələrin isə bu itlə danışmağa nə həvəsləri, nə 
də maraqları vardı. Sadəcə zavallı qulluqçunu gözlənilən 
cəzadan xilas etmək üçün bu itlə danışmaq 

məcburiyyətində qalmışdılar. İstədiklərinə nail olduqdan 
sonra rəfiqələr hadisə yerindən aralanıb, ziyafət məclisinə 
getməyə qərar verdilər. Daha doğrusu, bu təklif xanım 
Klaradan gəldi. Tina Axzanuri dostunun təklifini 
məmnuniyyətlə qəbul etdi. Nə də olmasa, rəfiqəsi bəlkə 
də son illərin ən sevincli anlarını yaşayırdı. Hətta xanım 
Klaranın qəşəng, maraqlı insanla qarşılaşsaq, gecə 
gəzintisinə çıxarıq, deməsi Tina Axzanuridə xoş ovqar 
yaratdı. O sevincindən qucaqlayıb xanım Klaranın 
üzündən                 -öpdü: 

-Bu başqa məsələ, beş günlük dünyadı, yeyək, içək, 
kef edək. 

Xanım Klara da rəfiqəsinin üzündən öpdü, sonra da 
qeyri-ixtiyari geri çevrilib otelin ikinci mərtəbəsinə baxdı. 
Diqqətlə pəncərələri seyr etdi. Bir şey görə bilmədiyindən 
rəfiqəsinə, “getdik”,-söylədi. Onlar Şərqin memarlıq 
üsulubunda tikilmiş əzəmətli binaya çatıb, birinci 
mərtəbənin pilləkənləri ilə ikinci mərtəbəyə qalxdılar. 
Tina Axzanuri yavaşca ziyafət məclisinin qapısını açdı. 
Elə o dəqiqə də gözəl bir musiqi səsi eşidildi: Lorenc 
Sanci “Mənim həyatım” lirik mahnısını ifa edirdi. 

Ziyafətin rəsmi hissəsi saat 8-də başlamalı idi. Hələ 
saat 7-yə 10 dəqiqə işləyirdi. Rəfiqələr masa arxasında 
oturunca, xidmətçi dərhal yaxınlaşıb hansı içkini 
istədiklərini soruşdu. Tina Axzanuri qırmızı şərab, xanım 
Klara isə dilimlənmiş durian meyvəsi istədi. Dərhal 

xidmətçi tərəfindən sifarişləri yerinə yetirildi. Əlavə 
olaraq, istəkləri varmı, soruşulunca, xanım Klara, “hələlik 
sağ ol”,- deyə nəvazişlə dilləndi. Xanım Tina xanım 
Klaranın seçiminə eyham vurdu: 

-Onu necə yeyirsən? 
-Çox rahat və ləzzətlə, necə ki? 

 -Heç, sadəcə kəskin qoxusu olduğu üçün heç bu 
meyvədən xoşum gəlmir. 

-İçərisində qaymağa bənzər məti olduğu üçün hələ 
uşaqlıqdan bu meyvəni xoşlamışam. 

İki cavan oğlanın masaya yaxınlaşaraq onlardan 
oturmaq üçün izn istəmələri rəfiqələrin söhbətini yarımçıq 
qoydu. “Buyurun”,-deyə xanım Klara gülümsədi. Xanım 
Tina gözucu masa arxasında əyləşməkdə olan oğlanlara 
baxdı. “Pis deyillər”- ürəyindən keçirdi. Artıq zalda 
Avropa musiqisini Şərq musiqisi əvəz etmişdi. Anklonqda 
indoneziyalıların milli musiqisi ifa olunurdu. Musiqinin 
sədası cavan oğlanların zövqünü oxşadığından onlar əlləri 
ilə dizlərinə çırtma vurub, dodaqlarının altında zümzümə 
edirdilər. Onların bu sərbəstliyi Tina Axzanuriyə xoş 
gəldi. Bir an sonra o da musiqinin ahənginə uyğun olaraq 
gah çırtma çalır, gah da əllərini bir-birinə vurub, asta 
səslə Malayziyanın “Oveza” xalq mahnısını ifa edirdi. 
Aradabir cavan oğlanlara da baxırdı, onlar da dodaqlarının 
altında başa düşmədiyi mahnı səsləndirirdilər. Mahnı 
bitincə, əl çalındı və “əhsən” səsləri eşidildi. Sanki 



       İlham Əliyev 

bb   32   bb 
 

mahnının bitməsini gözləyirdilər. Boz kostyumlu, 
qalstuklu, qıvrımsaclı, sarı bənizli oğlan xanımlara üzünü 
tutub ingilis dilində, İndoneziya xalqının çox zəngin 
mədəniyyəti, musiqisi, mahnıları var, dedi. Ancaq 
xanımlardan cavab almayınca, sağına-soluna boylandı. 
Onun köməyinə sarısaçlı, gözəl simalı, idmançılara xas 
bədən quruluşuna malik dostu çatdı: 

-Covani, nahaq özünü yorursan, bu gözəllər sənin 
dilini anlamırlar. 

Xanım Klara dillənməli oldu: 

-Niyə ki, biz sizi yaxşı başa düşürük. 

 .Xanım Tina rəfiqəsinin sözlərinə əlavə etdi: 

-Təbii ki, İndoneziya xalqı haqqında 
söylədiyiniz fikirlərinizdə səmimisinizsə, sizə 
təşəkkür etmək olar. 
Çaşqın halda gözlərini döyə-döyə xanımlara baxan 

Covani ciddi görkəm alıb dedi: 
-Xanım, siz nə danışırsınız, əlbəttə, bizim İndoneziya 

xalqına, dövlətinə böyük hörmətimiz var. Milli irsini də 
sevirik. 

Sarısaçlı, gözəl simalı oğlan dostunun sözlərinə dəstək 
verdi: 

Bu dövləti sevdiyimiz üçün Norveçdən gəlib, Yuv 
adasında çay plantasiyası yaratmışıq və paytaxt Cakartada 
ayaqqabı fabriki açmışıq. Sonra da əli ilə dostunu göstərib, 

bu cavan oğlan da mənim şərikimdi, dedi. 
Şəriki adlandırdığı oğlan, adım Conatan Moravinidi,-

deyib, dostunu da təqdim etməyi unutmadı: 

-İndoneziyanın dünyanın iqtisadi mərkəzinə 
çevrilməsini arzulayan dostumun adı isə Mark 
Sorenikodu. 

Səmimi söhbətdən və təqdimatdan məmnun olan Tina 
Axzanuri xanım Klaranın fikrini nəzərə almadan dilləndi: 

-Rəfiqəmin adı xanım Klara Kobezinidır, mənim isə 
adım Tina Axzanuridir. 

Mark Soreniko xanım Klaraya nəzər yetirib dedi: 

-İndoneziya xanımları gözəldir. Bir daha sizlərin 
simanızda bunu görə bildim. 

Xanım Klara: 

-Təşəkkür edirik, ancaq biz indoneziyalı deyilik, 
Malayziyadanıq. 

 
Mark Soreniko tövrünü pozmadı: 

-Fərq etmir, az qala İndoneziya ilə Malayziya xalqları 
bir millət, iki dövlətdirlər. Hər iki xalqın dini, dili, 
mədəniyyəti eynidir. 

Xanım Klara təmkinlə dillənməli oldu: 

-Bu regionun xaqlarının tarixini yaxşı bildiyiniz üçün 
sizə təşəkkür edirik. Haqlısınız, bizlər az qala eyni 
millətik, sadəcə iki dövlət daxilində. 

 
 

 

Covani Moravino söhbətə müdaxilə etdi: 

-Xanım Klara, biz İndoneziyanı, həm də Malayziyanı 
özümüzün ikinci vətənimiz hesab edirik. Sevinci 
sevincimiz, kədəri kədərimizdir. 

Mark Soreniko əlavə etdi: 

-Suleşis sahillərində baş verən sunami zamanı biz 
İndoneziya və Malayziya dövlətinə milyonlarla ABŞ 
dolları yardım göstərdik. Bu gün də bu dəstəyimizi davam 
etdiririk. 

Sunami sözünü eşidincə, xanım Tina başını aşağı 
saldı, sonra da yana çevrilib nəzərlərini uzaq nöqtəyə 
dikdi. Xanım Klara Tinanın yarasının təzələnmə- sindən 

narahat oldu. Rəfiqəsinin əlini ovcu arasına alıb, yenicə 
tanış olduqaları oğlanlara dedi: 

- Bəli, sunami Hindistan, Malayziya, İndoneziya, 
Şərqi Timor dövlətlərinə və xalqlarına böyük zərbə vurdu. 
Minlərlə insan həyatını itirdi, şəhərləri viran qoydu. 

Sözlərinə bir anlıq ara verən xanım Klara rəfiqəsini 
göstərib dedi: 

-Sunami fəlakəti Tina Axzanurinin ailəsindən iki 
qardaşını,bir bacısını və onların 4 övladını əlindən aldı. 

Cavan oğlanlar, Allah rəhmət eləsin,-deyərək, Tina 
Axzanuriyə başsağlığı verdilər. Mark Soreniko söhbətin 
mövzusunu dəyişmək üçün zala daxil olmaqda olan əlli-
əlli beş yaşlarında kişini və onun yanındakı otuz 
yaşlarında gözəl simalı qadını ğörüncə, Yuv adasının 
valisidi, yanındakı da onun üçüncü qadınıdı,-deyə 
rişxəndlə bildirdi. Xanım Klara və Tina Axzanuri də 
qeyri-ixtiyari zalın giriş qapısına boylandılar. Cavan 
qadının yaşlı kişinin qoluna girib yuxarı masaya doğru 
addımlamaları və aradabir qadının bər-bəzəkli masalara, 
zalın divarına vurulmuş tablolara, pəncərələrin pərdələrinə 
təəccüblə baxması onun ilk dəfə olaraq belə mötəbər 
məclisə qatıldığını 

göstərirdi. Görünür, vali cavan xanımının könlünü almaq 
üçün budəfəki ziyafətə onu gətirmişdi. Daha sonra zala 
Şərqi Timorun, ardınca isə Hindistanın və İndoneziyanın   

dövlət adamları daxil oldular.    Saat isə 7 tamam idi. 
Deməli, məclisin başlanmasına bir saat qalırdı. Xanım 
Klara narahat baxışlarla ətrafı seyr etdi, Ninika Kobelinanı 
görməyincə Tina Axzanurini dümsüklədi: 

-Səbəbkar görünmür? 

Tina Axzanuri asta səslə pıçıldadı: 

-Onlar məclis əhli tam yığılandan sonra zala daxil 
olur, qonaqlarını salamlayır, qısa çıxışdan sonra onun 
üçün ayrılmış masasında əyləşib, təbrikləri qəbul edir. 

Xanım Tina fikrini tamamlayıb sual etdi: 

-Nə olub ki, niyə bu qədər səbirsizsən? 

Xanım Klara ani fikrə daldı, sonra da Tina Axzanuriyə 
üzünü tutub təkid etdi: 

-Biz getməliyik, cəmi on dəqiqəliyə. 

Heç nə anlamayan Tina Axzanuri çaşqın halda xanım 
Klaranın üzünə baxıb dedi: 

-Hara gedirik, axı nə baş verir? 

-Çıxaq, çöldə deyərəm,-deyə xanım Klara ayağa 
durunca üzünü yeni tanış olduqları cavanlara tutub dedi: 

-Sizinlə tanış olmaq bizə çox xoş oldu. Əgər vaxtınız 
olsa, gecə yarısı görüşüb yaxtada dəniz gəzintisinə çıxarıq. 

Cavan norveçlilər xanımların getməyə 
hazırlaşdıqlarını görüncə pərişan olsalar da, xanım 
Klaradan gecə yarısı görüşmək təklifini eşidincə 

məmnunluqlarını gizlədə bilmədilər. 
Olsun, gecə yarısı, yaxta mərkəzinin önündə sizi 

gözləyəcəyik. 
 

Tina Axzanuri üçün yenicə dostlaşmağa başladıqları 
norveçlilərlə xudahafizləşmək ürəkaçan olmasa da, gecə 
gəzintinə çıxacaqları barədə razılaşma əldə etməklə 
toxtadı. Cavanlarla sağollaşıb  rəfiqəsinin ardınca giriş 
qapısına doğru addımladı. Çölə çıxınca sakit bir guşədə 
xanım Klaranın qolundan tutub özünə tərəf çəkdi. 
Mülayim səslə dedi: 

-Mənim gözəl rəfiqəm, bəlkə nəhayət, deyəsən, nə baş 
verir, niyə ziyafəti tərk etdik? 

 
Xanım Klara ürəyini sancan, qəlbini parçalayan ağrı-

acısını dilə gətirməmişdən rəfiqəsinə sual etdi: 
 

-Deyə bilərsən, mən sənin üçün nə anlam daşıyıram? 
 

Sualdan çaşan xanım Tina müəmmalı nəzərlərlə 
ayaqdan başa qədər onu süzdü: 

 
-Bu nə axmaq sualdır? 

 
-Bilmək istəyirəm, mən sənin üçün keyf məclislərinin 

yoldaşıyam, yoxsa yaxın sirdaşın, həmdərdinəm? 
 

Xanım Tina rəfiqəsinin onu sorğu-suala tutmasının bir 
səbəbi olduğunu anladığından dirəniş göstərmədi, onun 
əllərini ovcu arasına alıb, asta səslə dedi: 

 

-Sən mənim üçün dərdlərimin dərmanı, xöşbəxt 
günlərimin mənasısan. Səndən şıltaqlığı ilə ailəmizə 
sevincli anlar yaşatmış bacımın, həmçinin atalı-analı 
qayğısız uşaqlıq günlərimin qoxusunu alıram... 

 
Xanım Tina fikirlərinə ara verib, xanım Klaraya sual 

etdi: 
 

-Bəyəm sən bunları bilmirsən? 
 

-Bilirəm, bilirəm, əziz bacım. 
 

-Elə isə sorğu-sual nə üçündür? 
 

-Sənə böyük bir sirri açmaq istəyirəm. 
Xanım Tina incik halda dilləndi: 
-Yəni bu günə qədər sənin məndən gizlətdiyin sirrin 

olub? Bəlkə Pifaqorun dediyi-düşməninin bilmədiyi sirrini 
dostuna da demə, aforizminə əsaslanmısan. 

-Xeyr, filosof Pifaqorun dediklərinin səninlə mənim 
sözümüzə-söhbətimizə aidiyyatı yoxdur. 

 
-Yaxşı, uzatma, elə isə de görüm, nə sirdir? 

-Faruk yaşayır, o, ölməyib. 
 

Xanım Tina çaşqın halda  öncə xanım Klaranın 
pörtmüş al yanaqlarına, daha sonra təəccüblü nəzərlərlə               
ətrafa baxdı. 

 
-Bəli, bəli Faruk sağdır, yaşayır. 

 
Xanım Tina rəfiqəsinin oğlunun və ərinin itkisin- dən 

dəli olduğunu düşündü, narahat oldu. Ağır, üzücü fikirlər 
içində var-gəl edincə, xanım Klaranın səsi eşidildi: 

 
-Mən dəli, filan olmamışam, özümü də tələbəlik 

illərimizdəki kimi şən və xöşbəxt hiss edirəm. 
 

Necə yaşayır, hardadır,-deyə xanım Tina çarəsiz 
şəkildə sual verməli oldu. Cavab qısa və maraqlı oldu: 

 
-Burdadır, yaxınlığımızda. 

 
1.    Əziz bacım, Faruk 4 il öncə həyatını dəyişib. İndi 

onun ruhu haqq dünyasında dayanıb, bizə baxır. 

-Deyirlər, insan dünyaya 3 dəfə gəlir. Mənim 
oğlum da 4 il öncə   vəfat etsə də, yenidən doğulub və bu 
gün aramızdadır. 

 
-Harda görmüsən Faruku? 

 
-Bayaq hovuzun qarşısında qarşılaşdığımız uşaqlardan 

biri mənim Farukum idi. 
 

Hansını deyirsən,-deyə xanım Tina maraqla soruşdu. 
 

-O qumral gözlü, arıq sifətli, qaraşın oğlanı deyirəm. 
 

Tina Axzanuri indi anladı ki, bayaq hovuzun önündə 
xanım Klaranın göstərdiyi tamaşa nə idi.Ona qaranlıq 
görünən məsələni bir qədər də aydınlaşdırmaq        üçün, niyə 
bu qədər əminsən,-dedi. 

 
Mənim Farukumun sağ yanağında iki qoşa xalı var, 

ulğumunda da qara xalı açıqca görünür. Hələ bir yaşı 
tamam olarkən Faruk ikinci mərtəbənin pilləkənindən 
aşağı enmək istəyərkən yıxılmış və alnı dəmir arakəsməyə 
dəyib yaralanmışdı. Həmin çapıq izləri rastlaşdığımız 
uşağın alnında açıqca görünürdü. 

Xanım Klara danışığına ara verib, xanım Tinaya 
baxdı. Rəfiqəsinın maraqla onu dinlədiyini görüncə 
sözlərini davam etdi: 

-Bizdən aralanıb uşaqların ardıca getmək istəyərkən, 
“Faruk yanıma gəl”,-dediyim zaman o, geri çevrildi və 
mənə yaxınlaşdı. 

Xanım Tinanın ananın inadkarcasına söylədik- lərinə 
inanmaqdan  başqa çarəsi qalmamışdı. 

-Haqlısan, Farukun ruhu başqa bir uşağın 
bədənində yenidən bu dünyaya qayıdıb və yaşayır. 
-Ruhu qayıtmayıb, elə Farukun özüdür ki, var. 
Xanım Tina rəfiqəsi ilə mübahisə etmədi: 
-Bəli, bəli Farukun özüdür, ancaq biz onu 

canilərin əlindən necə xilas edək? 

2. Çox asanlıqla. Unutma ki, buranın sahibi sənin 
rəfiqən İzala Kobelinanın əri Ninika Kobelinadır. 

3. O, xahişimizi nəzərə almasa və sövdələşmədən 
imtina etsə, necə? 

4. Gəl, ümidsiz olmayaq. Bir də ki, bəxtimizi 
sınamaq həyatımızı itirmək deyil axı. 
Tina Axzanuri bir söz demədi, susdu. Xanım Klara 

bunu rəfiqəsinin razılığı kimi qəbul etdi. Saatına baxdı, 
ziyafətin başlanmasına 40 dəqiqə qalırdı. 

Tələsmək lazımdır,-deyə xanım Klara Tina 
Axzanurinin əlindən titub Ninika Kobelinanın iqa- 
mətgahına doğru addımladı... 

Görkəmcə mülayim adamı xatırladan Ninika 
Kobelinanın cazibədar siması, tünd qara rəngli gözləri və 
səliqə ilə arxaya daradığı saçı diqqəti çox çəkirdi. Masanın 
ön hissəsində oturan görkəmcə avropalıya oxşayan iki kişi 
Ninika Kobelinaya nə isə diqtə etməyə çalışırdılar. Ninika 
Kobelinanın, mən hakimyyətə qarşı çıxa bimərəm, 
deməsi söhbətin biznes deyil, hansısa siyasi məsələlədən 
getdiyi ehtimalını yaradırdı. Xanımlar otağa daxil olunca, 
Ninika Kobelina oturduğu stuldan ayağa qalxdı. Onun 
qonaqları da eyni anda əllərindəki kofe nimçəsini 
nəlbəkiyə qoyub, ayağa qalxmalı oldular. Ninika 
Kobalina, “xoş gəlmisiniz, ailəmizin əziz qonaqları, dünən 
səhər xanım İzala sizin artıq burada olduğunuzu 
demişdi”,-deyə yaxınlaşıb xanımlarla dostcasına əl verib 
görüşdü. Sonra da günahkarcasına, gərək məni 
diqqətsizliyə görə bağılayasınız, deməklə xanımların ilk 
görüşdə rəğbətini qazanmağa çalışdı. Mehriban 
qarşılanmaları xanım Klaranın ümidlərini artırdı. Deməli, 
Ninika heç də pis adam təsiri bağışlamır. Onunla 
anlaşmaq mümkündür, deyə öz-özünə                   fikirləşdi. 

Orta boylu, kürən, nazik saqqalı avropalı kişi malay 
dilində xanımlara salam verdi: 

-Çox şadam, nəhayət, gözəl, cazibadar xanımlarla 
qarşılaşdım. Orta boylu, kürən kişinin təmiz malay dilində 
salam verməsi, hətta kompliment söyləmsi Tina 
Axzanurini təəccübləndirdi, o, sual etdi: 

-Siz malayziyalısınız? 

-Xeyr, xanım, biz Şimali İrlandiya dövlətinin 
vətəndaşlarıyıq. 

Xanım Klara dodaqlarını büzüb atmaca atdı: 

     - Dövlətin? 
İroniya ilə “ dövlət” – sözünün işlədilməsi kürən, nazik 

saqqalı kişinin nəzərindən qaçmadı: 
-Bəli, bəli, xanım, biz müstəqil, azad Şimali İrlandiya 

dövlətinin vətəndaşlarıyıq, yəni, sizin şübhəniz var? 
-Mən siyasətçi deyiləm, ancaq bildiyim ondan 

ibarətdir ki, Şimali İrlandiya Böyük Britaniya Krallığının 
subyektlərindən biridir. 

            Siyasətçi olmadığınızı deyirsiniz. Lakin bəzi 
siyasətçilərdən fərqli olaraq siz daha praqmatik olaraq 
məlum çevrənin maraqlarına uyğun fikirlər söyləyirsiniz. 
Bunu deyən 30 yaşlarında, qara kostyumda, ağ köynəkdə, 
qalstukda olan digər qonaq idi. Cavan avropalı fikirlərini 
tamamlayınca, gözucu Ninika Kobalinaya baxdı. Sanki 
onun xanım Klara ilə həmfikir olub-olmadığını öyrənmək 
istəyirdi. Malikanə sahibinin sifətindəki ifadənin 
dəyişmədiyini sezdikdə söz atdı: 

Ninika Kobalina hər dəfə bizi sürprizləri ilə qarşılayıb, 
bol-bol vədləri ilə yola salır. 
Deyəsən, malikanə sahibi qonağının nəyə işarə 

vurduğunu anlamışdı, gülümsədi. Ehmalça əlini qonağının 

çiyninə qoyub dedi: 
-Narahatçılığa əsas yoxdur, səhər vəd edilmiş körpələr 

sizdə olacaq. 
Orta boylu, nazik saqqalı kişi qaşlarını çatıb nəvazişlə, 

ancaq sözlərinə bir qədər acılıq əlavə etməklə dedi: 
-Olsun, sözümüz söz, vədimiz vəddir. 

Daha sonra Ninika Kobalina ilə və xanımlarla 
xudahafizləşmək üçün əl verib sağollaşdı. Qapıdan 
çıxarkən xanım Klaraya “malay dilini ona görə sizlər 
qədər bilirəm ki, mən 7 il Böyük Britaniyanın 
Malayziyadakı səfirliyində işləmişəm, paytaxt Kuala 
Lumpur şəhərində mənim sadiq dostlarım var”,-deyib, 
cavab gözləmədən otaqdan çıxdı. Digər qonaq da onun 
ardınca xudahafizləşərək otağı tərk etdi. Avropalılar 
otaqdan çıxınca, Ninika Kobalina xanımlara əyləşmək 
üçün pəncərənin önündə qoyulmuş dairəvi divanda yer 
göstərdi. Özü isə asta addımlarla otağın yuxarı hissəsində 
divara yerləşdirilmiş, içərisində rəngbərəng irili-xırdalı 
balıqların üzdüyü akvariuma  yaxınlaşdı. Akvariuma su 
əlavə edib bir neçə saniyə akvariumda aşağı-yuxarı üzən 
qırmızı, sarı, yaşıl balıqlara tamaşa etdi. Xanım Klaranın 
anladığı ondan ibarət oldu ki, Ninika Kobalina 
əsəbləşəndə balıqlara tamaşa edir və bununla da 
sakitləşməyə çalışır. Ninikanı nə əsəbiləşdirə bilərdi, öz-
özünə düşündü və hə, hə, o kürən, nazik saqqalı avropalı, 
sözümüz söz, vədimiz vəddir,-deyib, acıqlı şəkildə söz 

atanda Ninikanın rənginin bozardığını hiss etmişdi. Ancaq 
susmuşdu, diliacı qonağına cavab verməmişdi. Görünür, 
xanımla- rın yanında qanqaraçılıq yaratmaq istəməmişdi. 
Birdən oturduğu divandan ayağa qalxıb, pıçıltılı səslə: 
“Tina onlar söhbət əsnasında dedilər ki, körpələr səhər 
sizdə olacaq”. 

 
Xanım Tina arzuolunmaz vəziyyətdə 

yaxalanacaqlarını anladığından cəld hərəkətlə rəfiqəsinin 
ət yindən tutub divanda oturmağa məcbur etdi. Özünü ələ 
al,-deyə xanım Tina rəfiqəsini sakitləşdirməyə çalışdı. 

Xanım Klara divanda oturunca sağ əlinin barmaqlarını 
sol əlinin ovcuna döyəcləyə- döyəcləyə narahatlığını dilə 
gətirdi: 

-Mənim Farukumun həyatı təhlükədədir. Tina, başa 
düşürsən? 

-Bədgüman olma, sakitləş. 

      Tina, adım qədər əminəm ki, o irlandiyalılar insan  
alverçiləridir. Mənim balamı burdan alıb uzaqlara aparmaq 
istəyirlər... 

Ninika Kobelina onlara yaxılaşıb, sakit və mehriban 
səslə, xanımlar nə gətirsinlər-çay, kofe, yoxsa qırmızı 
şərab,-deyincə, xanım Klara, “çox sağ olun, heç nə lazım 
deyil, xahişimizi nəzərə alsanız, elə bilərik dünyanı bizə 
vermisiniz”,- deməklə birbaşa mətləbə keçdi. 

Sizi razı salmaq, könlünüzcə olan işi yerinə yetirmək 
elə mənə də xoş olar,-deyən Ninika Kobelina saatına 
baxdı. Sanki nə deyirsinizsə, tez deyin, vaxtım azdır,-
demək istəyirdi. Xanımlar ev sahibini başa düşdülər, nə də 
olmasa, onu ziyafət məclisində çoxsaylı qonaq gözləyirdi. 

Mənim Farukum sizin malikanənizdə girov saxlanılır,-
deyə xanım Klara gözlənilmədən, heç də yaxşı 
qarşılanmayan sözləri ilə söhbətinə başladı. Ninika 
Kobelina qızardı, pərt halda dilləndi: 

-Biz oğru və başkəsən deyilik, xanım, nə girov, nə 
oğurluq, bu nə sözlərdir, kimdir ki o? 

Xanım Tina rəfiqəsinin hissə qapılaraq baş-ayaq 
danışdığını anladığından söhbətə müdaxilə etməli oldu: 

-Xanım Klara oğlunun oxşarını sizin otelinizin önündə 
görüb... 

Ninika Kobelina güldü, oturduğu stuldan ayağa durdu. 

Xanımlar çaşdılar, söhbətin bitdiyini güman etdilər. Ancaq 
Ninika Kobelina yenidən saatına baxıb xanımlarla üzbəüz 
kresloda oturdu: 

-Gözəl xanımlar, bilməmiş deyilsiniz ki, dünyada hər 
yüz nəfərdən yeddisi bir-birinə oxşayır, hətta bu sayın 
iyirmiyə çatdığı da deyilir. 

-Fikirlərinizdə haqlısınız, insan insana oxşaya bilər, 
Farukumun oxşarı isə yoxdur, özüdür. 

Bunu deyən xanım Klara idi. O, sözünü deyib ayağa 
durdu, Ninika Kobelinanın qənşərində diz çökdü. 
Yanağından üzü cənəsinə doğru süzülən göz yaşlarını sağ 
əlinin arxası ilə silib sözünə davam  etdi: 

-Mənim Farukum ailəmizin tək ovladı olduğu kimi, 
dünyada da bənzəri olmayan uşaq idi. Xahiş edirəm, 
yalvarıram, alicənablıq və xeyirxahlıq göstərin, Farukumu 
mənə qaytarın. 

Ninika Kobelina bəlkə də həyatında ilk dəfə idi ki, 
çətin məsələ qarşısında aciz qalmışdı. Qarşısındakılar 
başqa insanlar olsa idi, dərhal onları qonaq olmalarına 
baxmayaraq, malikanəsindən qovardı. Hətta döydürər, 
ağır cəzalar verdirərdi. Ancaq bu xanımlar başqaları 
deyildilər. Xanım Tina Axzanuri Malayziyanın naziri 
olmuş insanın arvadı idi. Yanındakı qadın da adlı-sanlı 
ailənin xanımı olub. Dərindən nəfəs aldı, əsəbləşməmək 
üçün sakitləşdirici dərman içdi. Qarşısında dizləri üstündə 
oturmuş xanım Klaranın əlindən tutub ayağa qaldırdı, 

əvvəlki yerində oturmağa kömək etdi. Sonra da sual dolu 
baxışları ilə xanım Tinaya baxdı. Sanki “bu qadın səhv 
ünvana gəlib” demək istəyirdi. Xanım Tina vəziyyətin 
rəfiqəsinin xeyrinə dəyişməsinin çətin olacağını anlasa da, 
cəhd göstərməyi məqsədəuyğun hesab etdi: 

-Cənab Ninika Kobelina, danışacaqlarım sizin üçün 
maraqsız ola bilər, amma insani nöqteyi- nəzərdən 
dinləməyinizi xahiş edirəm. 

-Daş, dəmir deyilik, xanımTina, bizim də qəlbimiz 
var, buyurun. 

Xanım Tina ürəkləndi: 

-Xanım Klara dörd il öncə dünyasını dəyişən 
övladının oxşarını burada görüb. O uşaq burada 
gördüyümüz uşaq yaşda olmaqla, sifəti, boyu- buxunu da 
eynidir. 

Ninika Kobelina Tina xanımı diqqətlə dinlədiyini 
göstərmək üçün sakit səslə sual etdi: 

-Sifət cizgilərində, burnunda, gözündə necə, oxşarlıq 
varmı? 

Xanım Klara əl çantasından çıxartdığı şəkli Ninika 
Kobelinaya uzatdı: 

-Özünüz müqayisə edib, qərar verin. 

Şəkli alan Ninika Kobelina ayağa durdu, kağız 
qovluqlar arsından bir büküm şəkil çıxartdı. 

Şəkillərə baxa-baxa xanım Tinaya, siz o beş balaca 

azyaşlını deyirsiniz? “Hə”, cavabını alınca, yenidən sual 
etdi: 

-O uşaqlar qapalı yerdə saxlanılırlar, necə olub ki, 
siz onları görmüsünüz? 

Xanım Klara Ninika Kobelinanın inanclı insan 
olduğunu bildiyindən Allahın buyurduqlarından misal 
çəkdi: 

-Bağlı qapıları açan, bir-birindən ayrı düşən doğmaları 
qovuşduran da Allahdır. 

Fikrini tamamlayınca, bazarlığa keçdi: 

-O uşağa görə istənilən məbləği deyin, istər rupi, 
istərsə də ABŞ dolları olsun. 

Nəzər-diqqəti şəkillərdə olan Ninika Kobelina xanım 
Klaranın, istənilən məbləği deyin, sözünü eşidəndə başını 
qaldırıb ona baxdı, gülümsədi: 

-Siz niyə əminsiniz ki, mən onu sizə satacam? 

-Allah xatirinə, bir ailəyə sevinc bəxş etmək naminə. 
-Hə, şəkildə oxşarlıq var, amma bu hələ hamısı deyil. 
-Əlavə sübutum ondan ibarətdir ki, mənim Farukumun 

boğazının ulğum hissəsində və sağ yanağında iki qoşa xalı 
və alnında çapıq izi var. 

Bəlkə DNT analizi aparaq, yəqin o da eyni çıxar?-
deyən Ninika Kobelina şaqraq gülüşlə güldü. 

Bu gülüş bayaqdan bəri gərginlikdə olan xanım- ların 

üzünə təbəssüm gətirdi. 
Xanım Klara “sövdələşməyə razılıq verəcəyiniz 

təqdirdə iki yüz əlli min Birləşmiş Ştatlar dolları bank 
hesabınza yatırılacaq”,- deyə bildirdi. 

-Mən razı ola bilmərəm. 
Razı ola bilməzsiniz?”,-deyə xanım Klara narahat 

oldu. 
-Ona görə ki, o uşaqların Suleşis sahilində yaranan 

sunamidən sonra baş verən dağıntılar arasından çıxarılıb 
bura gətirilən gün başqasına satılması barədə qərar verilib, 
alqı-satqı da yekunlaşıb. 

-Mənim Farukuma dəyməyin, xanım Klara acizanə 
şəkildə xahiş etdi. 

-Bu biznesdi, xanım, razılaşmanı pozsam, mən dostlar 
arasında etibarımı itirə bilərəm. 

-Qarşlığında Allah dərgahında böyük savab 
qazanırsınız. 

Xanım Tina ev sahibini razı salmaq üçün 
şirnikləndirici təklif irəli sürdü: 

-Ailəmizin Kuala Lumpur şəhərində evi var, onu sizə 
bağışlayarıq. 

Xanım Klara isə Ninika Kabolinanın ürəyinə rəhm 
salmaq üçün daha bir metod seçdi: 

-Ağlamaqdan gözümün yaşı quruyub, 28 yaşım 
olmasına baxmayaraq, içim altmış yaşlı qadının içi 
kimidir. Allah xatirinə, bir ailəni sevindirin, bir anaya 

yenidən həyat verin. 
Təkliflər və xahişlər ara vermirdi. Ninika Kobelina 

isə susurdu, nəyi isə beynində götür-qoy edirdi. Birdən o 
stuldan durdu, otağa döşənmiş xalı üzərində fikirli halda 
sağa-sola addımladı. Xanımların qarşısında dayandı, üzləri 
güldürən, qəlblərə sevinc bəxş edən fikir söylədi: 

-Olsun, Farukunuza qovuşa bilərsiniz. 

Rəfiqələr qərarı eşidincə, göz yaşları içində bir- birini 
təbrik etdilər, ayağa durub Ninika Kobelinaya 
təşəkkürlərini bildirdilər. Yenidən xanım Klara, tapşırın 
bank hesabınızı versinlər, iki yüz əlli min ABŞ dollarını 
hesabınıza köçürək, deyincə, Ninika Kobelina, “bu 
məbləğə razı ola bilmərəm, bu ki çox böyük məbləğdir”, – 
dedi. 

-Narahat olmayın, iş də böyük işdir. 

Ninika Kobelina, yüz əlli min ABŞ dolları, bitdi 
burada söhbət, onsuz da irlandlarla bu məbləğə 
razılaşmışdıq, ev, filan da lazım deyil,- deyib daxili 
telefonla kiməsə zəng etdi. Bir neçə saniyə sonra qapı 
açıldı və Maxam Kapur başını içəri soxdu. Onun təhqir 
edilmiş yunanlara bənzər siması vardı. Narahat baxışlarla 
əvvəlcə xanımlara, sonra isə sahibinə baxdı. Qorxduğu və 
təşviş keçirdiyi açıqca hiss olunurdu. Düşünürdü ki, yəqin 
xanımlar sahibinə ondan nəsə giley-güzar ediblər. Əgər 
doğurdan da ondan narazılıq olsa, Ninika Kobelina onu 

İndoneziyanın ən uzun bataqlığına atıb, həyatını  bitirər. 
Ninika Kobelina boynunu büküb yazıq-yazıq onlara 

baxan Maxam Kapura əsəbləşdi, ay eşşək, salamın-kəlamın 
harada qaldı,- dedi və sizdən adam olmayacaq, sözlərini 
əlavə etdikdən sonra tapşırıq verdi : 

-Xanım Klaranın oğlu səhvən bizim otelə gətirilib. Tez 
onun sənədlərini hazırlayıb anasına təhvil verin. 

Maxam Kapur çağırılmasının  xanım Klara və Tina 
Axzanuri ilə bağlı olmadığını eşidincə sanki çiynindən 
ağır yük götürüldü, dərindən ciyərləri dolusu nəfəs aldı, 
baş üstə ağam,-deyib üzünü xanım Klaraya tutdu: 

Uşağın adını, soyadını, atasının adını, doğum tarixini 
və ünvanını bu kağıza yazın,-deyib cibindən çıxartdığı 
dəftərçəni xanım Klaraya uzatdı. 

Xanım Klara sevincək, Faruk Kobezin Camal oğlu,-
dedi, ünvanı və tələvəllüdünü dəftərçəyə yazmaq üçün 
divanda əyləşdi. 

Ninika Kobelina, vaxtdır, xanımlar, ziyafətdə 
görüşərik,-dedi. Rəfiqələr, əlbəttə, əlbəttə, məclisdə 
görüşərik, bu başdan bizlər sizi doğum gününüz 
münasibətilə təbrik edirik,- bir ağızdan söylədilər. Ninika 
Kobelina, ”-Sağ olun təbrikə görə”,-deyib yenidən Maxam 
Kapura, Faruku yuyundurun, əyninə də yaxşı paltar 
geyindirib anasının qaldığı nömrəsinə aparın,- deyib 
otaqdan çıxdı... 

Ninika Kobelina sağollaşıb otaqdan çıxınca, xanım 

Klara üzərindən ağır yük götürülmüş kimi dərindən 
nəfəs aldı. Maxam Kapura üzünü tutub sakit səslə dedi: 

5. Faruku yuyundurmağa və əyninə paltar almağa 
ehtiyac yoxdur. 

Maxam Kapur heç nə anlamadığından gözlərini döyə-
döyə xanıma baxdı: 

-Axı ağam tapşıdı ki, onu yuyunduraq və əyninə təzə 
paltar geyindirib sizə təhvil verək... 

-Ağana da, sənə də təşəkkürlər. Oğlumu özüm 
yuyunduracam, əyninə də yeni paltar alıb geyindi rəcəm. 
Sən ki bilmirsən, mənim Farukum hansı rəngdə və 
formada paltar geyinməyi xoşlayır. 

Maxam Kapurun susmaqdan başqa çarəsi qalmadı. 
Cibinə bir büküm rupi qoyulanda çaşdı. Dili topuq vura-
vura dedi: 

-Xanım Klara, buna ehtiyac yoxdur. Əmrləri yerinə 
yetirmək borcumdur. 

Xanım Klara əli ilə ona susmaq işarəsi verdi. Sonra da 
əmredici tərzdə, sən get, Faruku yanımıza gətir,-dedi və 
əlavə tapşırıq da verdi: 

-Çalış uşağımın sənədləri tez hazır olsun. 

Maxam Kapur sual verməkdən çəkindi. Başını aşağı 
salıb, oldu, baş üstə,-deyib, tapşırılan işi yerinə yetirmək 
üçün getdi... 

Xanım Tina həyatının amansız imtahanı ilə 
üz-üzə qalır 

 
O, alnını küçəyə baxan pəncərənin soyuq şüşəsinə 

dayamaqla sanki onu narahat edən fikirlərdən azad olmağa 
çalışırdı. Ürəyini sıxan, beynini məşğul edən çoxsaylı 
fikirlər onu rahat dayanmağa qoymurdu. Özünü 
dünyanın ən yazıq, tənha insanı hesab edirdi. Düşüncələr 
içində: İlahi, nə gözəl uşaqlıq, gənclik illəri olub. Ailə 
qurduqdan sonra da xoşbəxt günlər yaşayıb. Əri onu 
sevirdi, əzizləyirdi, nazı ilə oynayır, hər nə istəsəydi, alıb 
gətirərdi, müxtəlif ziyafətlərə getmək, məclislərdə iştirak 
etmək adi hala çevrilmişdi. Xöşbəxtlik payı iki oğlan, bir 
qız övladının dünyaya gəlməsi ilə daha da dərinləşmişdi. 
Ailənin sayı artdıqca, firavan ömürləri daha da 
genişlənmişdi. Öz-özünə ürəyində var-gəl edən Tina 
Axzanuri buludlu, ancaq yağmursuz sakit havanı seyr 
etdi, küçədən keçən insanlara baxdı. Yenidən xəyallar 
aləmi ilə üzbəüz qaldı: O zamanlar necə gözəl arzularımız, 
bitib-tükənmək bilməyən xəyallarımız vardı. Elə bilirdik 
ki, hər şey həmişə belə gözəl olacaq. Ancaq taleyin 
gərdişi, yazılan alın yazısı xoşbəxt arzularını alt-üst etdi, 
əri altı ay öncə ürək tutmasından dünyasını dəyişdi. 
Bununla da ailənin sevincli günləri sanki sona yetdi. 

Ərinin ölümündən sonra Tina Axzanuri çox şeyləri 
anlamış və dərk etmişdi. Başa düşmüşdü ki, yaxın, uzaq 
qohumları, dost-tanışı əslində ona ərinə görə hörmət 
edirlərmiş. Ziyafətlərə dəvətlər, ona gətirilən bahalı 
hədiyyələr ərinə xatir edilirmiş. İndi isə suyu qurumuş 
quyu kimi özünü hiss edirdi. Hər zaman danışmaq, söhbət 
etmək, nəyisə xahiş etmək üçün müxtəlif bəhanələrlə ona 
zənglər edənlərin indi heç biri görünmür. Adicə zəng edib 
hal-əhaval da tutmurlar. Bütün günü məşğul olan telefon 
indi susur. Tina Axzanuri bu dönük dünyanın işinə mat-
məəttəl qalmışdı. Bundan sonra necə olacaq, bu uşaqları 
təkbaşına necə böyüdəcək, necə təhsil verəcək fikirləri 
içində hönkür-hönkür ağladı. Pəncərədən çəkilib, aşağı 
sürüşdü, dizləri üstə yerə çöküb kürəyini divara söykədi, 
əllərini başına dayayıb bir xeyli belə vəziyyətdə qaldı. -
Ana, yenə ağlayırsan, ana, səninləyəm, ağlama. Səsə 
başını qaldıran Tina Axzanuri qarşısında beş yaşı təzəcə 
tamam olan qızı Melinanı gördü. Tez özünü ələ aldı, göz 
yaşlarını əlinin arxası ilə sildi. Bunun yetərli olmadığını 
anladıqda juleyinin dizi ilə çənəsində düyünlənib qalan 
göz yaşlarını sildi. Mənim balam, ağlamıram, sən niyə tez 
durmusan?,-deyib qızını sakitləşdirməyə, ürəyini sıxan 
niskili ilə onu ağrıtmamağa çalışdı. Melina, yox, sən 
ağlayırsan,-deyib anasını qucaqladı, üzündən öpdü. 
Telefonun zəng çaldığını eşidincə anasından aralandı, 
ayaqları bir-birinə dolaşa-dolaşa yaxınlaşıb zərli masa 



       İlham Əliyev 

bb   56   bb 
 

üzərində dayanmadan zəng çalan telefonu götürüb 
anasının yanına qayıtdı. Tina Axzanuri telefonu əlinə alıb  
öncə ekrana baxdı. Zəng edənin yaxın insan olduğunu 
anlayınca, səsini yoxlayırmış kimi, bir-neçə dəfə uqundu, 
öskürdü, sonra telefonu qulağına tutub,-hə, əziz bacım 
eşidirəm,-deyincə, deyəsən, qarşı tərəfin giley-güzarı, 
qınağı başladı, -yox, yox, sən nə danışırsan, hər şey 
yaxşıdır, mətbəxdə axşamdan qalan qab-qacağı 
yuyurdum,- deyərək xanım Klaranın narahatlığını aradan 
qaldırmağa çalışdı. Elə şey olar, uşaqlar məktəbdən 
gəlsinlər, dərhal hazırlaşıb sizə gələcəyik,-deyib xanım 
Klaranı arxayın salmağa çalışdı. İki-üç dəqiqəlik telefon 
söhbətindən sonra Tina Axzanuri, görüşərik,-deyib söhbəti 
qapadı. Telefonu masa üzərinə qoyub qızına baxdı. Uşaq 
onun baju kurunqin ətəyindən yapışıb durmuşdu. Üzünə 
hopmuş qəm, suallar yaradan niskillik Tina Axzanurini 
narahat etdi. Əyilib balaca balasının üzündən öpdü. Sonra 
da  stulda oturub uşağı qucağına aldı. Onun könlünü almaq 
üçün dedi: 

-Melina, qızım, bilirsənmi indi hara gedəcəyik? 

Uşaqdan səs çıxmadığını görüncə, başını aşağı əydi, 
onun gözlərinin içinə baxdı. Uşağın gözlərində 
düyünlənmiş yaş damcısını görüncə pərişan oldu, öz- 
özünü qınadı, ürəyində danladı. Hisslərinə hakim kəsilə 
bilmədiyindən, uşaqlara qəm-qüssə gətirdiyinə görə 
peşmançılıq çəkdi. 

Ailənin ən kiçiyi Melina idi. Cef və Kat ondan yaşca 
böyük olsalar da, hissiyyat baxımından Melina daha 
düşüncəli və ağıllı idi. Bir növ anasının fikirli olduğunu, 
qəm-qüssə içində çabaladığını anlayırdı. Qızcığaz çalışırdı 
ki, anasının yanında olsun, onu tək buraxmasın. İndi də 
anasının baju kurunqinun ətəyindən bərk-bərk yapışıb 
durmuş, gözlərini uzaq nöqtəyə dikərək kiçik qəlbi ilə 
xəyallara qərq olmuşdu. Yəqin ki, atasının niyə bu vaxta 
qədər gəlib çıxmadığını düşünürdü. Fikirləşirdi ki, atası 
uzaqlardan tez gəlsə idi, anası da fikirdən-xəyaldan azad 
olar, göz yaşı tökməkdən qurtulardı. Ancaq arzuları çin 
olmurdu, atası gəlib çıxmaq bilmirdi. Anası da hey fikirli 
dolaşır, ağlamaqla həyatını keçirirdi. 

Qızım, səninləyəm, niyə cavab vermirsən?- deyincə, 
Melina başını qaldırıb, ana, sən niyə ağlayırsan, atamın 
uzaqlardan gec gəlməsinə görəmi ağlayırsan?- dedi və sual 
dolu nəzərlərlə anasının gözlərinin içinə baxdı və sonra da 
kiçik əllərini anasının boynuna doladı. 

Tina Axzanuri hələ uşaq ikən ona rəfiqəlik edən 
Melinanın məsləhətindən kövrəldi, ancaq özünü tox 
tutmağa çalışdı: 

-Melina, qızım, atan bu yaxınlarda gələcək və biz 
yenidən əvvəlki xoşbəxt həyatımızı yaşayacağıq. İndi isə 
dur, hazırlaş, gedirik. 

-Hara, Melina könülsüz sual etdi. 

-Xanım Klaragilə, axı bu gün onun oğlu Farukun ad 
günüdür, həm də bu gün o kolleci bitirib liseyə daxil olur. 

Melina, xanım Klara və Faruk adını eşidəndə qamətini 
düzəldib, balaca qıyıq gözləri ilə anasına baxdı. 

-Axı demişdin o biri gün gedəcəyik, Klara xalagilə. 
-Yox, qızım, bu günə demişdim. Dur,dur hazırlaş, 

gedək. 
Melina ürəyicə olan təklifdən sevincək olmuşdu. Nədə 

olmasa, xanım Klaragilə gedəndə söhbətlər edir, danışır, 
deyib-gülür, bir müddət şən anlar yaşayırdılar. 
-Get, hazırlaş. Anası ona təkidli sözlər deyəndə Melina 
anasından aralanıb, qardiroba yaxınlaşdı. Müxtəlif rəngdə 
və çeşiddə baju kurunq geyimlərinə baxdı. Nəhayət, sarı 
rəngdə, ancaq qısa ətəkli baju kurunq seçdi. Qarşı otağa 
keçib, geyindi. Sonra da qaça-qaça anasının yanına 
qayıdıb onun qarşısında dayandı. Tina Axzanuri onu 
qucağına alıb, dizləri üstündə oturtdu. Səliqəli və zövqlü 
paltarına baxıb boynunu qucaqladı, saçlarına sığal çəkdi, 
üzündən, gözündən öpdü: 

-Lap mələk simalısan, mənim gözəl qızım. 

Melina da bu isti münasibətdən ruhlanıb qollarını 
ansının boynuna doladı. 

Xanım Tina başını qızının alnına dayayıb nəvazişlə 
dedi: 

-Qızım, sən az müddət sonra kollecə gedəcəksən, 
oxuyacaqsan, ali təhsil alacaqsan və gözəl, şən bir həyat 
yaşayacaqsan. Amma yaşadığın uşaqlıq həyatını, 

mənimlə, atanla, qardaşlarınla olan şirin, mehriban günləri 
heç zaman unutmayacaqsan. 

Anidən fikrini tamamlayıb, barmağı ilə    şıltaqcasına 
Melinanın burnuna toxundu: 

-Yoxsa sən unudacaqsan...? 

Qız anasının boynunu bərk-bərk qucaqlayıb, şirin dillə 
dedi: 

-Heç mən səni, bu gözəl günlərimizi unuda bilərəmmi? 
Atam da uzaqlardan gələcək, məni məktəbə aparacaq, 
dərslərimi yaxşı oxuyacam, Kat və Ceflə birlikdə dənizə 
gedəcəyik, çaylarda çiməcəyik, yaşıllıqları seyr edəcəyik, 
hətta Klara xala və Faruk ilə birlikdə yaşıl adalara səfərlər 
edəcəyik. 

Xanım Tina ağzını açıb qızına növbəti fikrini deməyə 
hazırlaşdığı zaman qapı döyüldü. Melina anasının 
dizlərindən aşağı enib, qaça-qaça yaxınlaşıb qapını açdı. 
Gələnlər qardaşları Cef və Kat idi. Onlar içəri girincə 
yaxınlaşıb anaları ilə görüşdülər. Hal- əhval tutduqdan 
sonra acdıqlarını, yemək istədiklərini bildirdilər. Xanım 
Tina uşaqlarına yemək hazırlamaq üçün mətbəxə keçdi. 
Az sonra əlində tərəvəz, çörək və boşqabda yeməklə geri 
qayıtdı. Bu məqamda artıq Kat və Cef əyinlərini dəyişib, 
hamamda əllərini, üzlərini yuyub masa arxasında 
oturmuşdular. Kat Melinanın gözəl libasda harasa 
hazırlaşdığını görüncə təəccüblə dedi: 

-Yenə hara hazırlaşmısınız? 

Cef də sözündən qalmadı, dəqiqləşdirmək istədi: 

-Ana biz harasa gedəcəyik? 

Anası baş işarəsi ilə, “bəli”, dedi, sonra da əlavə etdi: 
-Klara xala Farukun kolleci bitirməsi və doğum günü 

ilə əlaqədar məclis qurub, bizi ora dəvət edib. 
Bu xəbəri eşidincə qardaşlar, bu yaxşı xəbər oldu- 

deyib yeməkdən əllərini çəkdilər.Bununla daha dadlı 
yeməkləri Klara xalagildə yemək istədiklərini nümayiş 
etdirdilər. 

Kat: 

-Hazırlaşaqmı, ana? 

Qayğılı və narahat görünən ana gözlərini xəyal 
burulğanından çəkib asta səslə oğluna dedi: 

-Əlbəttə, hazırlaşın, gedin təzə paltarlarınızı geyinin. 
Az sonra ana və övladları həyətin giriş qapısından 

çıxıb gözəl iqlimi, səliqə və sahmanı ilə göz oxşayan 
paytaxt Kuala Lumpa şəhərinin Ampang küçəsinin 
döngəsinə doğru addımlayırdılar. Müstəqllik mey- danına 
çatanda Kat anasına sual etdi: 

-Niyə maşınla getmirik ki? 

Xanım Tina oğlunun üzünə baxmadan sakit şəkiıdə 
dilləndi: 

-İstəyirəm təmiz havada ciyərlər dolusu hava udaq, 
bu gözəllikləri seyr edək, onsuz da hələ vaxta var. 

Bu dəfə şıltaqlığı və yersiz sualları ilə tanınan Kat 
yenidən dilini dinc qoymadı: 

-Ana, sən vəd etmişdin ki, Qumbaq çayına gedəcəyik. 
Orada çiməcəyik, balıq tutacağıq, ləziz yeməklərdən 
yeyəcəyik. 

Xanım Tina yanı ilə addımlayan oğluna baxmadan onu 
arxayın salmağa çalışdı: 

-Havalar açılsın, günəş yenidən öz şuaları ilə bizi 
isitsin, vəd etdiyim kimi, Qumbaq çayına gedəcə- yik. 
Hətta imkan yaransa, Klank çayında da olacağıq. Yaxşıca 
çayda çimər və nahar edərik. 

Cavabdan məmnun olan Kat bu dəfə bacısını 
əsəbləşdirməyə çalışdı: 

-Melinanı aparmasaq daha yaxşı olar. 

Melina da hər dəfə belə şıltaqlıqlara sərt cavab 
verdiyindən, bu dəfə də eyni hərəkətini təkrarladı: 

-Anam sizi aparmaz. amma məni aparar! Həm də siz 
anamı incidirsiz, lakin mən anamın sözünə baxıram, onun 
ən yaxşı qızıyam. 

Kat da nəsə demək istədi, amma anası onun çiynindən 
tutub: 

-Oğlum, istəyirsən, Hindistan mağazasından sənə təzə 
köynək alaq. Ayaqqabın, deyəsən, köhnəlib. 

Kat etiraz etdi, ayağındakı ayaqqabının daha yaxşı 
vəziyyətdə olduğunu söylədi. Melina isə deyəsən anasının 
Kata paltar almaq təklifinin nədən qaynaqlandığını başa 

düşmüşdü. Anlamışdı ki anası alış-veriş etməklə fikrini 
dağıtmağa, ürəyini sıxan narahatçılıqlardan bir neçə 
dəqiqəlik də olsa, xilas olmağa çalışır: 
-Ana, axı nədən ancaq Kat və Cek üçün nəsə almaq 
istəyirsən, bəs mən? 
Xanım Tina qızını sakitləşdirməyə çalışdı: 

-De görüm, nə istəyirsən, sənə alım? 

Melina tərs-tərs qardaşlarını süzüb dedi: 

-Baş örtüyü istəyirəm. 

Xanım Tina ayaq saxlayıb qızının əlindən tutdu: 

-Melina, qızım, hələ balacasan, növbəti il kollecə 
gedəcəksən, o zaman sənə baş örtüyü alaram. 
Xanım Tina qızının dillənmədiyini görüb təklif etdi: 

-Yaxşı olardı ki, sənə qara rəngli cins şalvar alım, hə, nə 
deyirsən? 
Melina əlini əlinə vurub şən səslə, al, Farukun ad gününə 
o şalvarla gedərəm,-deyib, anasına razılığını bildirdi. 
Cek və Kat bacılarının küçənin ortasında əlini əlinə vurub 
şaqraq gülüşlə gülməsindən narazı qalsalar da, analarının 
qorxusundan ona acıqlana bilmədilər. Kat, ana, gecikə 
bilərək, mağazadan bu qızın istədiyini alıb gedək,-deməklə 
hirsini soyutmağa çalışdı. Xanım Tina isə sakit şəkildə, 
narahat olma, hələ vaxta var,- deyərək Melinanın qara, 
qıvrım saçlarını əli ilə sığalladı. Sonra da asta addımlarla 

Hindistan mağazasına yaxınlaşıb qapını açdı. Uşaqları da 
onun arxasınca içəri daxil olunca müxtəlif çeşiddə və 
rəngdə geyim paltarlarının yığıldığı vitrinlərə nəzər 
yetirdi... 

 

            Professor köməksiz vəziyyətdə olan hindli ailəni       

                                             evinə gətirir 
 

Otağın qapısı döyüləndə Afan Ozali kompüterdən 
gözlərini çəkib, gəlin,-deyə səsləndi. Qapı açılınca otağa 
otuz yaşlarında göy gözlü, qara simalı, sarı rəngli kurjana 
bürünmüş qadın daxil oldu. Əlindəki nimçədəki çayla 
müəllimə yaxınlaşıb salam verdi. Sonra da sakit tərzdə 
çayı masa üzərinə qoydu. Afan Ozali təşəkkür etdi: 

     
  -  Çox sağ ol, xanım. Qadın 

başını qaldırmadan: 
-Siz sağ olun, ağam. 

 

Afan Ozali qadının üzünə baxmadan səsinin tonunu 
qaldırdı: 

-Neçə dəfə təkrar etmək olar, mənə ağa deməyin! 

Qardaş və ya müəllim desəniz, daha yaxşı olar. 

-Yox, ağam. Siz bizə çox böyük yaxşılıq etmisiniz. 

Siz mənim balalarımı ölümün cəngindən xilas etmisiniz, 
küçələrdə qalıb yiyəsiz itlər kimi ölməkdən qurtarmsınız. 

Mən Allahın buyurduqlarına əsasən iş görmüşəm. 
Təşəkkürə və sağ ola ehtiyac yoxdur. Allaha dua edin,-
deyib bu mövzuda söhbəti bitirməyə çalışdı. İşarəni başa 
düşən qadın gəldiyi kimi də asta addımlarla geri dönüb 
otaqdan çıxdı. Afan Ozali yenidən gözlərini kompüterə 
dikdi. Amma bir anlıq fikrə getdi. Hindli ailəsini evinə 
dəvət etdiyi günü xatırladı... Universitetdən çıxıb qoşa 
qullənin yanından keçəndə, tində bir ailənin daşların 
üzərində oturduğunu gördü. Maşının yan şüşələri açıq 
olduğundan ata, ana və dörd balaca uşaqdan ibarət olan 
ailəni daha yaxından görməyə ona imkan verirdi. 
Uşaqlardan biri isə dayanmadan hey ağlayırdı. Ana isə 
uşağını sakitləşdirmək üçün cəhdlər göstərsə də, istəyinə 
nail ola bilmirdi. Afan Ozali maşını ailənin yanında 

saxlayıb onlara yaxınlaşdı və salam verdi. Uşağın niyə 
dayanmadan qışqıra-qışqıra ağladığını soruşdu. Ailə 
başçısı olan dolu bədənli, kök, çatmaqaşlı, qara simalı, 
başı əbalı kişi dilləndi: 

-Ağam, iki gündür ki, bu uşaq acdır,  susuzluğu da 
var. Ona görə də biz onu sakitləşdirə bilmirik. 

Afan Ozali başa düşürdü, anlayırdı ki, son vaxtlar 
region dövlətlərindən, xüsusilə də Hindistandan miqrant 
axınının sayı artıb. Kasıb insanlar iş tapmaq, çörək 
qazanmaq üçün Malayziyaya axın edirdilər. Bəzilərini 
yerli polis saxlayıb ölkələrinə deportasiya edirdi. Elələri 
də vardı ki, küncdə-bucaqda müəyyən özəl şirkətlərdə bir 
qarın çörəyə işləməyə məcbur olurdular. Haqdan-
hüquqdan danışmaq mümkün deyildi. Səslərini çıxarsalar, 
onlar dərhal polisə təhvil verilirdi. Bu isə onların ölkədən 
çıxarılması ilə nəticələnirdi. Afan Ozali bir anlıq bu ailəyə 
və uşağa diqqət yetirdi. Beynində götür-qoy etdi. Nəhayət, 
ailəni maşına dəvət etdi: 

-Gəlin, əyləşin maşına, mənim evimə gedək. 
Müvəqqəti də olsa, yerləşin, yeyin-için, yuyunun, sonra 
sizinlə bağlı  bir qərar verərik. 

Qadın və kişi bir-birinə baxdılar. Nəhayət, uşaqların 
əlindən tutub maşına yaxınlaşdılar. Afan Ozali onları 
evinə gətirdi. Onların gəlişi ilə həyət- bacanın siması, 
evinin görkəmi, otaqlarının rəngi dəyişib. Tör-töküntüdən 
ibarət həyət-bacada səliqə sahman yaranıb, künc-

bucaqdakı qarışıqlıq aradan qalxıb. İki mərtəbədən ibarət 
olan bu evdə sanki böyük bir canlanma yaranmışdı. Afan 
Ozali bu dəyişiklikdən məmnun idi. Sevinirdi ki, 14 ildən 
sonra bir növ evinə həyat gəlib. Afan Ozali bu fikirlərin 
içində ailəsi olan günləri də xatırladı. Düşündü ki, kaş 
yenidən övladları, ailəsi yanında olaydı. Oğulunu əzizləyə, 
qırmızı yanaqlı, qıvrımsaçlı qızını qucağına alıb 
oxşayaydı.Tezcə xəyali düşüncələrini real həyat fikirləri 
ilə əvəzlədi. Ailəsinin dağılmasına görə o günahkardır, 
yoxsa özünə ömür-gün yoldaşı seçib evləndiyi, amma 14 il 
sonra ayrıldıqları qadın? Öz - özünə haqq qazandırmağa 
çalışdı. Ömür yoldaşına hər cür maddi və mənəvi dəstəyi 
göstərirdi. Amma nə etsin ki, boş vaxt tapa bilmirdi. 
Məhz bu boş vaxt tapa bilməməsi və ailəsi ilə daha çox 
gün keçirə bilmədiyindən evdə söz-söhbət yaranırdı. Afan 
Ozali çox istəyirdi ki, həyat yoldaşı onu başa düşsün, 
anlasın ki, o, tələbələr yetişdirir .Ölkəsinə xidmət edə 
biləcək, tibb sahəsində insanların sağlamlığının keşiyində 
dayana biləcək gənclər yetişdirir. Çox deyirdi bu barədə 
yoldaşına. Amma həyat yoldaşı onu anlamaq istəmirdi. 
Məhz anlamadığına görə də nəhayətdə boşandılar. İndi 
Afan Ozalinin keçmiş həyat yoldaşı Kaliforniyada oğlu 
ilə yaşayır. Qızı onun yanında qaldı. Amma bir müddət 
sonra qızı da ailə qurdu. İndi Afan Ozali tək-tənha ömür 
sürür. 

     Qarışıq fikirlər içində düşündü ki, kaş ailəsini qoruya 

biləydi. Oğlunu evləndirib nəvələr görərdi, şəhərə aparıb 
gəzdirərdi. Amma artıq olanları geri qaytarmaq mümkün 
deyil, ailə yoxdur. Belə davam etsə, tənha və kimsəsiz dul 
kişi olaraq həyatını başa vuracaq. Bu fikir-xəyal içində 
Ozali kompüterin qarşısından qalxdı. Əynindəki boz yun 
köynəyini çıxarıb, yaşıl rəngli varatnikli köynəyini geyindi. 
Daha sonra pencəyini əyninə geyinə-geyinə güzgü 
qarşısına keçib saçına əl gəzdirdi. Birdən dayandı, 
gülümsədi, bu nə hazırlıqdır, nə özünə tər-tumar çəkirsən, 
xeyr ola,-deyib, düşüncələr içində fikirə daldı. Dərhal da, 
lap yadımdan çıxacaqdı, mən ki, qonaqlığa getməliydim. 
Hə, hə, qonaqlığa getməliyəm,-deyib divardan asılmış 
zəngli saata baxdı, 4-ə 25 dəqiqə işləyir. Məclis isə 4 
tamamda olmalıdır, ona belə deyiblər. Yenidən küncə 
qoyulmuş böyük güzgü önünə keçib əyin-başına nəzər 
yetirdi, öz-özünə, pis deyil,- söylədi. Paltarlarının yuyulub 
ütülənməsinə, ayaqqabılarının təmizlənməsinə, yemək-
içməyinin hazırlanmasına görə hindli qadına təşəkkür etdi.  
Yaxşı ailədirlər, elə mənimlə bir yerdə yaşayarıq, hərdən 
də onlara beş-üç rikh xərclik köməkliyi edərəm,- dodaqları 
arsında pıçıldadı. Sonra da otağından çıxıb birinci 
mərtəbəyə enmək üçün pilləkənlərə tərəf addımladı. Zala 
daxil olunca uşaqların xalça üzərində oturub bir-biri ilə 
danışıb, qığıldaşdıqlarını gördü. Onlara əl edib həyətə 
çıxdı. Ailə başçısı hindli onu görən kimi qabağına yeriyib 
salam verdi. 

-Ağa, maşınızı da yuyub təmizləmişəm, küçədə 
saxlamışam. 

Afan Ozali əl verib hindli kişi ilə görüşdükdən sonra 
onu qınadı: 

- Nə əziyyət çəkirsən ki, maşını yumaq nəyə lazımdır 
ki? 

-Yox ağam, sizin maşınınız səliqəsiz ola bilməz. 

-Çox sağ ol, Arcivan. 

Afan Ozali sağ əlini hindlinin çiyninə qoyub, asta səslə 
dedi: 

-Mən belə qərara gəlmişəm ki, siz ev-eşik qurana qədər 
burda qalasınız, nə deyirsən? 

Hindli sözləri eşidincə müəllimin ayaqlarına 
əyilmək istədi, ancaq ev sahibinin sərt şəkildə, belə 
etsən, səninlə dostluğumuz pozulacaq,-deməsi hindlini 
fikrindən daşındırdı. 

-Çalışacam ki, yoldaşına və sənə bir iş tapım. Həlik 
isə sənə bir qədər xərclik verəcəm,-deyib cibindən 
çıxartdığı beş yüz rikhi Arcivanın pencəyinin cibinə basdı. 
Hindli etiraz etmək istədi. Ancaq Afan Ozali, küçəyə, 
bazara çıxanda, uşaqlara bir şey alarsan, mən gedirəm,-
deyib, darvazanın cəftəsinə əlini uzatdı. Küçəyə çıxıb 
maşınına yaxınlaşdı, uzaqdan qonşusu bələdiyyə 
müfəttişini görüb ona əl etdi. Bələdiyyə müfəttişi onun 
bərabərinə çatıb  salam verdi, kef-əhvalı ilə maraqlandı. 

Afan Ozali könülsüz də olsa, bələdiyyə müfəttişinin 
salamını alıb, ona təşəkkür etdi. Afan Ozalinin 
müfəttişdən heç xoşu gəlmirdi. Bir qədər pulu, var-dövləti 
olduğundan özünü çox ədalı aparırdı. Çörək üçün qapısını 
döyənləri təhqir edib qovurdu, vay o günə ki, hardansa 
miqrant peyda olub, küçədən keçə və insanlardan pul 
istəyə, dərhal müfəttiş polisə zəng edib onları həbs etdirir. 
Afan Ozali hiss etdi ki, bələdiyyə müfəttişi onunla söhbət 
etmək istəyir, ancaq  o, tələsirdi. Axı bu gün onun keçmiş 
dostunun oğlunun ad günü idi. Fikirləşirdi ki, ad günündə 
iştirak edib dostları ilə söhbət edər, yeni tanışlar tapar, 
fikirdən və xəyaldan bir qədər uzaqlaşar. Maşına minib 
mühərriki işə saldı. Tun Razak küçəsindən keçib, Puslaq 
meydanına tərəf yol aldı. Klara xanımgilin küçəsinə 
çatmağa bir tin qalmış geniş meydan gözünə sataşdı. Öz-
özünə fikirləşdi ki, indi xanım Klaragilin  küçəsində 
qələbəlikdi, maşın əlindən tərpənmək olmur, ən yaxşısı, 
maşını burada saxlayıb piyada məclisə getsin. Fikirləşdiyi 
kimi də etdi. Maşınını sağa verib ağacın önündə saxladı. 
Qapıları bağlayıb küçəyə doğru addımladı. Bu zaman səs 
eşitdi və yan-yörəsinə boylandı. İlk anda heç nə görmədi. 
Birdən sağ tərəfdə boylu-buxunlu, qəd-qamətli, başına ağ 
zolaqlı kəlağayı örtmüş qadını gördü. Diqqətlə ona baxdı. 
Tanımağa çalışdı. Beynindən keçirdi ki, bu gözəl simalı 
qarayanız xanımı hardasa görüb. O dərəcədə qadına diqqət 
kəsilmişdi ki, sanki hər şeydən təcrid olunmuşdu. Afan 

Ozali bir qədər də fikirlərini toplayıb qadının yanındakı 
uşaqlara baxdı. Qadın dilləndi: 

-Müəllim, niyə elə baxırsınız? Sanki məni tanımırsız. 
Afan Ozali duruxdu. Öz-özünə: 

-Yaddaşsızlıq yenə də öz mənfi cəhətini göstərir, 
görəsən bu xanım və uşaqlar kimdir? 

Fikrindən keçirdi ki, insanlar ona tanış gəlir, amma 
aydınlaşdıra bilmirdi ki, haradan tanıyır, kimlərdi. 

Afan Ozali qadının yanındakı uşağa baxdı. Melinaya 
gözünü dikdi, ailəsi yadına düşdü. Ciyərparası qızı ilə 
keçirdiyi xoş günlər yadına düşdü. Öz-özünə fikirləşdi ki, 
görəsən, bu qadın bilirmi ki, bu saat yer üzündə ondan 
xoşbəxt insan yoxdur. Görəsən,  o başa düşürmü ki, bu qız 
onun mələyidir. Bu fikirlər içərisində olduğu məqamda 
Tina bir qədər də ona yaxınlaşıb salamını təkrar etdi: 

-Müəllim, mənəm, Ahmad Axzanurinin həyat yoldaşı, 
Tina. 

Afan Ozali indi başa düşdü ki bu qadın niyə bu qədər 
ona doğma və yaxın göründü. Keçmiş ticarət naziri 
Ahmad Axzanuri ilə Afan Ozali yaxın dost olublar. Hətta 
bir yerdə dəfələrlə səfərlər də də olublar. Onları bir-birinə 
yaxın edən həm də onların Malayziyanın Obeykin 
mahalının Minka kəndindən olmaları idi. Afan Ozalinin 
Ahmad Axzanuri ilə dostluğundan ailələri də 
bəhrələnirdilər və gediş-gəlişləri də kişilərin dostluğundan 

yaranmışdı. Afan Ozali əyilib Melinanı qucağına alıb 
üzündən öpdü. Uşağı yerə qoyub, Kat və Cefə əl uzadıb 
onlarla da görüşdü. Qadınla əl verib görüşməyə həya etdi. 
Amma xanım Tina əl uzatdı. Afan Ozali qadının incə əlini 
havada saxlamaq istəmədi. Tez-tələsik kənardan necə 
görünəcəyinə və hansı məna veriləcəyinə əhəmiyyət 
vermədən əl verib görüşdü. Hal-əhval tutdu, keflərini 
soruşdu. Yaşayış durumları ilə maraqlandı. Tina Axzanuri 
yanıqlı ah çəkib, qəmli formada hər şeyin normal 
olduğunu söylədi. Afan Ozali xanım Tinanın sözlərini 
qəmgin tellərlə söyləməsinə bir o qədər önəm vermədən, 
hər şey yaxşı olar, inşallah. Siz dəyərli bir kişinin 
ailəsisiniz,-dedi. Afan Ozali Tina Axzanuridən səs 
çıxmadığını görüb yenidən dilləndi: 

-Ahmad Axzanuri uşaqlarını sevən, ailəsinə bağlı 
insan idi, heyif ondan. 

Tina Axzanuri kinayəli şəkildə söz atdı: 

-Ailəsinə bağlı, uşaqlarını sevən, h..m, pah, işə bax. 
Afan Ozali təəccüblə qadına baxdı. Bu müəmmalı 

baxışa cavab kecikmədi: 
-Əgər Ahmad uşaqlarını sevən olsa idi, onları yetim 

qoyub, Melina demişkən, uzaqlara getməzdi. 
Afan Ozali bu qadının ağlını itirdiyini düşündü. 

Pedaqoq olaraq xanım Tinaya diqqətlə baxdı, əlamət 
sezməyib sakitləşdi: 

1. Özünüzü ələ alın, ailə başçısını itirən bir siz 

deyilsiniz ki, neçə-neçə qadın ərini vaxtsız olaraq 
torpağa tapşırır. Suriyada, Liviyada, Əfqanıstanda və 
digər yerlərdə elə qadınlar var ki, müharibənin ağır 
nəticəsi olaraq ərini, uşaqlarını, hətta valideynlərini 
də itirirlər. 

-Siz məni başa düşməzsiniz, Guru. 

-Mən sizi anlayıram, olacağa çarə yoxdu, səbr 
etməlisən. 
Bu sözlərdən bir qədər də əsəbləşən Tina Axzanuri, -

mən bu yetimləri, necə təkbaşına böyüdüm, bir anlıq 
vicdanınızın səsinə qulaq asıb, ədalətli fikir bildirin,-deyə 
səsinin tonunu bir qədər qaldırmaqla söyləndi. Ancaq 
uşaqlarının təəccüblə ona baxıb, ağlamsındıqlarını 
görüncə gülümsədi, başını sağa-sola yelləyib, biz 
cətinliklərə sinə gəlib, ayaqda qalacağıq, elə deyilmi, 
mənim balalarım. 

Uşaqlar sanki bu sözləri gözləyirdilər.- Elədir ki, var 
ana,-bir ağızdan söylədilər. Tina Axzanuri uşaqlarını 
sakitləşdirmək üçün əl atdığı vasitənin işinə yaradığını 
görüb bir an sonra müəllimin qulağına pıçıldadı: 

-Mənim taleyim əvvəldən qara gəlmişdi, uşaqlıqda 
atamı, anamı itirdim, yetkinlik yaşımda isə sunami bəlası 
bacımı-qardaşımı əlimdən aldı, indi də ərim gülməşəkər 
məni yalqız qoyub getdi. 

Afan Ozali bir pedaqoq kimi bu qadının cavan yaşında 
üç uşaqla yalqız qalmasından keçirdiyi əsəb gərginliyini 

anlayırdı. Lakin təskinlik vermək üçün söylədiyi 
fikirlərinin işə yaramadığını gördüyündən təəssüflənirdi. 
Deyə də bilmirdi ki, əgər ərsiz qala bilmirsənsə, seçim 
cətin deyil. 

Deyəsən, Tina Axzanuri Afan Ozalinin nə 
fikirləşdiyini anlamışdı: 

-Fikirləşirsiniz ki, cavansan, yaxşı da pulun-paran var, 
hansı kişi səndən imtina edər ki? 

Afan Ozali qadına baxıb gülümsədi. Tutaq ki, elə 
fikirləşmişəm, nə olar ki,-deyə sual edincə Tina Axzanuru, 
o kişi mənə deyil, var-dövlətimə aşiq olacaq. Yəni, bunu 
bilmirsən?-deyə müəllimin ümidlərini puça çıxartdı. 

-Bəlkə də düz deyirsən. 

-Adım kimi əminəm. Mən uşaqlarımın həm ataları, 
həm də anaları olacam, baş-başa verib, yaşayacağıq. 
-Bu lap yaxşı, Allah köməyiniz olsun. 

Afan Ozali fikrini tamamlayınca, Melinanı qucağına 
götürüb üzündən öpdü. Artıq xanım Klaranın evinin 
darvazası önündə olduqlarından söhbəti bitirdilər. Afan 
Ozali qapının cəftəsini aşağı əydi. Qapı açılınca uşaqlara 
həyətə girmələrini işarə vurdu. Kat və Cef, daha sonra 
Tina Axzanuri həyətə daxil oldular. Afan Ozali içəri keçib 
qapını bağladı. Melinanı qucağından yerə qoyub, sakit 
addımlarla malikanənın pilləkənlərinə doğru addımladı. 
Onları qapı önündə avropasayağı geyimdə olan ağ 

libaslı, ancaq başına nazik sarı rəngli kəlağayı örtən ev 
sahibəsi qarşıladı. Xanım Klara Tina Axzanuri ilə səmimi 
görüşdü, əyilib uşaqların da bir-bir üzündən öpdü. Afan 
Ozaliyə üzünü tutub, xoş gəlmisiniz,-deyib, əl verib 
görüşdü. Daha sonra qonaqlarını evə keçməyə dəvət etdi. 
Malikanənın zali müxtəlif rəngli lentlərlə bəzədilmişdi. 
Qırmızı, sarı, göy şarlar, oyuncaqlar və yuxarı başda isə 
musiqiçilər yer tuturdular. Zalda insanın ürəyini aça 
biləcək xoş aura hökm sürürdü. Tina Axzanuri qeyri-
ixtiyari gülümsədi. Hətta üzünə təbəssüm gəldi. Öz-özünə 
sevindi ki, nə yaxşı, Klara xanım kimi yaxın rəfiqəsi var 
və həm də ürəyində sevindi ki, həyatının bu gərgin 
məqamında belə bir məclisə dəvət alıb. Ətrafa boylandı. 
Masalar arxasında əyləşmiş insanlara diqqət kəsildi. 
Təqribən 30-35 nəfərlik məclisdə ona tanış gələn simalar 
gördü və yaxın insanlara başı ilə salam verdi. Gözləri bir 
qədər aralıda, içərisində ağ, qırmızı, sarı güllərin bərq 
vurduğu güldanın sağında qoyulmuş pianoya   söykənib 
sakitçə ətrafı seyr edən cavan oğlana sataşdı. Tanış gəldi 
o, kim olduğunu xatırlmağa çalışdı, birdən yadına düşdü 
ki, bu cavan oğlan İndoneziyada Ninika Kobelinanın 
malikanəsində tanış olduğu isveçrəli Markdır. Kənardan 
necə təsir bağışlanacağının fərqinə varmadan, asta 
addımlarla Marka yaxınlaşdı. Mark üzünə təbəssüm qatıb 
xanım Tinaya tərəf bir addım atdı, əl verib görüşdü. 
Köhnə dostlar kimi bir-biri ilə hal-əhval tutdular. Bu 

zaman gözəl simalı, əlində isti havada sərinləmək üçün 
yaşıl-qırmızı rəngdə yelpənək olan bir xanım yaxınşlaşdı. 
Mark fürsəti əldən verməyib: 

-Bu gözəl xanım mənim həyatımın bir parçası, iki 
övladımın anası, xanım Cozefinadır. 

Tina Axzanuri arıq, çatma qaşlı, göy gözlü, ağ üzlü 
xanıma ötəri nəzər yetirdi, sonra da səmimi şəkildə əl 
verib görüşdü. Xanım isə əllə görüməklə kifayətlənmədi, 
yaxınlaşıb onun üzündən öpdü və sonra çılğın səslə 
söylədi: 

-Mark sizin mehriban, alicənab xanım olmağınız 
barədə çoxlu xoş sözlər deyib, ona görə də həmişə 
xəyalımdan keçirmişəm ki, təriflənən xanımı görə 
bilim.Yaxşı ki, bu fürsət yarandı, sizinlə görüşdüm. Buna 
görə xanım Klaraya təşəkkürlər. Elə tərifə layiq 
xanımsınız. 

Xanım Tina ilk baxışdan səmimi rəftarı, xoş 
münasibəti ilə onda özünə müsbət rəğbət yaradan xanım 
Cozefinanın üzünə gülümsəyib dedi: 

       -Siz həqiqətən də gözəl və cazibədar xanımsınız, paxıllıq 
etmək olar. 

Xanım Cozefina bir qədər nazlı baxışlarla xanım 
Tinanı süzüb başını yellədi: 

-Təvazökarlıq etməyin, nə qədər gözəl olsam da, sizin 
kimi cəlbedici ola biləcəyimi düşünmürəm. 

Söhbətin bu məqamında xanım Klaranın onlara 
yaxınlaşması xanımların bir-birini tərifləməsini yarımçıq 
qoydu: 

Xanım Klara yaxınlaşınca rəfiqəsi sağ əlini yelləyə-
yelləyə, bax ha, Tina, məni arxa plana atmağı ağlından 
keçirmə,-deyə gülə-gülə söylədi. 

Xanım Cozefina xanım Klaraya meydan oxuyurmuş 
kimi, mən də çalışacam ki, xanım Tinanın inam və 
etimadını qazanıb, köhnə dostuna rəqib olum,-deyə 
əlindəki yaşıl, qırmızı zolaqlı yelpiklə üzünə yelləyə-
yelləyə söylədi. 

Mark xanımların mövqe savaşına müdaxilə etməklə, 
vəziyyətin xanım Cozefinanın xeyrinə həll olunmasına 
çalışdı: 

-Mübarizədə qalibin olmaması üçün gərəkdir ki, 
xanım Tina bizimlə ortaq biznes əməkdaşlığı qursun. 

Xanım Cozefina hiyləgər baxışları ilə ərini süzüb 
dedi: 
-Əzizim, bəlkə tapmacaya son qoyub açıq 
danışasan, nə biznes, nə otaqlıq? 

 Məsələdən xəbərsiz kimi özünü aparan xanım 
Klara sual etdi: 

-Bəli, açıq danışın, cənab Mark? 
Mark sağ əlini Cozefinanın açıq çiyninə qoyub dedi: 

-Bilirsiniz ki, bizm Çakartada ayaqqabı fabrikimiz 
var. İşimiz də pis getmir. Ancaq biznesin coğrafiyasını 
genişləndirmək fikirmiz var... 
 Mark fikrini yarımçıq kəsib, diqqətlə xanım Tinaya 
baxdı. Xanım Tina bu baxışlardan bir şey anlamadığından 
başını bulayıb, ehmalca dilləndi: 

-Cənab Mark, anladığım qədər siz Malayziyda ayqqabı 
fabriki açmaq istəyindəsiniz, eləmi? 

-Bəli, məni düz başa düşdünüz. 

-Uğular, yaxşı fikirdir. 

-Çox sağ olun, ancaq layihəmizin baş tutması üçün sizin 
dəstəyinizə və əməkdaşlığınıza ehtiyacımız var. 

 Xanım Tina dodaqlarını büzüb ətrafa boylandı. Hiss 
olundu ki, övladlarını arayır. Uşaqlarının zalın uzaq 
küncündəki süni palma ağacının yanında qoyulmuş 
masada oturub diqqətlə onlara tərəf baxdıqlarını görüb 
sakitləşdi. Sual dolu baxışlarını yenidən Marka dikdi. 

-Deyəsən, nə istədiyimi anlamadınız? 
Çiyinlərini çəkən xanım Tina dedi: 

-Mən ki, hökumətdə təmsil olunmuram, nazir ərim 
də çoxdan dünyadan köçüb, bunu ki, siz bilirsiniz. 
-Bəli, mən ərinizin vəfat etdiyini bilirəm. Başa da  
düşürəm ki, siz Malayziya hakimyyətində hər 
hansı formada iştirak etmirsiniz, əlaqələriniz də 
yoxdur. 

-Elə isə məndən istəyiniz nədir? 

      -Sizin Sultan Abdul Jalil küçəsində fəaliyyətsiz 
obyektiniz var. 

      H..m... Xanım Tina gülümsədi, sakit şəkildə cənab Marka 
baxıb dedi: 

       -Avropanın ən mükəmməl texnoloji vasitələrdən 
bəhrələnən xüsusi xidmət orqanlarının dövlətlərin 
işlərinə burunlarını soxub, öz maraqlarına uyğun gələn 
məsələri əldə etdiklərini bilirdim. Ancaq mənim nəyim 
var, nəyim yoxdur, hansı küçədə obyektim var, 
məlumatının sizə bu qədər detallı çatdırılacağını güman 
etmirdim. 

Xanım Klara gülə-gülə yaxın rəfiqəsinin əllərini 
ovcuna alıb dedi: 

-Uzun illərdir ki, o obyekt fəaliyyətsizdir. Təbii ki, bu 
da sənin maddi durumuna təsir edir. Qərar sənindir. 
Amma mən çox istərdim ki, sən o obyekti icarəyə verəsən 

və yaxud hansısa bir formada cənab Markla ortaq biznes 
əlaqələriniz olsun. Ümid edirəm, bu da sənin maddi 
durumunun yaxşılaşmasına yardımçı olar. 

Xanım Tina, cox sağ ol, əziz Klara,-deyib onun 
gözlərinin içinə baxaraq əlavə etdi: 

-Maraqlıdır, mənə doğma bacı qədər əziz olan rəfiqəm 
niyə obyektlərindən birini cənab Marka icarəyə vermir? 

-Haqlısan, amma artıq hansısa obyekti, malikanəni, 
mənzili kiməsə satmaq və ya icrayə vermək hüququnu 
mən itirmişəm. 

Xanım Tina təəccübləndi. Hətta bir qədər qızardı da, 
narahatçılıqla dedi: 

-Başa düşmədim, niyə elə deyirsiniz, əziz dostum? 

-Narahat olma. O obyektlər, evlər yenə də bizim 
ailəmizə məxsusdur. 

-Elə isə problem nədir? 

-Problem odur ki, artıq iki aydan çoxdur ki, mən bütün 
ailəmizə məxsus obyektləri, evləri, villaları, malikanələri 
oğlum Farukun adına keçirmişəm. Bütün sənədlər də onun 
adınadır. Ona görə də mən hər hansı bir obyekti kiməsə, 
eyni zamanda Marka vermək imkanına malik deyiləm. 

Xanım Tina bir anlıq duruxdu, ani fikrə getdi, o, başa 
düşürdü ki, Faruk kimdir və o necə və hansı formada 
xanım Klaranın övladı olub. Bu illər ərzində onlar bir dəfə 
də olsun, Farukla bağlı keçmişi xatırlamayıblar, söhbətlər 
etməyiblər. Bu dəfə də xanım Klaranın bütün daşınan, 

daşınmaz əmlakını məsləhətləşmədən, kiminləsə müzakirə 
etmədən Faruka bağışlaması onu çox təəccübləndirmişdi. 
Bir daha o əmin olmuşdu ki, xanım Klara sonsuz dərəcədə 
Faruka bağlanıb. Həddindən çox Faruku sevir. Hətta 
canını belə ondan ötəri əsirgəməz. 

Xanım Cozefinanın əlini onun çiyninə vurması xanım 
Tinanı xəyal dəryasından ayırdı, xanım Klaraya baxdı, 
ürəyində fikirləşdi ki, nə yaxşı ki, belə bir ana- qadın var 
və o da onun rəfiqəsidir. 

Cənab Markın səsi eşidildi: 

-Xanım Tina, nə fikirləşirsiniz?  
Xanım Tina: 
-Heç, sadəcə çox istəyərəm ki, bu məsələ ilə bağlı 

qərarı verməyə tələsməyək. Mən bu barədə uşaqlarımla da 
söhbət edərəm və münasib bir vaxt ayırıb, görüşüb, 
icarəyə dair detalları müzakirə edərik. 

Cənab Mark müsbət elementli yanaşmadan məmnun 
oldu. Ancaq özünü o yerə qoymadı. Üzünü xanım Tinaya 
tutub dedi: 

-Bu gün axşam mən İndoneziyaya yollanıram. Çox 
istəyərəm ki, 2-3 gündən sonra geri qayıdanda müsbət bir 
cavab alım. 

Xanım Tina başını yelləyib: 

-Narahat olmayın, əziz rəfiqəmin məsləhətini 
qulaqardına vurmaram,-dedi və sonra da bu mövzuda 

söhbəti qapamaq üçün xanım Cozefinaya sual etdi: 
-Nə yaxşı bizim bu yerlərə təşrif buyurmusunuz? 
Cozefina suala sualla cavab verdi: 
-Məmnun deyilsiniz? 

-Siz nə danışırsınız, bizim üçün xoşdur. Həqiqətən də 
siz çox mehriban ailəsiniz. Və ümid edirəm ki, yaxşı ailə 
olaraq da qalacaqsınız. 

Cənab Mark isə xanım Tinaya Malayziyaya niyə 
gəldiklərinin səbəbini söyləmək üçün dedi: 

-Yəni, sizin xəbəriniz yoxdur ki, hər il Kuala Pualada 
ayaqqabı festivalı keçirilir. 

Xanım Klara xanım Tinadan cavab gözləmədən dedi: 
-Mənim xəbərim var. 

-Mən də ayaqqabı istehsalçısı kimi sizin şəhərdə 
keçirilən ayaqqabı festivalında iştirak etdim və çox razı 
qaldım. 

Xanım Klara ona yaxınlaşan xanım qonağı ilə 
görüşüb, öpüşdü. Qısa söhbətdən sonra, xidmətçiyə işarə 
edib, qonağını yuxarı masaya qədər müşayiət etməsini 
tapşırdı. Dərhal xidmətçi xanıma yaxınlaşdı. Xanım 
Tinanın sualını eşitdi: 

-Festivalda nəticəniz oldumu? 

-Əlbəttə, nəticə oldu, uzun yol qət edəsən, nəticə 
olmaya? Uğur sertifikatına layiq görüldük. 

Əhsən, təbrik edirəm,-deyə xanım Tina Markı və 

Cozefinanı təbrik etdi. 
Xanım Klara da cənab Markı təbrik edib, qonaqlarına 

əyləşmələrini xahiş etdi. 
Artıq qonaqların əksəriyyəti yerlərində əyləşmiş- 

dilər. Musiqiçilər də susurdular, görünür, ritmik musiqinin 
başlanması üçün göstəriş gözləyirdilər. Xanım Klara 
qonaqlarını salamlamaq üçün gözləri ilə Faruku aradı. 
Onun xanım Tinanın övladları ilə birlikdə masada 
oturduğunu görüb onlara tərəf addımladı. Bir qədər sonra 
həzin musiqi sədaları altında xanım Klara övladı Farukun 
əlindən tutub, zalın yuxarı hissəsində dayanıb qonaqları 
salamladılar. Hər birinə, xoş gördük, etdilər və uzun nitq 
söyləndi. Xanım Klara övladı haqqında xoş fikirlər 
səsləndirdi. Digər dostlar və qonaqlar da ayağa durub 
xanım Klara və Farukla bağlı xoş xatirələrini bölüşdülər, 
arzularını, təbriklərini səsləndirdilər. Şadyanalıq gecə 
yarısına  qədər davam etdi... 

   Baş Nazirdən əhaliyə xəbərdarlıq 
 

Penang adası öz yaşıllığı, əsrarəngiz gözəlliyi, təbiəti, 
tarixi memarlıq abidələri ilə göz oxşayırdı. Adaya gələn 
hər bir qonaq bu gözəlliklərdən zövq alır, rahatlıq 
tapırdılar. Adanın paytaxtı Georgetoşun sakitliyi, 
təhlükəsiz olması insanları burada yaşamağa sövq edirdi. 
Şəhərdə müxtəlif xalqların nümayəndələri yaşayırdı. 
Amma ən çox malaylar, daha sonra çinlilər, hindlilər, 
taylandlar bu şəhərdə məskunlaşmışdılar. Eyni zamanda, 
avropalılar da bu gözəllikləri seyr etmək üçün turist 
qiyafəsində şəhərə axın edirdilər. Şəhərdə qalıb biznes 
quran avropalılar da az deyildi. Gözəl muzeyləri, tarixi 
abidələri hər zaman insanları özünə valeh edirdi. Ancaq 
son vaxtlar şəhərdə müəyyən söz-söhbət gəzirdi. 
Georgetoş şəhərinin insanları park və xiyabanlarda 
rastlaşanda eyhtiyatlı olmağı bir-birinə tövsiyə edirdilər. 
Xüsusilə də ölkənin baş naziri televiziya vasitəsilə bəyan 
etmişdi ki, “Əbu Səyyaf” və “Mauti” terrorçu 
qruplaşmalarının üzvləri Tayland, bəziləri isə Bruneyn 
vasitəsilə şəhərə daxil olublar. Bəzən evlərə basqın edir, 
qarətlər, talanlar edirdilər. Baş verən insan qətillərini də 
bu terrorçu qruplaşmalar həyata keçirirdi. Baş nazir 

məlumat verərək bildirmişdi ki artıq terrorçu 
qruplaşmanın yüzə yaxın üzvünü həbs edərək, məhkəmə 
qarşısına çıxarılmasına nail olublar. Bununla belə baş 
nazir insanları ehtiyatlı olmağa, şübhəli insan gördükdə 
qaynar xəttə məlumat verməyi tövsiyə edirdi. 

Evdən çıxarkən Vandinin həyat yoldaşı Amina ərinə 
yolda ehtiyatlı olmağı məsləhət verirdi. Kifayət qədər 
həyat təcrübəsi olan Vandi xanımının narahatlığını başa 
düşürdü və ona təskinlik vermək üçün sakit şəkildə dedi: 

-Narahat olma, mən elə-belə canımı kiməsə havayı 
verən oğullardan deyiləm. 

Amina yenidən israrla məsləhətini təkrarlamalı oldu: 
-Oğrunun, qatilin dini-imanı omur, rəhm, filan da 

onlarlıq deyil, çalış, ehtiyatlı olasan. 
 Vandi 30 il olacaqdı ki, Amina ilə ailəli idi. Üç 
qızları, iki oğulları vardı. Oğullarını evləndirib, iki qızını 
da ərə vermişdi, kiçik qızı isə nişanlı idi. Bütün 
çətinliklərdən Amina ilə birgə çıxmışdılar. Dola- nışıqları 
da pis deyildi. Vandi 250 kilometr kənarda yerləşən Teluk 
Bahang qəsəbəsinə gedib balıq, ikra, hisə verilmiş balıq 
alıb, gətirib şəhərdəki mağa- zasında satırdı. Hər 10-15 
gündən bir Teluk Bahang qəsəbəsinə getməli olurdu, hər 
dəfə də Amina ona öyüd-nəsihət verir, yolda-izdə ehtiyatlı 
olmağı məsləhət görürdü. Vandi də bu vəfalı qadınının 
məsləhətlərinə diqqətlə qulaq asdığını göstərirdi, əslində 
isə o, qəsəbəyə necə gedib-gəlməyi, kiminlə danışmağı, 

kiminlə alver etməyi, hansı kafedə çörək yeməyi yaxşı 
bilirdi. 
Vandi, yaxşı, başa düşdüm,-deyə anasından təlimat alan 
uşaq kimi Aminanın məsləhətlərinə əməl edəcəyini 
bildirdi. Sonra da, söz vermişəm, İnana qızımızı da yola 
salandan sonra alver-filanı bitirəcəyəm, təqaüdə çıxıb 
ömrümü yaşayacam,-dedi. 
Ömürünü tək yaşamayacaqsan, yaşayacağıq,- deyə- deyə 
Amina ərinin gözlərinin içinə baxıb nazlandı. Vandi 
güldü, əlbəttə, birgə yaşayacağıq,- deyib yola çıxmaq üçün 
sağollaşdı. Yaxınlaşıb maşınına əyləşdi, motoru işə salıb, 
açıq darvazadan küçəyə çıxdı. Yolüstü onu dayanacaqda 
gözləyən dayısı oğlu Əbu Xalidi və yaxın dostu Bəkr 
Nəcəfini götürməli idi. Əbu Xalid şəhərin bazarında balıq 
satırdı, Bəkr Nəcəfinin isə özünün dükanı vardı. Yol 
xərcləri az çıxsın deyə, hər dəfə birinin maşını ilə 
qəsəbəyə gedib-gəlirdilər. Vandi küçənin sonunda sağına-
soluna boylandı, sağdan maşın gəlmədiyinə əmin olunca, 
maşınının rolunu sola döndərib magistral yola çıxdı. Ətrafı 
seyr etdi, istirahət günü olduğundan şəhərdə qələbəlik idi, 
turistlər də gözə dəyirdi. Xarici qonaqların şəhərə gəlişi 
sahibkarları məmnun edirdi, nə də olmasa, alış-verişdən 
gəlir əldə edirdilər. Vandi uzaqdan yolun sağında Əbu 
Xalid və Bəkr Nəcəfi görüb, maşının sürətini azaltdı, 
yaxınlaşınca əyləci basıb maşını saxladı. Əbu Xalid 
qabaqda, Bəkir Nəcəfi isə maşının arxa oturacağında 

əyləşdilər. Salam-kəlamdan sonra yollarına davam etdilər. 
Şəhərdən çıxıb əsas yola çıxanda Əbu Xalidi təklif irəli 
sürdü: yaxşı olardı ki, günorta naharını Başkard meşəsinin 
kənarında ağacların altında edək. 

Bəkir Nəcəfi, niyə?- deyə yol yoldaşına sual etdi. 

 Kafeyə bir ətək pul ödəyib, dadsız yemək 
yeməkdənsə, evdən yolda yemək üçün qoyulan yeməyi 
yesək, daha yaxşı olar,-deyə Əbu Xalidi izahat verdi. 

Vandinin güldüyünü görən Əbu Xalidi söz atdı: 

-Niyə gülürsən, təklifim xoşuna gəlmədi? 

-Təklifinə söz ola bilməz, ancaq mənm üçün 
müəmmalıdır, əvvələr kafedə, restoranda çay içib, yemək 
yeməyi təklif edən sən deyildinmi? 

Bəkir Nəcəfi də gülüb, Vandini qınadı: 

-Uşağı niyə utandırırsan, gəlinimiz bir xəbərdarlıqdı da 
edib Əbu Xalidə, sən də ki ucundan tutub uşağı 
utandırmağa qədər gedirsən. 

Bu sözlərdən sonra hər üçü güldü. Əbu Xalidi özünü 
bir qədər də pis vəziyyətə qoydu: 

-O, nə karədir ki, indidən mənə qadağalar qoysun, 
sadəcə dedi ki, mənim bişirdiyim yeməkdən yeyərsiniz. 
Mən də ki... 

Vandi dayısı oğluna fikrini tamamlamağa kömək etdi: 
 -Sən də ki, onun sözündən çıxmaq istəmədiyindən,            

   meşə  kənarında yemək yeməyi təklif edirsən, eləmi? 

Sükut yarandığını görən Bəkir Nəcəfi söhbəti dəyişmək 
üçün dilləndi: 

-Tələb yerinə yetirilməlidir. Başqudda maşını 
saxlayıb, gəlinimizin hazırladığı yeməklərdən yaxşıca 
nahar edərik. 

Vandi, oldu, mən də çox isytəyirəm, təbiət qoynunda, 
ağacın altında beş-on dəqiqəlik dincələk,- deyib qarşıdakı 
mağazanın qarşısında maşını saxlamaq üçün rolu sağa 
burdu. Maşın dayanınca,- siz oturun, gəlirəm,-deyib qapını 
açıb, mağazaya doğru addımladı. Az sonra altı ədəd 
“Chendul” içkisi ilə geri qayıtdı. Arxa qapını açıb 
gətirdiklərini Bəkir            Nəcəfiyə uzatdı. Bəkir Nəcəfi içkiləri 
alıb boş oturcağın üstünə qoydu. Maşının rolu arxasına 
oturan Vandi, bu yaxınlıqda gözəl mənzərəli yer var, orada 
oturarıq,- deyib motoru işə saldı. Təqribən 50-55 kilometr 
hərəkət etdikdən sonra maşını yoldan çıxarıb, mənzərəli, 
yaşıl çəmənliyin arasına sürdü. Gövdəli saçaqlı bambuq 
ağacının altında maşını saxlayıb, hə, bura bir aləmdir, 
düşəyin,-dedi və cevrilib Bəkir Nəcəfiyə baxdı. 

Hə, yaxşı yerdir, Bəkir Nəcəfi dilləndi. 
Vandi yenə dilini dinc qoymadı: 

-Görəyin, Əbu Xalidi necə bir yeməyə qonaq  edəcək 
bizi. 

 Sonra da maşının qapısını açıb aşağı düşdü. Meşəyə 
üzünü tutub gərnəşdi, sağ əli ilə sinəsinə bir neçə dəfə 
yumruq vurdu, dərindən nəfəs aldı. Bu gözəllikdən daha 

çox zövq almaq üçün sağa-sola boylanıb meşənin 
içərilərinə doğru bir neçə addım atdı. Geri dönüncə Əbu 
Xalidə və Bəkr Nəcəfiyə: 

-Bizim adadan olmaz. Bəlkə də dünyanın ən 
möhtəşəm, gözəl, saf havası ilə seçilən adasıdır. 

Bəkir Nəcəfi də dostunun tərifli sözlərinə dəstək 
vermək üçün dilləndi: 

-Haqlısan, mən dəfələrə Norveçdə, Böyük 
Britaniyada, Fransada da olmuşam. İnan mənə, bizim 
şəhər kimi gözəl, rahat, səliqəli və hər bir insana xoş 
rahatlıq yaradan şəhər yoxdur. 

Bəkir Nəcəfi Suriyanın Bəlluc ərəblərindən idi. İyirmi 
il öncə bu adaya gəlib və ailəsini dolandırmaq üçün balaca 
dükan açıb balıq məhsulları satışını həyata keçirirdi. Elə 
bu alveri zamanı da Vandi və Əbu Xalidi ilə tanış 
olmuşdular. Hətta bu tanışlığı dostluğa, sonrakı 
mərhələdə isə ailəvi münasibətlərin qurulmasına səbəb 
olmuşdu. O da bu şəhərə gəlməsindən məmnun idi. 
Sevinirdi ki, nə yaxşı ki, elə buraya gəlib və yaşamaq üçün 
bu yeri seçib. 

Əbu Xalidi ömür-gün yoldaşının ona yol üçün 
qoyduğu torbanı götürdü. Süfrəyə qızarmış krevetka, 
əriştə, soya sousu, göy-göyərti və pomidor qoyub, 
çömbəlmə oturdu. Yolçular iştahla yeməyə başladılar. 

Birdən Bəkir Nəcəfi Vandiyə üzünü tutub: 

-Sağ tərəfdən, deyəsən, səs gəlir. 

Vandi pomidor dilimini ağzına atıb Bəkir Nəcəfinin 
göstərdiyi istiqamətə nəzərlərini yönəltdi. Doğrudan da 
meşənin içindən onlara doğru 3 nəfər gəlirdi. Məsafə 
qısalırdı və nəhayət, həmin 3 nəfər onlara yaxınlaşdı. 
Vandi hiss etdi ki, gələnlər üzlərini gizlətməyə, onlardan 
kənar keçib getməyə çalışırlar. Bu zaman Əbu Xalidi sağa 
boylanıb, gələnlərə üzünü tutub salam verdi. Başında ağ 
çalma, qarayanız, saqqalı kişi dodağında nəsə pıcıldayıb, 
aleykum salam,- deyə cavab verdi. 

Vandi qeyri-ixtiyarı: 

-Əyləşin, qonağımız olun! 

Bu dəfə meşədən çıxan üç nəfərdən ən gənci, çox sağ 
olun,-deyə dəvətdən imtina etdi. Vandi də üzü meşəyuxarı 

qalxmağa hazırlaşanlara səsləndi: 
-Görünən odur ki, uzaqdan gəlirsiniz və yəqin mənzil 

başına hələ bir xeyli yolunuz var. Biz də yolçuyuq, hara 
tələsirik ki, gəlin əyləşin, çörək yeyin. 

Qarayanız başı çalmalı saqqallı kişi Vandinin 
“uzaqdan gəlirsiniz və yəqin mənzil başına hələ bir xeyli 
yolunuz var” sözündən narahat oldu. Dodağının altında 
nəsə söyləyib geri çevrildi, səsinin tonunu qaldırdı: 

-Sən deyəsən, öncə görənsən? 

Əbu Xalidi yaşlı kişinin nəyə işarə vurduğunu 
anladığından izahat verdi: 

-Qardaş, niyə xətrinə dəyir ki, istəyirik qonağımız 
olasınız, çörəyimizdən yeyib, suyumuzdan içəsiniz, bəlkə 
tanış çıxacağıq. 

 Tanış çıxmasaq da, tanış olarıq. Bunu deyən Bəkir 
Nəcəfi idi. 

Vandi nəsə demək istədi, ancaq Əbu Xalidi, dəymə qoy 
getsinlər,- deyə əlinin işarəsi ilə bildirdi. Amma artıq gec 
idi. Geri dönüb, Vandinin başının üstündə dayanan dolu 
bədənli, keçəl kişi amiranə şəkildə dedi: 

-Biz hardan gəlib, hara gedirik, sizə nə dəxli var. 

Bir də ki, bu sorğu-sual, çək-çevir nə üçündür? 

Vandi bir söz demədi, başını aşağa əyib, süfrəyə əlini 
uzatdı. Çörəkdən kəsib, yavan-yavan yedi. Sanki bununla, 
bağışlayın, səhv etmişik, sizi yolunuzdan saxlamışıq,-

demək istədi. 
Dolu bədənli, keçəl kişi yenidən dilləndi: 

-Səninləyəm, niyə dillənmirsən? 

Bəkir Nəcəfi bu mənzərənin heç də ürəkaçan sonluqla 
bitməyəcəyini anladığından Vandinin başının üstündə 
dayanıb hökümlə sualına cavab gözləyən kişiyə dedi: 

-Ağa, bağışlayın, bizi düzgün başa düşmədiniz, gedin, 
sizlərə yaxşı yol! 

Başı çalmalı, qarayanız, saqqallı kişi Əbu Xalidinin 
qarşısında çöməlmə dayanıb onun gözlərinə, sifətinə 
diqqətlə baxıb, qabaqda post və yaxud hərbçi yoxdur ki,-
sualını edincə, Əbu Xalidi yeməyini udub, dili topuq 
çala-çala dedi: 

-Biz görmədik. 

Vandi də qohumunun sözlərinə dəstək verdi: 

Yolda dediklərinizlə rastlaşmamışıq. Bundan sonra da 
polis maşını, yaxud hərbçi olacağını da güman etmirik. 

Bu sözlərdən sonra dolu bədənli keçəl kişi cibindən 
çıxartdığı əl dəsmalı ilə üzünün və boynunun tərini silib 
süfrəyə əl uzatdı. 

Çin sosiskasından götürüb çörəyin arasına qoydu və 
yeməyə başladı. 

Bəkir Nəcəfi digər iki nəfərə də müraciət etdi: 

-Siz də yeyin, qonağımız olun. Maşında sərin içkilər 
də var, istəsəniz onları da sizə təklif edə bilərik. 

Nisbətən cavan əlini uzadıb yeməkdən götürüb 
yeməyə başladı: 

-Su lazım deyil, bu kifayət edər. 

Vandi kənarda dayanıb onları ovçu marağı ilə süzən 
başı çalmalı, qarayanız, saqqallı kişiyə dedi: 

-Biz tanış deyilik ki? 
Kişi tutuldu: 
-Xeyr, mən sizi tanımıram. Bir də ki, mən uzun 

müddət buralarda olmamışam. Pakistanda müəllim 
işləmişəm. İndi də gəlmişəm buralarda, şəhərdə bir 
universitetdə iş tapıb, orada müəllim kimi fəaliyyətimə                    
davam edim. 

Vandi dilləndi: 

-Olsun. 

Bəkir Nəcəfi isə söz atdı: 

-İnsan insana oxşaya bilər. Görünür, Vandi də sizi 
kiməsə oxşadır. 

Vandi isə dodaqlarını büzdü və yır-yığış üçün süfrəyə 
əl uzatdı. Torbalara yemək qalıqlarını yığıb  

ayağa durmağa hazırlaşdı. Bu zaman səs eşitdi. Yana 
çevriləndə Əbu Xalidinin qan içində arxaya uzanmış halda 
çabaladığını gördü, uca səslə qışqırdı: 

-Axı siz kimsiniz? Niyə bizə atəş açırsınız? 

Bu dəfə dolu bədənli, saqqalı keçəl kişi əlində tutduğu 

tapançasını Vandiyə tuşlayıb uca səslə dedi: 
-Siz bizi tanıdığınızı deməklə, ölüm fərmanınızı 

imzalamış oldunuz. 
Bəli! Mən səni və ailəni də yaxşı tanıyıram, böyük 

qardaşın İhsanla salam-aleykumum da var,- bunu söyləyən 
başı çalmalı, qara saqqalı kişi idi. 

Əbu Xalidinin başını dizləri üstünə qoyub fəryad 
edən Vandi, ağlar səslə söylədi: 

-Siz insan deyilsiniz, vəhşisiniz. 

Başı çalmalı qara saqqalı kişi soyuqqanılı şəkildə dedi: 
-Haqlısan, Ade Bahadır insan olmaq istədi, ancaq 

imkan vermədilər. 
Vandi indi anladı ki, bu, kimdir. Başa düşdü ki, bu 

insan Şərqdəki müharibələrdə terrorçu qruplaşmaların 
tərkibində döyüşən Ade Bahadırdı. 

Vandi bu vəhşinin cəngindən dostunu və özünü xilas 
etmək üçün cəhd etdi: 

-Mən sizin evinizdə olmuşam, qardaşınla, atanla 
münasibətim olub. 

Ade  bir anlıq susdu, Vandi bunu onun təslim olması 
kimi anladı. Bir qədər də onun üstünə getməyə çalışdı: 

-Öldürdüyünüz bu gənc yenicə evlənmişdi, həyat 
yoldaşının əllərinin xınası hələ də solmayıb. Bir ananı 
oğulsuz, bir gəlini ərsiz qoydunuz... 

Bu dəfə keçəl, dolu bədənli kişi qışqırdı: 

-Biri ölməsə, o biri sağ qalmaz. 

Sonra da rişxəndlə, üzürlü sayın,-deyib, pencəyinin 
cibindən çıxardığı tapança ilə hələ də oturduğu yerdə 
donub, qorxa-qorxa baş verənlərə baxan Bəkir Nəcəfiyə 
iki dəfə atəş açdı. Bəkir Nəcəfi əlində çörək dilimi, üzüstə 
süfrəyə yıxılıb qaldı. Vandi başa düşdü ki, onun da 
sonudur. Cinayətkarlar onu sağ buraxmayacaqlar. Xahiş 
etməyin, yalvarmağın yeri yoxdur. Cavana üzünü tutdu: 

-Heç olmasa, sən bunu etməyəydin. 

Gənc tövrünü pozmadan, siz mənim əmimi tanıdınız,- 
deyə qətliama haqq qazandırmağa çalışdı... 

Ade Bahadır, çox çərənləyirsən,- deyib, əlindəki 
tapançanı Vandiyə tuşlayıb, 3 dəfə atəş açdı. Vandi böyrü 
üstə yıxılıb, gözlərini yumdu. 

Bu da belə,- deyə dolu bədənli, keçəl saqqalı kişi 
irişdi. 

Cavan ölənlərə baxıb, dedi: 

-İndi bu cəsədlə nə edəcəyik? 

Ade Bahadır ətrafı seyr edib, tövrünü pozmadan dedi: 
-Dalımıza şəlləyib, özümüzlə sürüməyəcəyik ki, qoy 

qalsınlar elə burada. 
Dolu bədənli, keçəl saqqalı kişi maşının salonuna 

baxmaq üçün qapıları açıb qabaq və arxa oturacaqları 
eşələdi. Cavan oğlan da boş dayanmayıb öldürdüyü 
insanların ciblərinə əl gəzdirdi. 

Axtarış zamanı 100 min rikihi və 12 min ABŞ dolları 
götürmüşdülər. 

Ade Bahadır pullara baxıb şəstlə dilləndi: 

-Hə, bu lap yaxşı oldu, pulumuz qurtarırdı. 

Sonra da pulları almaq üçün dolu bədənli keçəl kişiyə 
əlini uzatdı. Dolu bədənli keçəl kişi sanki belə  də 
olmalıymış kimi əlindəki pulları dəstə başçısına verdi. 
Ade Bahadır pulların əsas hissəsini özünə götürüb, bir 
qədər də cavan oğlana və dolu bədənli, keçəl kişiyə verdi. 

Bəs maşını nə edək,-deyə cavan sual etdi. 

Dolu bədənli, keçəl kişi məsləhət verirmiş kimi 
söylədi: 

-Qoy, qalsın. Maşınla hərəkət etsək, problemlə 
üzləşərik. 

Ade Bahadır da, hə düz deyirsən, maşınsız hərəkət 
etsək, daha yaxşı olar,-deməklə söhbəti yekunlaşdırdı. 
Sonra da göstəriş verdi: 

-Meşəyə qayıdıb başqa istiqamətdə yolumuzu davam 
etməliyik. Ola bilər ki, az sonra burada ölüm hadisəsinin 
olması barədə polisə məlumat verilsin. Polisin ilk işi 
havaya vertolyotun qaldırılaması olacaq. Düzcahanda 
getsək, vertolyotlarla bizi aşkar edə bilərlər. 

Eşitdiyi plandan məmnun qalan cavan sağ əli ilə dəstə 
başçısının kürəyinə iki dəfə əlini vurub dedi: 

-Səbəbsiz yerə sənə meşə canavarı demirlər ki, əhsən! 

Ən yaxşısı sıx meşədə gözdən itməkdir. 
Cəlladlar qərarlarını elan etdikdən sonra meşənin 

dərinliyinə enib, oradan yoxa çıxdılar... 
 

                            Təlatümlü dənizdə faciə 
 

Maşın sağa burulub dəniz vağzalına daxil olanda 
yenidən Faruk anasına səsləndi: 

-Bəlkə təyyarə ilə gedək? 

-Yox, oğlum. Axı dedim, təyyarə axşam gedəcək, biz 
isə tələsməliyik. Gəmi dörd saat sonra Penang adasında 
olacaq. Deməli, hardasa saat 12-də biz adada ola 
biləcəyik. Təyyarə isə axşam 8-də gedəcək. Biz                    çox vaxt 
itirə bilərik. 

Faruk artıq neçənci dəfə israr etdiyi təklifinin qəbul 
edilmədiyini anlayıb susdu. Könülsüz şəkildə maşının sol 
tərəfindəki qapısını açıb aşağı düşdü. Maşını idarə edən 
sürücü Zaafer Sorentez dərhal avtomobildən düşüb, baqajı 
açıb çamadanları götürdü. Bu zaman xanım Klara da artıq 
vağzala doğru irəliləyirdi. Vağzalın içərisinə daxil olunca 
Zaafer Sorentez çamadanları yerə qoyub kassaya 
yaxınlaşdı. Gəminin hərəkət vaxtını və qiymətini 
öyrəndikdən sonra xanım Klaraya yaxınlaşdı. 

Xanım Klara, hə, nə zaman hərəkət başlayır,- sualını 

edincə, xidmətçi, 20 dəqiqə sonra,-deyə cavab verdi. 
-Yubanmaq olmaz,- deyə xanım Klara bilet almaq 

üçün sürücüsünə tapşırıq verdi. Bundan sonra Zaafer 
Sorentez yaxınlaşıb Penang adasına bilet aldı. Sonra da 
xanım Klaraya yaxınlaşıb biletləri təqdim etdi. Bir az 
sonra səsucaldanla xəbər verildi ki, gəmiyə minik başlayır. 

Formal da olsa, yoxlanışdan sonra xanım Klara və 
oğlu Faruk pilləkənləri qalxıb gəmiyə daxil oldular. 
Kayuta keçib çamadanlarını və qohumları üçün apardıqları 
ərzağı kayutun ortasında qurulmuş stolun üstünə qoydular. 
5-6 dəqiqə stulda oturub gəminin tərpənməsini gözlədilər. 
Bir neçə dəqiqə sonra gəmi fit verib hərəkətə başladı. 
Xanım Klara qaşqabaqlı görünən oğluna üzünü tutub 
nəvazişlə dedi: 

-Bəlkə gəminin göyərtəsinə qalxıb ətrafı seyr edək. 
İstəsən ləziz yeməklərdən də dadarsan. 

Oğlunun dillənmədiyini görən xanım Klara ayağa 
qalxdı, onun əlindən tutdu. Faruk, arxamca gəl,- deyib, 
kayutdan çıxdı, ikinci mərtəbədə yerləşən göyərtəyə doğru 
addımladı. Gəmidə olan bir neçə sərnişin də göyərtəyə 
doğru gedirdilər. Xanım Klara gəminin göyərtəsinə qalxıb 
sakit bir güşədə oturmaq üçün ətrafı seyr etdi. Dəmir 
məhəccərin önündə boş masanı görüb oğlu ilə birlikdə ora 
addımladı. Əyləşdikdən az sonra xidmətçi yaxınlaşıb nə 
yeyəcəklərini soruşdu. Faruk menyunu əlinə götürüb, 
könülsüz şəkildə xidmət növlərinə nəzər yetirdi. Xanım 

Klara bu vəziyyətin çox çəkdiyini görüb oğluna səsləndi: 
-Faruk, nəsə yemək, içmək istəyirsənsə, de, xidmətçini 
gözlətmə. 
Faruk xidmətçiyə baxsa da, dillənmədi. Nəhayət, 

oğlunun danışmadığını görən xanım Klara menyudan 
yeməklərdən və içkilərdən seçib xidmətçiyə söylədi. 
Xidmətçi sifarişləri qəbul edib getdi... 

Malay yarmadasının Cənubunda yerləşən Penang 
adasında gözəl mənzərə, sakit bir təbiət göz 
oxşayırdı.700 minə yaxın əhalisi olan bu adada istirahət 
parkları, gəzintilər və xiyabanlar mövcud idi. Xanım Klara 
qardaşının yas məclisindən sonra oğlu ilə bu gözəl məkanı 
gəzməyi də planlaşdırırdı. Adanın paytaxtı Georgetoş öz 
gözəlliyi ilə şəhərə gələn turistləri valeh edirdi. Şəhərdə 
malaylar üstünlük təşkil etsələr də, çinlilər, hindlilər, 
indonezyalılar, Avropanın müxtəlif bölgələrindən gələn 
insanlar da yaşayırdılar. Bir növ          Georgetoş müxtəlif 
dinlərin və millətlərin yaşadığı şəhər idi. Xanım Klara 
oğlunun vertolyota minmək arzusunu başa düşürdü. Dərk 
edirdi ki, oğlu havadan ətrafı seyr etməyə maraq göstərir. 
Bu baxımdan onun əlindən tutub nəvazişlə dedi: 

-Faruk, darıxma, 20 gün sonra geri-Kuala Lumpura 
qayıdanda vertolyotla qayıdarıq. Sən də havadan ətrafı 
seyr edərsən. 

Faruk əlini geri çəkib dedi: 

-Mən dənizdən qorxuram. Ona görə də gəmi ilə 

getməyin əleyhinəyəm. 
-Nədən qorxursan, oğul? Günortaya biz dənizi tərk 

edib gözəl bir şəhərə daxil olacağıq. 

-Olsun, təki elə rahat və sakit şəkildə biz mənzil 
başına çataq. 

-Çatacağıq, qorxmağa, narahat olmağa dəyməz. Bax, 
uzaqlara, balıqları görürsənmi necə rəqs edirlər? O böyük 
balinaları da görə bilirsənmi? Necə atlanıb düşürlər. Sanki 
bizə şou göstərirlər ki, Faruk balam zövq alsın. 

Faruk anasının nişan verdiyi səmtə baxanda, doğrudan 
da nəhəng balinaların bir-birinə aman vermədən gəmiyə 
doğru hərəkət etdiklərini sezdi. Diqqətlə baxdı, bu zaman 
hiss etdi ki, gəmi ləngər vurur. Bir şey anlamadı. Ətrafına 
boylandı. Masa ətrafında əyləşən insanlar, deyəsən 
duyuxmuşdular. Ayağa durub göyərtədən dənizə baxmağa, 
nə baş verdiyini aydınlaşdırmağa çalışırdılar. Az sonra iki 
matros birinci mərtəbədən göyərtəyə qalxıb dəmir 
məhəccərin sağına-soluna boylandılar. İdmançı görkəmli, 
hündür boylu, başında ağ furaşka olan gəmi kapitanı 
yuxarı göyərtəyə qalxıb ətrafı diqqətlə nəzərdən keçirdi. 
Sağ əlini gəmiyə doğru şığıyan ağ balinaya tuşlayıb dedi: 

-Bu təhlükəli yırtıcılara harada rast gəlirsənsə, problem 
yaradırlar. Nəticənin arzuolunmaz macəraya çevrilməməsi 
üçün onları məhv etmək lazımdır. 

Böyük ağ balinalar gah suya cumur, gah da iki metrə 

qədər hündürlüyə qalxıb yenidən suya düşüb gəmiyə 
doğru hərəkət edirdilər. Kapitan əmr verdi: 

-Nizələri və partlayıcı qurğuları gətirin. 

Bu məqamda balacaboy, qara simalı matros sanki 
kapitana məsləhət verməyi vacib bildi: 

-Kapitan, bəlkə partlayıcını hələ işə salmağa 
tələsməyək. 

Bir anlıq fikrə gedən kapitan: 

-Olsun, nizələri ucunə ip bağlayıb dənizə atın. 

Həmin iki matros kapitanın əmrinə əsasən dənizə 
ucuna ip bağlanmış nizələri atdılar. Az sonra hiss olundu 
ki, bir ağ balina qan içində kənara atlandı. Amma digər iki 
vəhşi balina nizələrdən yayınmaq üçün gəminin yan 
tərəfinə doğru hərəkət edirdilər. İnsanlar bu balinaların 
hərəkətini maraqla izləyirdilər. Elə bu anda gəmi ləngər 
verib böyrü üstə hərəkət etdi. Bu çox çəkmədi. Az sonra 
yenidən normal hərəkətini bərpa etdi. Deyəsən, xanım 
Klara qorxmuşdu. Oğlunun əlindən tutub sinəsinə basdı. 
Farukun bu mənzərəni görməməsi üçün oturduğu stuldan 
ayağa qalxdı. Dərhal da Farukun əlindən tutub otaqlarına 
enmək üçün pilləkənlərə doğru addımladı. Bir qədər sonra 
sakitlik yarandı. Faruk kayutda darıxdığı üçün  anasına 
təklif etdi: 

-Gəl, qalxaq restorana, yeməyimizi yeyək, acmı- şam. 
Xanım Klara etiraz etmədi, kayutdan çıxıb göyərtəyə 

qalxdılar. Masa arxasında əyləşib xidmət- çinin gətirdiyi 
yeməkdən yeyib, şirələrdən içdilər. Nahardan sonra 
ləpələri yara-yara irəliyə doğru şığıyan gəminin 
göyərtəsində ana-bala adanın tarixindən, Georgetoş  
şəhərinin özəlliklərindən, qardaşının qətlə yetirilməsi 
müəmmasından söhbət etdilər. Bir qədər sonra xanım 
Klara istirahət etmək üçün otağa qayıtmağı məsləhət bildi. 
Faruk çox istədi ki, göyərtədə qalıb ətrafı seyr etsin, ancaq 
xanım Klara oğlunun tək qalmasına izn vermədi. Xanım 
Klara yenicə rahat yatağına uzanmışdı ki, gəmi sağa-sola 
lövbər vurmağa başladı. Dərhal oğluna baxdı, narahat 
oldu. 

Bu nədir?- deyib təşvişlə ayağa qalxdı, cəld hərəkətlə 
kayutun qapısını açıb nə baş verdiyini öyrənməyə çalışdı. 
Qara paltarlı, saqqallı bir gənci görüb ona səsləndi: 

-Zəhmət olmasa, deyə bilərsiniz nə baş verir? 

Gəmi niyə təlatümlü bir vəziyyətdədir? 

Cavan tövşüyə-tövşüyə suala könülsüz şəkidə cavab 
verdi: 

-Gəmidə nasazlıq yaranıb. Artıq onun aradan 
qaldırılması üçün tədbirlər görülür. Çalışın, kayutdan 
çıxmayasınız. 

Xanım Klara yenidən sual vermək istədi, lakin həmin 
gənc yeyin addımlarla ondan aralanıb, gözdən itdi. Xanım 
Klara Allaha yalvarmağa, bu bəladan qurtulmaq üçün 

dualar etməyə başladı. Az sonra qışqırıq səsləri eşidildi: 
-Kömək edin... mən pis vəziyyətdəyəm... bu nə 

partlayışdır... 
Vahiməli qışqırıq səsləri getdikcə artırdı. Gəminin 

həyəcan siqnalı verməsi çox böyük bir təhlükənin 
olduğundan xəbər verirdi. Xanım Klara və Faruk kayutdan 
gəminin ikinci mərtəbəsinə qalxmağa çalışdılar. Lakin 
dəniz suyunun sürətlə gəminin koridoruna dolması 
hərəkəti çətinləşdirirdi. Xanım Klara cəld hərəkətlə 
oğlunun əlindən tutub ikinci mərtəbənin pilləkənlərinə 
qaldırdı. Eyni vaxtda ikinci mərtəbəyə çıxmağa can atan 
insanların çoxluğu hərəkəti çətinləşdirirdi. Xanım Klara və 
Faruk bir neçə dəqiqəlik mücadilədən sonra ikinci 
mərtəbənin göyərtəsinə qalxa bildilər. Buradakı nisbi 
sakitlik çox çəkmədi, az sonra gəmi yan böyrü üstə əyildi. 
İkinci mərtəbənin göyərtəsində olan masalar suya 
tökülməyə başladı. Faruk diqqətlə baxanda 3 nəfər kişinin 
və 1 qadının da suya yıxıldığını gördü. Onlar suda 
çabalayır, xilas olmaq üçün kömək istəyirdlər. Həyəcan  
siqnalı isə ara vermirdi. Ətraf isə sakitlik idi, kənardan 
gəmi və ya hansısa xilasedici görünmürdü. Qəzalı gəmi isə 
sürətlə suyun dibinə doğru gedirdi. Gəmi kapitanı isə elə 
hey uca səslə qışqıraraq matroslara göstərişlər, tapşırıqlar 
verirdi: 

-Boçkanı suya atın..., dorları sağa burun..., ipləri 
dartın... 

Bir qədər sonra onun da səsi kəsildi. Ətrafda yalnız 
ağlaşma, yalvarış, kömək səsləri eşidildi. 

     Batmaqda olan gəminin 76 sərnişininin və 12 heyət 
üzvünün yarısı dənizə tökülmüşdü. Onlar həyatla ölüm 
arasında mübarizə aparırdılar. –Ata, mən batıram... Cuhan, 
mənə kömək et... Ömar, məni xilas et...-nidaları hökm 
sürən dəhşətli mənzərəni daha amansız göstərirdi. Xanım 
Klara hələ də oğlunu sinəsinə sıxıb vahiməli nəzərlərlə 
ətrafı seyr edirdi. Yazıq ana çarəsiz durumda idi. Nə 
edəcəyini, hansı addımı atacağını bilmirdi. Ətrafı ah-nalə, 
qışqırıq səsləri bürümüşdü. Dənizin içində insanlar ölümlə 
həyat arasında mübarizə aparırdı. Bəziləri isə artıq 
həyatları ilə vidalaşmışdılar. Xanım Klara həyəcanlı 
şəkildə oğluna üzünü tutub dedi: 

-Sən çıx dor ağacının üstünə, ordan möhkəm yapış. Heç 
olmasa, sən xilas ol. 

Faruk ağlaya- ağlaya qışqırdı: 

-Mən sənsiz ora çıxa bilmərəm, birlikdə çıxaq. 

-Kişi ol, döz, ağlama, inşallah, hər şey yaxşı olar. 

-Ana, gəmi suya batır, birlikdə qalxaq. 
Xanım Klara oğluna təskinlik verməyə çalışdı. Sonra 

da oğlunun fikrini nəzərə almadan onu qucağına götürüb 
dor ağacına qaldırdı. Doğrudan da Xanım Klaranın 
köməyi öz bəhrəsini verdi. Faruk dor ağacının üstünə 
çıxıb, orada sakit dayanıb ətrafı seyr etdi... 

Bu da çox çəkmədi... 

Faruk gözlərini açanda başı üstündə xanım Tinanı, ağ 
xalatlı kişini və tanımadığı 40-45 yaşlarında, başında ağ 
çalma, qara kostyumlu kişini gördü. Səs eşidildi: 

-Ayıldı, Allaha şükür, ayıldı. 

Bunu deyən xanım Tina idi. 

-Oğlum. sən ayıldın, Allaha min şükür. Xanım 
Tina əli ilə Faruku silkələməyə başladı. 

Həkim, sakit olun, xanım, siz kənara çəkilin, bir 
az uşaq dincəlsin,-deyib xanım Tinanı sakitləşdirməyə 
çalışdı. Dərhal da təsəlli ifadələrlə kifayətlənməyib, 
mümkündürsə, palatanı tərk edin,-deyib Faruku 

dövriyyəyə alan insanlara əmr etdi. Xanım Tina isə 
Farukdan gözlərini çəkmirdi. Elə hey Faruk, Faruk... 
deyirdi. Sanki möcüzə baş verdi, Faruk gözlərini açıb 
xanım Tinaya baxdı: 

-Anam hanı? Onu görmək istəyirəm. 

Səsi eşidən xanım Tina əyilib, Farukun üzündən öpdü. 
Əlini onun sinəsinə qoyub- ayıldı, ayıldı, Faruk ayıldı,-
deyərək ətrafdakılarla sevincini bölüşməyə çalışdı. 

Farukun səsi yenidən eşidildi: 

-Anam hanı, anamı istəyirəm. 

Xanım Tinanın gözlərindən axan yaş ona Farukun 
sualına cavab verməyə imkan vermirdi. Həm də nə 
deyəcəkdi ki, fəlakəti necə söyləyəcəkdi. Otaqdakılar da 
donub qalmışdılar, Faruku sakitləşdirmək üçün söz tapa 
bilmirdilər. Belə ağır, üzücü vəziyyətlər barədə kifayət 
qədər təcrübəsi olan həkim sakit şəkildə, oğul anan 
yaxşıdır. O biri xəstəxanada müalicə olunur,- deməklə 
xanım Tinanı vəziyyətdən çıxardı. 

Həkim sözlərinin Faruka necə təsir etdiyini yoxlamaq 
üçün susdu. Əyilib onun başını sığallayıb yenidən dedi: 

-Sən sağal, xanım Tina və İhsan dayınla ananın yanına 
gedərsən. 
-Yox, mən indi onu görmək istəyirəm. 

Fikrini yekunlaşdırmamış xanım Tinadan xahiş etdi: 
-Zəng edin, anamla danışmaq istəyirəm. 

Bu dəfə də ağ xalatlı həkim xanım Tinaya kömək etdi: 
-Olmaz, anan hazırda müalicədədir. Səhər anana 

deyərik, gələr yanına. 
Xanım Tina içində göynəyir, qəlbində ah-nalə çəkirdi. 

Necə desin ki, artıq anan yoxdur. Necə söyləsin ki, o 
məğrur, böyük arzuları olan ana gəmininqəzaya
 uğraması nəticəsində sulara qərq olub, 
dünyasını dəyişib... 

 

Faruk yeni ailədə 
 

Gəmi qəzasından sonra çox şey dəyişmişdi. Xanım 
Klaranın Georgetoş  şəhərindəki qardaşı Monak Keyt, 
bacıları Ayşuna və Acan faciəni eşidən kimi Klaru 
Lumpaya gəlmişdilər. Xilasedicilər 14 nəfərin, o 
cümlədən xanım Klaranın cansız bədənlərini qohumlarına 
təhvil verdikdən sonra, canəzələr İslam qaydalarına uyğun 
olraq yuyulub kəflənmiş və dəfn edilmişdi. Xanım 
Klaranın cansız bədəni torpağa tapşırıldıqdan 10 gün sonra 
Faruk xəstəxanadan çıxarılaraq xanım Tinagilə 
gətirilmişdi. Ona otaq ayrılmış, başının üstündən də 
anasının şəklini asmışdılar. Xanım Tina demişdir ki, 
mənim üç yox, dörd övladım var, Faruku öz balam kimi 
böyüdəcəm, təhsil verəcəm, karyera qurmasına yardımçı 
olacağam. Hətta açıq şəkildə söyləmişdi ki, lazım olarsa, 

balalarımın boğasından, qismətlərindən, əyin-başlarından 
kəsib Faruka yedizdirəcəm, geyindirib-keçindirəcəyəm.  

Xanım Klaranın qardaşı və bacıları çox istəmişdilər ki, 
Faruku, bacılarının yeganə yadigarı olaraq özləri ilə 
Georgetoşa aparsınlar, ancaq xanım Tinanın sərt 
müqaviməti onları fikirlərindən geri çəkilməyə məcbur 
etmişdi. Faruk da xanım Tinagildə qalmağa üstünlük 
vermişdi. Nədə olmasa, xanım Tinanı, onun övladlarını 
yaxından tanıyırdı. O qədər yaxın münasibətləri vardı ki, 
sanki bir atanın, ananın övladları idilər. Elə həftə olmurdu 
ki, bir ailə kimi yığışıb harasa getməsinlər və ya evlərində 
mühüm hadisəni qeyd etməsinlər. Bəzən bir-birilərinin 
evlərində də gecələyirdilər. Ona görə də Faruk xanım 
Tinagildə olanda özünü çox rahat, sərbəst hiss edirdi, öz 
evlərindəki kimi... 

Qədim Şərq məsəlidir, “yetim atasız, anasız da olsa, 
böyüyəcək, pislik Əzrayıla qalacaq”. Faruk valideynsiz də 
olsa, xanım Tinanın nəzarəti altında böyüyürdü. Hərdən 
Georgetoşdakı dayıları və xalaları da ona baş çəkmək üçün 
paytaxta gəlirdilər. Xanım Tina böyük ürək açıqlığı ilə 
onları qarşılayır, evində onlara otaq ayırıb qulluqlarında 
dayanırdı. Bir neçə gün Farukla bir yerdə qalıb, hal-əhval 
tutduqdan sonra geriyə-evlərinə qayıdırdılar... 

Bəzən insan Allahın bəxş etdiyi ömrün ən gözəl çağı 
olan uşaqlığın tez gəlib, getməsini istəyir, böyüməyə, 
yaşlanmağa can atır. Uşaq qarşıda onu nə gözləyəcəyini 



                                                              Malayziyada açılan səhər 

bb   109   bb 

 

bilmədən gələcəyə can atır. O, elə düşünür ki, irəlidə onu 
daha xoşbəxt, firavan həyat gözləyir. Gələcəyi üçün 
beynində, düşüncəsində çoxsaylı xəyallar qurur, fikirləşir 
ki, arzularının reallaşması üçün zamanın tez gəlib-getməsi 
lazımdır. Lakin həyatının ən rəngarəng, qayğısız, gözəl 
günlərinin geridə qaldığını anlamır. Zaman gəlib, keçir. 
Elə bir məqam yetişir ki, artıq uşaqlıq, gənclik illəri 
arxada qalıb, sən ölüm qapısının önündəsən. Taleyinin 
gözlənilməz acısını yaşamış Faruk istəməzdi ki, uşaqlıq 
həyatı tez gəlib keçsin. Axı onun gözəl, qayğısız uşaqlıq 
illəri olub. Anası xanım Klara onun naz-nemət içində, 
sakit, rahat uşaqlıq günlərini keçirməsinə heç nəyi 
əsirgəməmişdi. Bir gün isə taleyin hökmü onun qayğısız 
uşaqlıq həyatını anası ilə birlikdə əlindən aldı. Bu, alın 
yazısıdırmı? Bəlkə də. Faruk taleyin hökmünü 
mübahisələndirmək, niyə belə alın yazısı olduğunu demək, 
suallar vermək fikrində deyildi. Ancaq istəyirdi ki, ağır, 
hüznlü uşaqlıq və gənclik həyatı tez gəlib, keçsin. Lap 
yaşlansın, qoca kişi olsun, nəhayət ki, keçmişi tam mənası 
ilə xırdalığına qədər unutsun. Uşaqlıq illərini gənclik dövrü 
əvəzləsə də, ötən ziddiyyətli, bəzən qara, bəzən isə ağ 
zolaqlı ömür yolunu unuda bilmirdi Faruk. İndi də 
otağında divana uzanıb, kitab oxusa da, fikri-xəyalı 
uzaqlara gedib çıxırdı. O qədər uzaq keçmişə gedib çıxırdı 
ki, gözləri kitabdakı hərfləri sezmirdi. Deyəsən, vəziyyətin 
belə davam etməsindən yoruldu, dikəldi, oxuduğu kitabın 

vərəqini çevirib divanda oturdu. O, oxumağı, mütaliə 
etməyi sevirdi, təhsilə, elmə xüsusi önəm verirdi. 
Düşünürdü ki, təhsil, elm cəmiyyətin, ailənin, həm də 
onun həyatında əhəmiyyətli məsələdir. O, anlayırdı ki, 
xoşbəxt, firavan həyatını təmin etmək üçün  öncə bilikli, 
savadlı olmalıdır. Ona görə də təhsilə, elmə xüsusi önəm 
verir, bəzən qardaşları Kat və Cek oynamaq üçün küçəyə 
çıxanda, onu da dəvət edirdilər, lakin o, kitab oxumağı 
daha üstün bilirdi. Farukun ata-anası yanında olmasa da, 
mənəvi dayağı xanım Tina ona analıq edirdi. Hər cür 
şəraitlə təmin edirdi. Geyimində-keçimində, yaşayışında 
heç bir problem yox idi. Ona ancaq qalırdı ki, yaxşı 
oxusun. O, anlayırdı ki, yaxşı oxumasa, o cəmiyyətdə heç 
kimə lazlm olmayacaq, hətta hörmət sahibi də olması çətin 
məsələyə çevriləcək. Bu baxımdan dərslərinə xüsusi önəm 
ayırırdı. Tina xala da ona daha çox vaxt ayırırdı. Yaxşı 
məktəbdə təhsil alması və bir neçə xarici dil öyrənməsi 
üçün hər cür köməklik göstərirdi. Hətta xanım Tina müasir 
dövrün ən qabaqcıl yeniliklərindən olan kompüter elminə 
yiyələnməsi üçün Faruka xüsusi mütəxəssis də tutmuşdu. 
O, həftədə 3 dəfə evə gəlib, Faruka kompüter dərsi 
keçirdi. Bir sözlə, Tina xala çalışırdı ki, Faruk cəmiyyət 
üçün əsl insan olaraq yetişsin. Faruk yaradılan şəraiti, 
göstərilən diqqəti doğrultmağa çalışırdı. Dərslərində əlaçı 
idi. Evdə olarkən vaxtının əsas hissəsini dərs oxumaqla 
keçirirdi. Məktəbin ən aktiv, sevilən uşaqlarından idi. 

Şagird dostları və müəllimləri ona hörmət göstərirdilər. 
Faruk anasını yenidən xatırladı. Fikirləşdi ki, anası da 
onun elmli, bilikli olmasını arzulayırdı. Hələ birinci sinifə 
gedəndə ona ilk tövsiyəsi o olmuşdu ki, yaxşı oxumasa, 
pis oğlan olacaq, lazımsız bir insana çevriləcək. Bilikli, 
savadlı olsa, yaxşı peşə sahibi olsa, dövlət də ona işləmək, 
çalışmaq üçün şərait yaradacaq, insanlar da onunla iş 
birliyi qurmaq, əməkdaşlıq etmək üçün həmişə səy 
göstərəcəklər. Faruk ədəbiyyata, tarixə, bir sözlə, 
humanitar elmlərə daha çox diqqət ayırırdı. Böyük filosof 
alim Nəsrəddin Tusinin dediyi bir aforizmi xatırladı: 

-Valideynin övladı üçün qoya biləcəyi ən böyük miras 
yüksək təhsil və gözəl tərbiyədir. 

Birdən qapı döyüldü. Kat başını içəri salıb Faruka: 

-Küçədə həngamədir, Tameldan fokus göstərənlər 
gəlib, baxmaq istəyirsən, sən? Gəl, düşək həyətə, bəsdi bu 
yazı-pozu, kitab-dəftər içində vaxt keçirdin. 

Faruk isə qardaşının təklifinə əhəmiyyət vermədən 
dedi: 

-Yox. mən baxmaq istəmirəm, işim var. 

Kat içəri daxil olub Farukun bərabərində dayandı, israr 
etdi: 

-Gəl, düşək həyətə, nə olar, Faruk, gözlərini səndən 
çəkməyən, o gözəl, qıvrımsaç qız da ordadır. 

Kat sözlərini tamamlayıb, Farukun əlindən tutdu: 

-Anam deyir ki, Faruk küçəyə çıxmasa, siz də çıxa               
bilməzsiniz. 

-Elə dedi? 

Kat başını tərpətməklə: 

-Bəli, elə dedi. 

Çarəsiz qalan Faruk qardaşının arxasınca otaqdan 
çıxdı. Xanım Tina Faruku görən kimi: 

-Gələcəyin həkimi, sən bu gün heç yemək yemədin. 
-Niyə ki, səhər yaxşı laki yedim, alma şirəsi də içdim. 

Bir qədər əvvəl də yaxşı lahmacun yedim. 
-Sən cavan, gümrah, gələcəyin kişisisən. İndi yaxşı 

yeməklər yeməli, vitaminli şirələr içməlisən ki, boylu-
buxunlu cəngavər bir oğlan olasan. 

Kat söz atdı: 

-Bundan cəngavər olar? Bundan olsa olsa, elə sakit 
təbiətli həkim olar. Mən olacam böyük hərbi zabit. 
Çiynimdə parıldayan ulduzlar olacaq. 

Xanım Tina söz atdı: 

-Sən zabit, polkovnik, general olanda, onda gərək 
Faruk balam ölkənin səhiyyə naziri, hətta baş naziri olsun. 

Kat sözündən qalmadı: 

-Görərik, həyat hər şeyi göstərəcək. Mən general 
olacam. Hərbi komandir kimi əsgərlərimə əmrlər verəcəm. 

Xanım Tina gülüb söyləndi: 

-Yaxşı, gedin küçəyə, Allah həyat yolunuzu işıqlı və 
xeyirli eləsin. 

Bu zaman həyətdən Cefin və Melinanın da səsi gəldi: 
-Gəlmirsiniz? 

Kat və Faruk həyətə düşüb, gəlirik,-deyə hər ikisi bir 
ağızdan söylədilər. 

Onlar küçəyə çıxanda doğrudan da qələbəlik idi. 
İnsanlar dövrə vurub nəyəsə tamaşa edirdilər. Meydana 
diqqət yetirəndə dəhşətli səhnə nümayiş etdirilirdi. İki 
dirəyin arasından asılmış ipin üzərində bir gənc qız insanı 
riqqətə gətirən şoular göstərirdi. İpin üstündə o yana-bu 
yana gedir, hərdən də aşağı əyilib əlləri ilə nazik 
məftildən tutub bir neçə dəfə dövrə vururdu. Digər bir 
cavan oğlan isə şinləri çıxarılmış velosipedlə qıza 
yaxınlaşdı. Bu zaman qız sərbəst şəkildə velosipedin 
üzərinə qalxıb əlində olan 
4 sarı gülü onlara tamaşa edən insanlara atdı. Xoş təsadüf 
ondan ibarət oldu ki, həmin gülün biri Farukun qucağına 
düşdü. O gülə baxıb qoxladı və ətrafa boylandı, Melinanı 
görüncə, gülü ona uzatdı: 

-Buyur, bu sənə çatacaq, Melina. 

Melina sevincək oldu. Faruka sığınıb, sağ ol qardaş,- 
söylədi. 

Bir qədər sonra şou musiqi sədaları ilə əvəzləndi və 
daha rəngarəng nömrələr nümayiş etdirildi. Bəzən 



       İlham Əliyev 

bb   114   bb 
 

palyaçolar nümayiş etdirdikləri nömrələri gülməli 
səhnələrlə əvəz edir və bu zaman ətrafa toplaşanlar əl çalır 
və gülürdülər. İki palyaço əllərində tutduqları meymun 
kuklanı havaya qaldırıb, eyni anda insan kütləsinə 
atırdılar. İnsanlar əllərini göyə qaldırıb başları üstündə 
uçan kuklaları tutmağa çalışdılar. İki kukladan birini 
meydanın sağ tərəfində duran qadın tuta bildi. İkincini isə 
yenə də Faruk çətinliklə də olsa, əldə etdi. Bu dəfə də 
Faruk ətrafına boylandı, arxaya çevriləndə gözləri sarı, 
qıvrımsaç, gözəl simalı Maeene ilə qarşılaşdı, baxışdılar, 
Faruk, buyur Maeene, bu hədiyyə sənə çatacaq,-deyərək 
meymun kuklanı ona uzatdı. Maeene gülümsündü, kuklanı 
Farukun əlindən alıb, bu mənim üçün ən qiymətli hədiyyə 
olacaq,-deyərək Faruka -sağ ol,- deyib insan kütləsi 
arasında yoxa çıxdı. Bir qədər sonra şou başa çatdı və 
insanlar evlərinə dağılışdılar... 

 

Bir şəklin tarixçəsi 
 

Universitetdə Farukun dostluq etdiyi tələbələrin sayı az 
idi, demək olar ki, iki-üç nəfər. Ən yaxın sirdaşı, qəlb 
dostu lor fakültəsində təhsil alan Kleysi idi. Onlar 
universitetin kitabxanasında tanış olmuş, sonradan bu 
tanışılıq yaxın dostluğa çevrilmişdi. Kleysi kobud və 
özündənrazı birisi olsa da, heç zaman Farukun istəyinə 

qarşı getmirdi. Faruk nə təklif etsə, ideya irəli sürsə idi, 
Kleysi müzakirə etmədən razılaşırdı. Buna görə də Faruk 
Kleysini çox istəyirdi. Bəzən dərsdən sonra şəhərə 
gəzməyə çıxır, kofe içir, dadlı yeməklərdən yeyir, 
konsertə gedirdilər. Bu gün isə Kleysi onu evlərinə dəvət 
etmişdi. Bəh-bəhlə tərifləmişdi ki, anası nahara qızarmış 
krevetka və soya filizi bişirəcək. Razılaşdıqları kimi, 
dərsdən sonra Kleysigilə yollandılar. Liftə minmədilər, 
çünki Kleysigil ikinci mərtəbədə yaşayırdılar. Söhbət edə-
edə ikinci mərtəbəyə qalxıb, qapını döydülər. Az sonra 
qapı açıldı. Onları xoş üzlü, əyninə yaşıl rəngli baju 
kurunq geyinmiş, başını qara rəngli, ətrafı qızılı ləçəklərlə 
bəzənmiş yaylıqla örtən Suleika xala qarşıladı. O Faruku 
öz doğma övladı kimi salamlayıb üzündən öpdü, kef-əhvali 
ilə maraqladı. 

Faruk, çox sağ olun, Suleika xala,-deyib, Kleysinin 
ardınca qonaq otağına keçdi. Az sonra xanım Suleika 
Kleysinin təriflədiyi yeməkləri masa üzərinə düzdü. 
Tələbə dostları dadlı yeməkləri yeyib, “Chendul”dan 
içdilər. 

Nahar bitincə Faruk ağzını marçıldatdı: 

-Suleika xala çox əla hazırlayıb, çox dadlı yemək idi. 
-Hələ bu harasıdır ki, anam elə ləziz yeməklər bişirir ki, 

dadından-tamından heç zaman doymazsan. Bir dəfə 
dadsan, bu qapıdan qovsaq da getməzsən. 

-Kleysi sözünü bitirib, üzünü boş qabları götürmək 

üçün otağa daxil olan anasına tutdu: 
- Düz demirəm, ana? 

Nəyi? - deyə söhbətdən xəbərsiz olan xanım              Suleika 
sual etdi. 

-Səncə, atam üçün bişirdiyin o dadlı yeməklərindən 
Faruk yesə, bizi bezdirməzmi? 

Xanım Suleika gülümsündü: 

-Ona şahların, xanların, prezidentlərin dadmadıqları 
yeməklərdən bişirərəm, özü də hər gün. 

Hər iki dost güldü. Faruk, çox sağ olun, Suleika xala,-
deyə təşəkkürünü bildirdi. Xanım Suleika otaqdan çıxınca 
Faruk stoldan qalxıb, divanda əyləşdi. Gözləri otağın 
yuxarı başındakı şüşəli mebelə taxılan şəkillərə sataşdı. 
Maraq ona güc gəldiyindən ayağa qalxdı, mebelə 
yaxınlaşıb gözucu şəkillərə nəzər yetirdi: 

-Kleysi, olarmı şəkillərə baxım? 

Kleysi şit-şit güldü: 

-Dəlisən, şəklə baxmaq üçün icazə almaq nəyə lazım, 
bax da. 

Faruk şüşəli mebelin divarlarına söykənən şəklləri 
götürüb diqqətlə nəzərdən keçirdi. Bir şəkli əlində 
saxlayıb, digərlərini yerinə qoydu. Əlindəki şəkillərə bir-
neçə dəfə baxdı. Fikrə getdi, xəyallar aləminə baş vurdu. 
Əlindəki telefonda sosial şəbəkələrdə qurcalanan Kleysiyə 
sual etdi: 

-Bu şəkillərdəkilər kimdir? 

-Onların arasında mənim yaxınım var. Daha doğrusu 
onlardan biri mənim atamdır. 

Faruk təəccüblə sual etdi: 

-Hansını deyirsən? 

-O başıçalmalı, qarayanız, saqqallı mənim atamdır. 
Dodaqlarını büzən Faruk yenidən şəkillərə diqqət 

yönəltdi. 
Şəkildə 6 nəfər yanbayan düzülüb sanki xatirə şəkli 

çəkdirirmiş kimi poza verirdilər. Ortadakı qarayanız, 
saqqallı, çalmalı kişi sərt baxışları ilə digərlərindən 
seçilirdi. Soldan sırada beşinci dayanan cavan bir oğlan 
isə əlində tutduğu sərinləşdirici içki bankası ilə obyektivin 
gözünə gülümsəyirdi. 

Faruk dostunun üzünə baxmadan sakit şəkildə sual 
etdi: 

-Atan indi haradadır ki? 

-Biz onu 10 ildən çoxdur ki, görmürük, xəbərimiz də 
yoxdur ki, o, haradadır. Sonuncu dəfə Fransadan anama 
zəng edib hal-əhval tutmuşdu, bizimlə maraqlanmışdı. 

Faruk Kobezin: 

-Yəni, siz ailə olaraq sonrakı mərhələdə atanızla 
maraqlanmadınız? 

-Axı biz bilmirik o haradadır. 

-Hər halda sonuncu zəng etdiyi nömrəyə təkrar zəng 
edib maraqlanmaq olardı. 

-Anam deyir ki, gizli nömrədən zəng edib. Bu 
baxımdan biz onun həqiqətən də Fransadan zəng etdiyini 
müəyyənləşdirməkdə çətinlik çəkirik. 

Faruk Kobezin beynində saf-çürük etdi, xəyalında 
uzaq illər anası ilə olan söhbətini xatırlamağa çalışdı. 
Dayısının öldürüldüyü günü, anasının ağlayaraq dediyi 
“Allah o terrorçuya, o cinayətkara-Ade Bahadıra lənət 
etsin, deyilənə görə qardaşımı və onun yanında olanları o 
terrorçu güllələyib” sözlər yadına düşdü. Bu terrorçunun 
nəyə görə dayısını öldürdüyünü müəyyənləşdirə bilmədi, 
amma illər keçdikcə, anasının yoxluğundan bir qədər 
uzaqlaşdıqca,  bu terrorçuya qarşı kini, küdürəti, nifrəti 
artırdı. Hər zaman arzu edirdi ki, onunla qarşılaşsın. 
Anasının itkisinə, dayısının öldürülməsinə görə onun ciddi 
şəkildə cəzalandırlmasına nail olsun. Amma hələ ki,  o 
terrorçunun və onun kimilərin aşkarlanaraq cəza- 
landırılması gecikirdi. Faruk Kobezin şəklə bir daha sərt 
baxışlarla baxıb dostuna növbəti sualını verdi: 

-Heç maraqlanmısınız ki, atanız xaricdə nə işlə 
məşğuldur? 

-Anam deyirdi ki, o, pal-paltar, ayaqqabı kimi şeylər 
satılan dükanda çalışır. Qazancı da pis olmurdu. Müxtəlif 
vaxtlarda bizə böyük həcmdə pullar da göndərib. 

Faruk Kobezin təəccübləndi: 

-Yəni bank vasitəsilə? 

-Xeyr, dostları gətirirdi. Onlar deyirdi ki, pulu atam 
göndərib. 

Faruk yenidən dostunu çək-çevir etdi: 

-Bu yaxınlarda sizə pul gətirilibmi? 

-Bəli, 2-3 ay əvvəl bir nəfər gətirib bizə pul verdi. 

Bildirdi ki, yaxın günlərdə atanız gələcək. 

Faruk Kobezin fikrə daldı. Öz-özünə düşündü: 

-Bu, həmin terrorçu ola bilərmi? Doğrudanmı 4 ildir 
ki, eyni universitetdə təhsil aldığı yaxın dostunun atası 
terrorçudur? 

Ürəyində düşündüklərinə beynindəkilərlə cavab verdi: 
-Mümkün deyil. 

Ancaq tez də öz dediklərini özü də inkar etdi: 

-Anam yalan söyləyə bilməzdi. Qarayanız, saqqallı, 
zəhmli bir kişi. Adı da uyğun gəlir. Bu, elə anamın dediyi 
vəhşidir. 

Amma ürəyində söylədiklərini dostu ilə bölüşmədi. 
Oturduğu stuldən ayağa qalxıb sağa-sola boylanıb, otağa 
nəzər yetirdi. Çay içsəydik, pis olmazdı, - deyincə, dostu: 

O qədər sual verirsən ki, sənə çay təklif etməyi də 
unutmuşam. İndi, bu dəqiqə gətirərəm,- deyib otaqdan 
çıxdı. Bunu fürsət bilən Faruk Kobezin dərhal masa 

üzərində olan şəkli telefonu ilə çəkdi. Sonra da heç nə 
olmayıbmış kimi stulda əyləşdi. Az sonra tələbə dostu 
əlində 2 stəkan çay otağa daxil oldu. Çayı masaya qoyub 
dostuna dilləndi: 

-Çox yaxşı olar ki, səhər Omeq çayına gedək. Neçə 
müddətdir ki, oralara baş çəkmək istəyirəm.Yaxşı da balıq 
verirlər. Yeyərik, içərik, gözəl qızlar olsa, onlara da 
tamaşa edərik. 

Faruk fikirli idi, dostunun nə dediyini eşitmirdi. 
Xəyalında dayısını öldürən, anasının ölümünə bais olan 
cinayətkarı asıb-kəsirdi. Muzakir Klesinin əli onun qoluna 
toxunanda. Faruk xəyallar aləmindən ayılıb dostunun 
üzünə baxdı. 

-Faruk, sənə nəsə olub, niyə fikirlisən? 

Faruk üzünə süni təbəssüm verib dostuna, hər şey 
yaxşıdı, sadəcə deyəsən başım ağrıyır,-deməklə 
vəziyyətdən çıxmağa çalışdı. 

Muzakir Klesin: 

-Sənin hərəkətlərin baş ağrısına oxşamır, nəsə başqa 
müəmmadır. 

- Narahat olma, dediyim kimidir, həqiqətən də başım 
ağrıyır. 

-Elə isə dərman gətirim, iç, sakitləşərsən. 

Ehtiyac yoxdur, –deyə Faruk sağollaşmaq üçün stuldan 
ayağa qalxdı. Tələbə dostu təəccübləndi: 

-Hara tələsirsən, heç çayını da içmədin. 

Mən getməliyəm, bir az işlərim var,- deyib qapıya doğru 
addımladı. 

Farukun hərəkətlərindən bir şey anlamayan 
Muzakir Klesin başını bulayıb dostunun arxasınca 
addımladı. Artıq küçə qapısında olanda Faruk dilləndi: 

-Bir vaxt tapıb gəzməyə çıxarıq, nə deyirsən? 

Muzakir Klesi dostuna bozardı: 

-Sənin ağlın hardadır? Bayaq mən də onu deyirdim ki, 
Omeqa çayına gəzməyə gedək, sən isə məni eşitmirdin. 

-Bu ki lap əla olar, Kat və Cefi də razı sala bilsəm, 
birlikdə gedərik. 

Muzakir Klesin, hə, danış qardaşlarınla,- deyincə, 
Faruk, görüşənədək,-deyib, dostu ilə sağollaşıb  küçəyə 
çıxdı... 

 

Xidmətçinin qurduğu plan 
 

Burhan barmaqlarının ucunda professorun uzandığı 
çarpayıya yaxınlaşdı. Əyilib diqqətlə onun üzünə baxdı. 
Biri ölməsə, digəri dirilməz, mütləq bunun əcəli 
olmalıyam,-deyib öz-özünə ürəyində pıçıldadı. Ancaq öz 
pıçıltısından diksindi. Düşündü ki, polis professorun qətlə 
yetirildiyini anlasa və araşdırmağa başlasa, onun halı 

fəna ola bilər. Sorğu-suala tutular. Eşitmişdi ki, polislər 
danışmayanların dilini müxtəlif işgəncə vasitələri ilə 
açmağı bacarır. O nə qədər əzablı, çətin yol keçib bərkisə 
də, polisin cəza tədbirlərinə dözə biləcəyini təxmin edə 
bilmirdi. 
     O, ölər, məni də həbs edərlər,-deyə düşünərkən 
təskinlik tapmaq üçün beynində var-gəl etdi. Axtardığını 
tapmış kimi gülümsədi. “Polisin sorğu-sualı bir müddət 
çəkə bilər. Bu müddətdə malikanədə küncdə-bucaqda nə 
varsa, hamsını sil-süpür edib başqa yerə daşıyar, sonrası 
nə olacaqsa, olsun da, əsas odur ki, uşaqlarına imkan 
yaradacaq”,-deyə yenə də ürəyində öz-özünə  pıçıldadı. 

-Ağa, dərmanınızı içməyin vaxtıdır,-deyib professora 
bir qədər də yaxınlaşdı. Əlinin arxasını onun alnına 
söykədi, sağ əlini boyun fəqərələrinə gəzdirdi, elə bu 
dəqiqə bu nazik ulğumunu sıxıb sonunu gətirərəm,- deyə 
fikirləşdi, dərhal da, yox, tələsmək olmaz, qoy hələ bir 
neçə gün yaşasın, onsuz da yataqdan durana oxşamır,-deyə 
xəyal içində var-gəl etdi. Bəlkə Əzrayıl ondan qabaq 
professorun canını aldı... Bu kimi fikirlər           içində 
professorun başı üzərində dayanıb düşündüyü zaman 
Arcivinin səsi eşidildi:-Kənara çəkil, ağa üçün 
hazırladığım yeməklə onu yedizdirim. Burhan kinli- kinli 
arvadına baxıb, dodağının altında mızıldandı. Arcivini isə 
ona əhəmiyyət vermədi: 

-Ağa, sizə isti yemək gətirmişəm, başınızı 

qaldırın, yeməkdən yeyin. 
Səsə gözlərini açan professor sakit nəzərlərlə 

Arciviniyə baxdı: 
-İştəham yoxdur, yemək istəmirəm. 

-Ağa, gümrah və sağlam olmaq üşün mütləq 
yeməlisiniz. 
Arcivini Afan Ozalinin nə cavab verəcəyini 

gözləmədən əyilib sol əli ilə professorun başını yuxarı 
qaldırdı, sağ əli ilə isə boşqabdakı duru yeməkdən qaşıqla 
onu yedizdirməyə başladı. Bu məlhəm və xeyirxah 
münasibətə professor etiraz etmədi. Xidmətçinin əmrlərinə 
sakit şəkildə riayət etdi. 

-Ağam, yeməkdən sonra hamamlanın, isti vanna və duş 
qəbul edin, yanınıza doslarınızdan gələn olar. 

Bununla xidmətçi, sizdən pis qoxu gəlir, eyhamını 
vursa da, professor özünü o yerə qoymadı: 

-Mənim kimim var ki, yanıma da gələn olsun. 

-Elə deməyin ağam, Malayziya əhalisinin yarısı sizi 
tanıyır və hörmət edir. 

-On iki gündür ki, yataqdayam, xəstə yatıram, əgər 
yaxşı tanısaydılar, yanıma gələrdilər. 

- Kim bilir ki, siz xəstəsiniz? 

-İşdə yoxamsa, deməli, nəsə problemim var da. 

-Yəqin elə bilirlər ki, siz istirahətdəsiniz, gəzməyə 
getmisiniz. 

 Son sözlərdən professorun dodaqları qaçdı, 
gülümsündü, xidmətçi də güldü: 

-Mən aşağı enib, hamamı hazırlayıram, təmiz paltarları 
da ora qoyacam. 

Professor dinmədi, xidmətçi bunu razılıq əlaməti kimi 
başa düşdüyündən podnosdakı boş yemək qablarını 
götürüb aşağı mərtəbəyə endi... 

 
 
Faruk özünə yeni həyat qurur 

 

Xanım Tina qoşa qüllənin yaxınlığında yerləşən 
binadakı mənzilində məclis qurmuşdu. Süfrəyə ləziz 
yeməklər, şirniyyatlar düzmüşdü. Masa ətrafında yalnız o 
və uşaqları idi. Bir də ki, kimləri vardı axı, qohum, 
əqraba çoxdan təbii fəlakətlərin və vaxtsız ölümlərin 
qurbanı olmuşdular. Xanım Tina saçını övladlarına xidmət 
etməklə ağardırdı. Bu illər ərzində onu istəyən, ailə 
qurmağa can atan çox kişi olmuşdu, ancaq o, “mənim 
ərim- kişim Cef, Kat və Farukdur”,- deyərək qapısına 
gələnləri rədd etmişdi. İndi də masa ətrafında oturub 
yemək yeyə-yeyə bir-biri ilə zarafatlaşan övladlarına 
fəxrlə baxıb, Allaha şükür edirdi ki, nə yaxşı, belə 
ədəbli, ərkanlı övladları var. Hələ də balaca uşaq gözündə 
gördüyü övladları artıq böyümüşdülər, enlikürək, 

ucaboylu kişi olmuşdular. Neçə vaxt idi ki, onu bir sual 
düşündürürdü, bu kişiciklər nə vaxta qədər subay- salıq 
gəzəcəklər? Bu kişiciklər evlənməli, ailə uşaq sahibi 
olmalıdırlar. O məsələni həll etmək üçün məclis 
hazırlayıb, uşaqlarını başına toplamışdı. Birbaşa mövzuya 
keçdi: 

-Melina, qızım, deyəsən bu qardaşların evlənmək 
haqqında düşünmürlər, bəlkə sən deyəsən, nə məsələdir? 

Melina sanki çoxdan belə bir söhbətin açılacağını 
gözləyirdi: 

          -Ana, mən neçə dəfə Katın xanım Nur Musananın qızı    

    Dinihari ilə bir yerdə parkda dolaşdıqlarını görmüşəm. 
Adının çəkilməsindən diksinən Kat Melinaya gözünü 

ağartdı. 
Hə, nədir, o qızı niyə aldadırsan, sən ki onu 

almayacaqsan,- deyincə Kat səsinin tonunu qaldırıb, 
bacısına acıqlandı: -Kəs səsini, anadan ayıbdı. 

 Melina isə bir qədər də məsələni şişirtdi: 
-O gün müəllimimiz sinfimizin uşaqlarını kəpənək 

parkına aparmışdı, gördüm ki, Kat Dinihari ilə qol-boyun 
olub gəzirlər. 

Kat stuldan qalxıb bacısının üstünə cumdu. Əgər 
Faruk mane olmasa idi, yəqin ki, Melina başından bir 
qapaz yeyəcəkdi. Kat əlini qaldırıb Melinaya zərbə 
vurmaq istəyəndə Faruk sağ əlini sipər edib, şillənin 

qarşısını aldı. Xanım Tina gülə-gülə oğluna acıqlandı: 
-Yaxşı, yaxşı, kişilənmə, otur yerində. 

Kat anasının sözünün üstündən söz deməyə cəsarət 
etmədi. Həmişə belə olub, uşaqlar analarına hörmət 
ediblər, onun əmrlərindən, tövsiyə və tapşırıqlarından 
çıxmayıblar. Xanım Tina nə desə, nə tapşırıq vesə, o 
olmalıdır. 

Kat yerində oturub, acıqlı-acıqlı Melinaya baxdı. 

Xanım Tina gərginliyi aradan qaldırmaq üçün dedi: 
-A bala, siz artıq böyümüsünüz, hər biriniz ailə sahibi 

olmağa hazırsınız. Bacın da sizi çox istəyir. Mənim kimi, 
o da arzu edir ki, evlənəsiniz və toyunuzda çoxlu-çoxlu 
oynayaq. 

Çekin qımışdığını görən Kat ona bozardı: 

-Hə, nəyə gülürsən, anam düz deyir də.  
Cek: 
-Elə isə buyurun, səninlə Faruk anamızı sevindirin.     Kat 

yerində qurcalandı, başını aşağı salıb bir anlıq 
bu vəziyyətdə qaldı. Melina yenidən dilini dinc  qoymadı: 

-O hələ parkları gəzir. 

Bu dəfə Kat bacısına cavab vermədi, susdu. 

Bundan ruhlanan Melina, o qız yazıqdı, hisləri ilə 
oynama,- deyə sanki qardaşını tənbeh etdi. 

Kat başını qaldırıb anasına, sonra isə qardaşlarına 

baxdı. Ondan Melinanın ittihamına cavab gözlə- diklərin 
sezdi. 

-Mən onu sevirəm, evlənsəm, yalnız onunla 
evlənərəm. 

Faruk qardaşının cəzarətli sözlərindən çaşdı. Cefin, 
“əhsən” sözünü eşidincə, xanım Tinaya üzünü tutub, “nəyi 
gözləyirik, ilk xeyir işimiz Katı nişanlamaqla başlansın”, -
deyə məsləhət verdi. Xanım Tina cavab verməyə söz tapa 
bilmirdi, çaşıb qalmışdı. 
Oğlum evlənmək istəyir, nə xoş xəbər- ürəyində 
qürrələndi. 

Faruk, geçikmək olmaz, birdən qızı başqasına 
verərlər,-deyib gözaltı Kata baxdı. Kat bu dəfə də 
gözlənilməz cəsarətli fikirlər söylədi: 

-Narahat olmayın, qız məni, mən də onu sevirəm. O 
mənsiz yaşaya bilməz. 
Melina bu dəfə lağ etdi: 

-Yəni, deyirsən, özünü öldürər? 

Kat bacısına baxmadan, bəli, onu başqasına verməyə 
cəhd etsələr, özünü öldürər,-deyə özündən razı halda 
söylədi. 

Bu dəfə Cef məsləhət verməyə çalışdı: 

-Ana, sən təcili anasına zəng et, fikrini öyrən. Əgər 
xoşluqla verməsələr, Şərq adət-ənənəsinə uyğun olaraq 
qaçırarıq. 



       İlham Əliyev 

bb   128   bb 
 

Dayan-dayan, nə qaçırmaq, onların minnəti olsun ki, 
Kat onun qızını alacaq və bizimlə qohum olacaqlar,-deyə 
xanım Tina arxayın şəkildə dilləndi. 

Xanım Tinanın əminliklə qızı Kata alacaqlarını 
söyləməsi üzlərdə təbəssüm yaratdı. İlk öncə Faruk, daha 
sonra isə Cef Katı təbrik etdilər. Melina da incik halda 
qardaşını təbrik edib, tələb irəli sürdü: 

-Əgər Kat mənə yaşıl rəngli ruqan burju almasa, onun 
nişanına getməyəcəyəm. 

Cef duruxdu: 

-Niyə? Ən cox Katın nişanlanmasını arzulayan sən 
deyilsən? 

-O mənim xətrimə dəydi, başıma qapaz vurmaq istədi. 
Faruk Melinanı sakitləşdirməyə çalışdı: 

-Yaxışı mən Katla gedib, sənə istədiyin paltarı alarıq. 
Melina əllərini ovuşdurub nazlandı: 

-Bir də ki, velosiped istəyirəm. 

Xanım Tina gülümsədi, qızının əllərini ovcunun 
arasına alıb dedi: 

-Velosipedi də mən alaram, hə, nə deyirsən, 
barışdınmı qardaşınla? 

Melina bu dəfə “hə” deməyə tələsmədi, gözlərini ona 
dikib cavab gözləyənləri bir neçə saniyə intizarda saxladı. 
Nəhayət dilləndi: 

-Hə, barışıram. 

Xanım Tina bununla söhbəti bitmiş hesab etmədi, 
Faruk və Cefə də üzünü tutub dedi: 

-Hazırlaşın, yaxın vaxtlarda siz də sevib- seçdiyiniz 
qızın kimliyini söyləyin, yoxsa özüm Melinanı yanıma 
salıb sizə qız axtarışına çıxacağam. 

Faruk, işə başlayım, məsləhətləşərik,- deməklə 
evlənməyə hazır olduğunu nümayiş etdirdi. 

Cef isə magistratura təhsili almaq üçün Yaponiyaya 
getməyə hazırlaşdığını, bu səbədən də iki-üç il sonra 
evlənmək məsələsini müzakirə edərik,- dedi. Bu sözlərinin 
anasına xoş gəlmədiyi görüb dedi: 

-Ana, axı səninlə bu barədə danışmışıq, nə tez 
yadından çıxdı. 

-Bəli, danışmışıq, ancaq evlənmək məsələsinin ikinci 
təhsil almağa nə aidiyyəti var? 

-Var, ana, var. Necə ola bilər ki, mən Yaponiyada, 
arvadım isə burada? 

-Niyə ki, özünlə apara da bilərsən Tokioya. 

-Yox, ana, xahiş edirəm belə etməyin. 

Cef fikrini tamamlayıb, ciddi görkəm aldı, Faruka 
baxdı, sanki ondan kömək istədi, Faruk isə susurdu. 

Melina dərin sükutu pozmalı oldu: 

-Ana, qardaşım düz deyir, təhsil alıb geri qayıtsın, 
sonra evlənər. 
Kat və Faruk da Melinanın fikrini dəstəklədilər. 

Xanım Tina çoxluğa qarşı çıxa bilmədi, başının işarəsi ilə 
razılaşdığını söylədi. 

Günü sabah, gedib Katın seçdiyi qızın ailəsi ilə 
danışıb fikirlərini öyrənərik. Növbəti həftənin bazar günü 
nişan aparıb, Kat qardaşınızın subaylığına son qoyarıq,-
deyə Tina hər kəsin üzündə təbəssüm yaradan fikirləri 
söylədi. 

           Söhbətin bitməyini gözləyən Faruk ayağa qalxıb, mən 

     gedirəm,-söylədi. Xanım Tina və uşaqlar qalmasını 
istəsələr də, Faruk getməyinin vacib olduğunu söylədi. 
Xanım Tina israr etmədi, fikirləşdi ki, qoy Faruk evinə 
alışsın, həyatda qalmağın və müstəqil yaşamağın yollarını 
öyrənsin... 

Faruk binanın blokundan həyətə düşüncə ətrafa nəzər 
saldı. Hava yenicə qaralmağa başlasa da, kimsə gözə 
dəymirdi, darıxdırıcı sükut hökm sürürdü. Faruk qarşıdakı 
qoşa binanın mənzillərinin yanan işıqlarına baxıb 
dayanacağa doğru addımladı. Küçədə qaranlığı yararaq 
evinə tələsən tək-tük adam gözə dəyirdi. Magistral yolda 
isə sayrışan işıqlarla maşınlar hərəkət edirdi. Faruk 
dayanacağa çatıb, dayandı. Bir qız onu görüncə, geri 
çəkilib dayanacağın sağ hissəsinin kənarına çıxıb dayandı, 
əks tərəfə boylandı. Deyəsən, Farukun gəlişi onu məmnun 
etməmişdi, hətta bir qədər qorxduğu hiss olunurdu. Faruk 
təəccübləndi, indiki dövrdə müasir qızların kimdənsə və 
nədənsə çəkinə biləcəyini təsəvvür edə bilmədi. Düşündü 

ki, yəqin bu qız miqrant və ya təhsil almaq üçün şəhərə 
gələnlərdəndir. Maraq ona güc gəldiyindən avtobus gələn 
tərəfə boylandı və diqqətlə qıza baxdı. Sonra da öz-özünə, 
yox, bu qız geyimindən malaya oxşayır, sifət 
cizgilərindən isə avropalılara bənzəyir,-dedi. Deyəsən, qız 
Farukun onu altdan-altdan süzdüyünü hiss etmişdi. Bir 
qədər də geri çəkilib, Faruka baxdı. Birdən ona doğru 
addım atıb dedi: 

-Siz Tina xalanın oğlu deyilsiniz? 

Faruk qeyri-müəyyən davranışı ilə onu 
təəccübləndirən qıza baxdı: 

-Bəli, mən xanım Tinanın oğluyam, bəs siz 
kimsiniz? 

-Mən Tina xalanın qonşusu Misan Holkonun 
qızıyam... 

Maeene?- deyə Faruk qıza özünü təqdim etməyə imkan 
vermədi. 

-Bəli, mən Maeeneyəm. 

-Nə xoş təsadüf, haradan gəlirsən ki? 

-Universitetdən. 

Faruk təəccüblə sual etdi: 

-Universitetdən? 

-Bəli, niyə təəccübləndin ki, yəni, mən tələbə ola   
bilmərəm? 

-Niyə ki, daha çox qızların ali təhsil almağa haqları 
var. 

-Bəs səni təəccübləndirən nədir ki? 

-Elə bilirdim ki, sən hələ uşaqsan, universitet yaşına 
çatmamısan. 

-Səhvin var, mən artıq böyümüşəm, gördüyün o 
uşaq deyiləm. 

Faruk: 

-Universitetə bu il daxil olmusan? 

-Bəli, birinci kursdayam. 
Maeene Farukun susduğunu görüb sual etdi: 

-Yenə nə oldu, inanmırsan? 

İnanıram,- deyə Faruk söhbətin mövzusunu dəyişmək 
üçün ciddi görkəm aldı. Sonra da, olarmı sizi evinizə 
qədər yola salım?-deyə sual dolu nəzərlərlə Maeeneyə 
baxdı. Gözləmədiyi təklifdən Maeene çaşdı, qaşlarını 
çatıb gülümsədi, əziyyət çəkmə, avtobusla gedəcəm,- 
deməklə özünü naza qoydu. 

Nə əziyyəti var, qonaqlıq verməyəcəyim ki, deyim, 
xərcə düşəcəm. Bir-iki rikh taksi pulu olsun da,-deyib 
magistral yola doğru bir addım atdı. Sağ əlini qaldırınca, 
qırmızı rəngli toyota maşını qarşılarında dayandı. Faruk 
sürücü ilə qısa söhbətdən sonra qamətini düzəltdi, sağa 
çevrilib, arxa qapını açdı. Maeeneyə, keçin əyləşin, –deyə 

xahiş etdi. Maeene salonda yerini rahatlayınca, Faruk 
qapını örtüb maşının qabaq oturacağında əyləşdi. Maşın 
yerindən tərpənib irəliyə doğru hərəkət etdi. Heç kim 
danışmırdı, yalnız aradabir sürücü yolların sıx olmasından, 
qiymətlərin bahalığından giley-güzar edirdi. Faruk isə 
könülsüz şəkidə, elədir ki, var,- deməklə sürcünün haqlı 
olduğunu nümayiş etdirməyə çalışırdı. Şəhərin dolama 
yollarını keçib, böyük Parkın girişinə çatanda, Faruk, 
burada saxlayın, –deyə sürücüyə müraciət etdi. 

Sürücünün, axı siz Sultan İsmail küçəsini demişdiniz,- 
sualına, Faruk qısaca, -fikrimizi dəyişdik, - deyib, 
cibindən çıxartdığı pulu deyingən sürücüyə uzatdı, qapını 
açıb yerə düşdü. Maeene də heç nə anlamadığından 
taksidən düşüb sual dolu  nəzərlərlə Faruka baxdı. 

Faruk,- əgər tələsmirsənsə, tindəki kitab mağazasına 
girək,-deyərək Maeenenin fikrini öyrənməyə çalışdı. 

Məsələnin nə yerdə olduğunu indi anlayan Maeene 
ürkək nəzərlərlə ətrafa boylandı. Bu, Farukun gözündən 
yayınmadı, narahat oldu: 

-Bəlkə də mən səhv etdim. Gərək birbaşa taksini evə            
sürdürərdim. 

-Özünü qınama, kitab mağazasına girmək mənim də 
çoxdanki istəyim idi,-deyərək Faruku  təlaşdan xilas etməyə 
çalışdı. Sonra da irəliyə addım atıb, Faruka – getdik,-dedi. 
Mağazaya çatıb, içəriyə daxil oldular. Səliqə ilə düzülmüş 

kitablara nəzər yetirib, bəzilərini vəqərlədilər. Faruk əlinə 
götürdüyü kitabı maraqla vərəqləyib pıçıltılı səslə - bu ki 
lap əla oldu, çoxdan idi ki, bu vəsaiti axtarırdım, - deyib 
üzünü satıcı qıza tutdu: 

-Bu kitab neçəyədi: 

-54 rikh. 

-Olsun, alıram. 

Sonra da kassaya yaxınlaşıb kitabın pulunu ödədi. Geri 
çevriləndə Maeene ilə üz-üzə gəldilər. Hətta nəfəsləri bir-
birinin üzünə toxundu. Faruk tutuldu, sanki onu ildırım 
vurdu. Bəlkə də həyatında ilk dəfə          idi ki, yaxın təmasda 
qeyr-adi varlığın nəfəsini hiss               edirdi. Onu soyuq tər 
basdı, qızardı, tez özünü ələ    alıb, titrək səslə, - 
deyəsən, sən də axtrdığın kitabı tapmısan, -deyə 
Maeenenin simasından boylanan qonur  gözlərinə baxdı. 
  -Hə,-deyə Maeena sakit şəkildə bildirdi. 

1. Bu ki əla oldu,- Faruk dilləndi. Dərhal da kassirə 
kitabın pulunu verməyə hazırlaşan Maeenyə mane oldu. - 
Evə çatana qədər xərclər mənlikdir,-deyərək cibindən 
çıxardığı min rikhi satıcıya uzatdı. Satıcı  pulu alıb, kassa 
aparatının gözünə qoydu. Digər tərəfdəki pul qalağından 
955 rikhi sayıb Faruka qaytardı. Sonra da arxadan Farukun 
çiyinləri arasından ona baxan Maeeneyə məsləhət verməyi 
də unutmadı: 

-Bunlar nişanlı dövrlərində qayğıkeş sevgili rolunu 

oynayırlar, məqsədlərinə çatıb evləndikdən sonra qardan 
da soyuq olurlar, bir az ehtiyatlı ol. 

Maeene pərt oldu, satıcı qızın eyhamlı sözlərinə cavab 
vermək üçün dilləndi: 

-Narahat olmayın, bizim oxumuz sizin oxunuz kimi 
daşa dəyməz. 

-Bah, sən ağıllı olacaqsan?- deyə satıcı qız kinayəli 
şəkildə Maeeneyə söz atdı. Onun susduğunu, 
danışmadığını görüncə, bir qədər də dərinə getdi: 

-Hamısı səhnədə min oyun çıxaran aktyor kimidirlər. 
Yüz sifətləri, min hiylələri var. 

Maeenə kassadan geri çəkilib, Faruka baxdı. Onun 
yerində donub qaldığını, sakit şəkildə satıcı qızın 
danışdıqlarına qulaq kəsildiyini görüncə dilləndi: 

-Faruk, bu xanımın ürəyi doludur. Nə danışdığını 
yəqin ki özü də bilmir, gedək. 

Faruk başını bulayıb, sağına-soluna boylandı. Ətrafda 
heç kim yox idi. Bir qədər sevindi də, yaxşı ki, bu dərdli 
satıcının yanıqlı şəkildə söylədiyi məsləhətini eşidən 
yoxdu. 

-Səninləyəm, gedək,- Maeenenin əlinin ona 
toxunması Faruku fikirdən ayıltdı. 

-Hə, hə gedək,-deyə Faruk satıcı qıza baxmadan 
giriş qapısına doğru addımladı. Çölə çıxınca,- yəqin bu 
qadın uğursuz ailə dramı yaşayıb,- deyə söyləndi. 

-Maeenenin dillənmədiyini görüncə, geri çevrilib 
qaranlıqda onun sifətinə baxmaq istədi. Lakin bir şey görə 
bilmədi. Yenidən dilləndi: 

-Özü yıxılan, ağlamaz,- deyiblər. Yəqin bu qadın, 
özünün yanlış qərarının ağır nəticəsini yaşayıb, indi də 
insanlarla dərdli-dərdli danışır, düz demirəm? 

Sual verib, cavab gözləmədən asta addımlarla yolu 
keçib, səkiyə çıxdı. Maeene də onu arxadan izləyirdi, 
ancaq susmuşdu, danışmırdı. Faruk geri çevrilib 
Maeenenin qıvrım saçlarına, bərq vurub yanan üzünə 
baxdı. 
-Nə olub, niyə dillənmirsən? 
-Maeenedən səs çıxmadı. Faruk bəlkə də həyatında ilk 
dəfə cəsarət edib, qıza kompliment dedi: 

-Deyəsən, göydə parlayan ayın görünməsindən narahat  
olmusan? 

Gecənin qaranlığında əsən sərin meh Maeenenin qıvrım 
saçlarını oxşayırdı. Bəzən saçları gözləri üstünə düşürdü, 
o da rəqs edən saçlarını sağ və ya sol qulağının üstünə 
sığallayırdı. Bu hal dayanmaq bilmirdi, hər dəfə 
təkrarlanırdı. Farukun sual verib, sonra da gözlərini ona 
dikməsi, Maeeneni təəccübləndirdi. 

-Nə əlaqəsi? 

-Yəqin deyirsən ki, mən şəhərimizi işıqlandırdığım halda, 

bu nədir, göydə parlamaq istəyir. 

       Maeene gecənin aydın səmasında Farukun qara- 
yanız simasına, qonur gözlərinə baxıb gülümsündü: 

-Sən gözünə xoş görünən hər qıza belə sual verirsən?.. 
 

-Faruk tutuldu, ciddi görkəm alıb sakit tərzdə söyləndi: 

-Maeene, heç zaman qızlarla ünsiyyət qurmamışam, elə 
imkan da olmayıb ki, hansısa qızla ikilikdə söhbət edim. 

Maeene sualdolu nəzərlərlə Faruka baxdı: 
 

-Gözünə xoş görünən qızla yol getmək imkanı yaransaydı, 
ona şeir-filan, bədi qiraət sözləri deyərdin? 

-İnanmasan da, deməliyəm ki, xeyr. 
 

-Niyə ki? 
 

-Xoşlamadığım kitabı heç zaman oxumaram. 

Maeenə susdu, əlavə sual vermədi, onun yanından keçib 
üzüyuxarı, küçələrinə doğru addımladı. Faruk arxadan 
Maeeneyə çatıb, bərabərində addımladı. Bir qədər heç biri 
danışmadı. Sükutu Faruk pozdu: 

-Sabah işin varmı? 

Maeene bir anlıq nə cavab verəcəyini bilmədi. Axı hələ 
uşaq ikən Faruk onun ürəyini, qəlbini tilsimləyən oğlan 
olub. Dəfələrlə küçədə uşaqlarla oynayanda çalışıb ki, 
Farukla eyni qrupda olsun. Hər zaman istəyirdi ki, Faruk 
onunla danışsın, söz desin, hətta ondan xoşu gəldiyini 
söyləsin. Ancaq Faruk buz kimi soyuq idi. İsinmək, ürkək 
baxışları, döyünən ürəyi dinləmək, görmək istəmirdi. İlk 
vaxtlar Maeene elə zənn etmişdi ki, Faruk başqasını sevir. 
O kimdir? Gizlin-gizlin aramışdı, izləmişdi də, ancaq bir 
şey aydınlaşdıra bilməmişdi. 8-ci sinifdə oxuyanda öyrənə 
bilmişdi ki, Faruk özünə çox qapanır, fikirli olur, saatlarla 
otağından çıxmır, əksər hallarda qardaşları zorla onu 
küçəyə çıxarıb dostları ilə söhbət etməyə, harasa getməyə, 
gəzməyə məcbur edirlər. Nəhayət, sirrin üstünü aça 
bilmişdi. Qonşuları Acena demişdi ki, Faruk uşaq ikən 
atasını, bir qədər sonra isə dənizdə gəmi qəzasında anasını 
itirib. Xəbəri eşidəndə Farukun halına acımışdı. İstəmişdi 
ki, onunla yaxın olsun, dərdibi bölüşsün, fikirləri ilə ona 
təskinlik versin, fəqət, istəkləri xəyal olaraq qalmışdı... 

-Niyə danışmırsan, səninlə deyiləm?  Farukun onun əlinə 
toxunması Maeeneni xatirələrdən ayıltdı: 

-Nə dedin, başa düşmədim? 
 

-Sabaha hansısa planın yoxdur ki? 

-Xeyr, niyə soruşursan ki? 
 

-Birlikdə şəhərə çıxıb, gəzərdik. 
 

Maeene on ilə yaxındır ki, Farukdan məhz bu təklifi 
gözləyirdi, ürəyində sevindi. Ancaq bu tezliklə təslim 
olmaq istəmədi. Axı neçə illərdir ki, Faruk etinasız 
davranışı, laqeyd münasibəti ilə qürurunu alçaldıb. İndi bu 
tezliklə təslim olsa, Farukun gözündən düşə bilər. Odur ki: 

-Bir fikirləşim. 

Maeene barmaqlarını gicgahına dirədi, gözlərini gah 
parlayan aya, gah da uzaqdan görünən məsçidin 
minarəsinə dikdi. Bu fikir qaçdı-qovdusu, yaşadıqları 
küçənin tininə çatana qədər davam etdi. Nəhayət, Faruk 
dözməyib sual etdi: 

-Hə, nə oldu, nə qərara gəldin... Xahiş edirəm, gedək 
şəhərə gəzməyə. 

-Yaxşı, bir -iki saatlıq gəzinti pis olmaz. 
 

Eşitdiyi müsbət cavabdan sevincək olan Faruk, - xətrimə 
dəymədiyin üçün, sağ ol,-deyə təşəkkürünü bildirdi. Sonra 
ani fikirləşib, Maeenenin gözləmədiyi sualı etdi: 

-Sən məni sevə bilərsənmi? 

1. Bu sözləri eşidincə, Maeene az qaldı, qanadlanıb uçsun. 
Hiss etdi ki, ürəyi sürətlə döyünür, ayaqları, əlləri əsir. 
Özünü ələ almağa çalışdı. Danışmaq, söz demək istədi, 
ancaq bacarmadı. Faruk qızın dillənmə- diyini görüb, pərt 
oldu. Düşündü ki, cəsarəti ilə Maeenenin qəlbinə toxunub, 
xətrinə dəyib. 

-Maeene, xanım Tina evlənmək üçün bizə vaxt verib. 
Deyir ki, istədiyiniz qızı tapıb evlənməsəniz, qabağa 
düşüb qız axtaracaq və ədəbli-ərkanlı qız tapacağı  təqdirdə 
bizim fikrimizi nəzərə almadan nişan mərasimi keçirəcək. 

Maeene Farukun üzünə baxmadan qırıq-qırıq 
sözlərlə dedi: 
-Bəlkə seçimi xanım Tinanın ixtiyarına buraxasınız? Faruk 
atmaca ilə deyilən sözlərdəki mənanı başa düşüb, səhvini 
düzəltməyə çalışdı: 
-Sevgisiz ailənin sonu olmaz. Mən səni tanıyıram, uşaqlıq 
həyatına, ailənizdəki duruma, sənin xarakterinə, 
xasiyyətinə, dünyaya baxışlarına bələdəm. 
-Elə bu qədər? 

-Həm də ki, sən gözəl qızsan. Hələ uşaq ikən sənə vurğun 
idim. 
-Maeene təəccübünü gizlətmədi: 

-Əgər uşaq ikən mənə laqeyd deyildinsə, niyə susurdun? 
-Yaralı qartal necə başını qaldırıb füsunkar dünyanın 
gözəlliyinə tamaşa edə bilər ki? 

Maeene Faruku anladı, həyatına bələd olduğu üçün 
əlavə sual vermədi. Ürəyində təskinlik tapmağa çalışdı 
ki, Faruk hələ uşaq ikən onunla maraqlanıb, hətta sevib də. 
-Zamanı gələndə ürəyimdə qat kəsən yaralı səhifələri 
səninlə müzakirə edərik. 
-Mən sənin həyatınla bağlı hər şeyi bilirəm, -deyə Maeene 
Faruku sakitləşdirməyə çalışdı. 
-Ola bilər. Ancaq bildiklərin sözdən, cümlədən ibarətdir, 
qalaq - qalaq yaralardan ibarət olan kitablar isə bu 
ürəyimdə yatır,- deyə Faruk sağ əlini ürəyinə sıxdı. 
Maeene söhbətin məzmununu dəyişməyə çalışdı: 
-Uşaqlıq illərindən səndən bir xatirə var məndə, deyə 
bilərsənmi, o nədir? 
-Qara rəngli meymun kukla. 

-Maeene güldü. 

-Nə yaxşı yadında qalıb. 

-Gözəl xatirələr unudulmur. 

-Yaddaşın pis deyil. 

-İlk sevgini unutmaq olmur, Maeene. 

-Sən deyəsən, getdikcə məni daha çox 
təəccübləndirirsən Faruk, nə sevgi, nə ilk məhəbbət, yəni 
sən, Faruk dərk edilməyəcək qədər sadə, doyulmayacaq 
qədər gözəl duyğunu yaşamağı bacarırsan? 

-Bacarmaq nədir, o qüvvənin əhatəsindəyəm. 

Faruk uşaqlıq illərindən, ona olan sevgisindən danışdıqca 
Maeene boynunu büküb, matdım-matdım ona baxırdı. 
Dinməz-söyləməz idi, sanki onun üçün həyat donmuşdu, 
ətrafda binalar, gecənin qaranlığında uzaqlardan keçən 
insanlar, göydə bərq vuran ulduzlar yox idi, bir o və bir də 
ona olan sevgisindən danışan Faruk var idi, məst olmuşdu, 
gözləri xumarlanırdı. 
-Hə, nə düşünürsən? 

Maeenenin danışmadığını görən Faruk onun qoluna 
toxundu. 

Qız diksindi, göz qapaqlarını qaldırıb, ətrafına boylandı. 
Kimsə gözə dəymirdi. Sanki insanlar da cütlüyə imkan 
vermişdilər ki, uzun illər gizli saxlanılan sevgi indi açıq 
şəkildə ifadə edilsin. 

Birdən Maeene başını qaldırıb Farukun üzünə baxdı, 
sual verdi: 

    -Təsadüf bizi üz-üzə gətirməsi idi, sevginin aqibəti necə 
olacaqdı? 
   Faruk sanki belə bir sualın veriləcəyini gözləyirdi, 
amiranə şəkildə dedi: 
    -Sənə olan sevgimi qəbrə aparmaq fikrində deyildim. Tina 
xalanı sizə elçi göndərəcəkdim. 
    -Atamdan fərqli olaraq, anam çətin adamdı, onu razı 
salmaq heç də asan deyil. 
    -Tina xalanın getdiyi qapıdan əliboş geri qayıtdığını 
eşitməmişəm. 

Maeene güldü, uzaqdan səs eşidildiyindən əlavə sual 
verib, Faruku çək-çevir etməkdən çəkindi,- gedək, şirin 
söhbətimizi sabah görüşümüzdə davam etdirərik,- deyərək 
evlərinə doğru addımladı... 

 

Skix ailəsinin sədaqəti 
 

Bu illər ərzində o, heç vaxt anasını unutmamışdı. Hər 
zaman onu xoş duyğularla xatırlamışdı. Elə istəyirdi ki, 
anası onu yenidən yataqdan oyatsın, əynini geyindirsin, 
yeməyini-içməyini versin, sonra da məktəbə yola salsın, 
amma özü özünə verdiyi xəyali suallara özü də cavab 
verdi: Mümkün deyil, çünki artıq anası göylərdədir. O, 
artıq bunu başa düşürdü, çünki böyük oğlan idi. Bu 
dünyanın insanlarının müvəqqəti olduğunu, vaxt çatanda 
köç edəcəklərini də anlayırdı. Anasının ondan ayrılması, 
dünyasını dəyişməsi Faruka çox pis təsir etmişdi. Düzdür, 

xanım Tina ona çox dqqət ayırırdı. Övladlarına göstərdiyi 
ana nəvazişini, qayğısını Faruka da göstərmişdi. Amma bu 
kifayət etmirdi. Faruk anasını istəyirdi. Lakin anası artıq 
yox idi. Gəmi qəzası onun həyatına son qoymuşdu. Faruk 
pəncərədən ala qaranlıq küçəyə baxdı. Yatağından durub 
səliqə ilə dolabdan asılan şalvarını və köynəyini götürüb 
geyindi. Uzun illərdir ki, sədaqətlə onun ailsinə xidmət 
edən Zaafer Sorentezin səsini eşitdi: 

-Faruk oğul, yuxudan durmusanmı? 

-Bəli, Zaafer əmi artıq oyanmışam. 

-Suzi xala sənə yaxşı yemək bişirib. Gəl mətbəxə, 
yeməyini ye. Dünən də səhər yemədən getdin, biz çox 
narahat olduq. Bu dəfə belə etmə. 

Faruk dilləndi: 

-Gəlirəm, əlimi-üzümü yuyum, düşürəm mətbəxə. 

Faruk dediyi kimi də etdi. Hamamda əlini-üzünü 
yuyub pilləkənlərlə aşağı düşüb, evin birinci mərtəbəsinin 
mətbəxinə endi. Sadiq qulluqçu Zaafer Sorentez və Suzi 
xala mətbəxin bir küncündə oturub onu gözləyirdilər. 
Faruk salam verib masa arxasında əyləşdi. Stəkandakı 
qaynar süddən bir qurtum içib linko yeməyinin dadına 
baxmaq üçün qaşığı əlinə götürdü. Yeməkdən bir qaşıq 
götürüb ağzına qoydu, marçıldatdı. Deyəsən, yemək 
xoşuna gəlmişdi. Suzi xalaya baxdı: 

-Xala, sən çox gözəl yeməklər bişirirsən. Hərdən 



                                                              Malayziyada açılan səhər 

bb   145   bb 

 

anamın bişirdiyi yeməklərin dadını hiss edirəm. 
Suzi xala başındakı kəlağayını sahmanlayıb dedi: 

-Oğul, mən sənin ananla bu mətbəxtdə birgə yeməklər 
bişirmişik. Hansı yeməyi daha çox xoşladığını xanım 
Klaradan öyrənmişəm. İndi də qazandığım təcrübəni sənə 
ləziz yeməklər bişirməklə davam etdirirəm... 

Bu ailə xidmətçidən çox, xanım Klaraya və Faruka 
doğma insanlar idilər. Bir növ də üzləri-gözləri bir- 
birlərinə öyrəşmişdi. Bəzən Suzi xala və Zaafer Sorentez 
xanım Klaraya məsləhətlər vermiş, yol göstərmişdilər. 
Evlərinə qonaq gələndə xanım Klara Suzi xala ilə yaxın 
rəfiqə kimi davranıb, onunla şirin söhbətlər edirdi. 
Yemək-içmək gətirmək və ya nəyinsə yerini dəyişmək 
lazım olanda, Suzi xalaya ehtiyatla deyilirdi. O da işinin 
usatası kimi deyilənləri, tapşırılanları yerinə yetirirdi. 

Suzi və Zaafer Sorentezlər Şərqi Asiyadan gəlmiş skix 
idilər. Hələ gənc ikən Kuala Lumpaya gəlmiş, Farukun 
atasına məxsus tikiş fabrikinə işə düzəlmişdilər. Elə orada 
da tanış olub, evlənmişdilər. Cahid Kobezin dünyasını 
dəyişdikdən sonra xanım Klara tikiş fabriki işlətməkdə 
çətinliklər çəkdiyindən sexi icarəyə vermişdi. İcarədar 
da işçilər arasında ixtisarlar aparmışdı. Sorentezlər də 
ixtisara düşənlərdən olduqlarından işsiz qalmışdılar. Bir 
gün qapı döyülmüş və xanım Klara həyət darvazasının 
qapısını açarkən qarşısında bir kişi, bir qadın və onların 

yanında iki qız və bir oğlan uşağını görmüş və sorğu-
sualdan sonra ona aydın olmuşdu ki, ona pənah gətirənlər 
tikiş fabrikində işləmiş ər və arvaddılar. Sorentezlər 
qulluqçu olaraq xanım Klaranın evində çalışmaq 
istədiklərini bildirərkən, ev sahibi ani fikirləşdikdən sonra 
razılaşmışdı. Xanım Klara birinci mərtəbənin sağ 
tərəfindəki iki otağı ailəyə ayırmış, paltar, ayaqqabı və 
digər zəruri şeylərin alınması üçün onlara pul vermişdi. Elə 
bu evdə Suzi və Zaafer Sorentezlərin övladları böyümüş 
və hərəsi gözəl bir ailə sahibi olmuşdular. Faruk xanım 
Tinanın himayəsində yaşayanda Zaafer Sorentezin 
övladları və nəvələri tez-tez onlara baş çəkirdilər, iki-üç 
gün də qalırdılar. Ancaq Faruk evinə qayıtdıqdan sonra 
gediş- gəliş bir qədər səngimişdi. Bu o demək deyildi ki, 
Faruk onların gəlişindən məmnun deyildi. Əksinə, Faruk 
onlara hörmət edir, yaxınlarından hesab edirdi. Toylarında 
da xanım Tina ilə birlikdə fəal iştirak etmişdilər. Pul-
para vermiş, cer-cehiz almışdılar. Oğlunun ev almasına, 
işlə təmin olunmasına da yadımçı omuşdular. İndi də yaxşı 
əlaqələri vardı. Sadəcə, Faruku narahat etməmək üçün 
onlar valideynlərinə baş çəkmək adətlərinin sayını bir 
qədər azaltmışdılar... 

-Çox sağ ol, Suzi xala, çox dadlı, ləzzətli yemək idi,-
deyə Faruk yeməyini bitirib ayağa qalxdı. Zala keçdi, 
televizoru yandırıb müxtəlif kanalları seyr etdi. Səhər artıq 
açılmışdı. Fikirləşdi ki, birinci universitetə dəysin, orada 

professor Afan Ozali ilə görüşsün, təyinatı və elmi işi ilə 
bağlı onunla söhbət etsin. Telefonunu axtardı. Sağa-sola 
boylandı. Deyəsən, Zaafer Sorentez Farukun nə 
axtardığını hiss etmişdi. Dərhal ikinci mərtəbədən birinci 
mərtəbəyə enən pilləkənin sağ tərəfində qoyulmuş stolun 
üstündən telefonu götürüb Faruka yaxınlaşdı: 

-Deyəsən, telefonunu axtarırsan, buyur. 

-Hə, -deyə Faruk ona,- sağ ol,- dedi. Telefonla kimləsə 
danışdı, daha sonra -hə olsun, universitetin həyətində 
görüşərik,- deyib telefonu qapadı, ayağa durub həyətə 
düşdü. Asta addımlarla maşına yaxınlaşdı. Yenicə almışdı 
“Mercedes Benz”i, pis maşın deyildi. O, uzaq yol getmək 
lazım gələndə maşından istifadə edirdi, başqa vaxtlar 
köməyinə avtobus, tramvay, yeri gələndə velosiped 
çatırdı. İndi isə maşından istifadə etmək ona vacb idi. Nə 
də olmasa, bu gün Maeene ilə görüşəcəkdi. İstəmirdi ki, 
Maeene ilə ilk görüşünü və gəzintisini ictimai nəqliyyat 
vasitəsi ilə etsin. Maşının qapısını açıb salonunda əyləşdi. 
Açarı burub matoru işə saldı. Zaafer Sorentes artıq 
darvazanın qapılarını açmışdı. Faruk maşını arxaya sürüb 
küçəyə çıxdı. Sonra da xidmətçiyə əl edib, yoluna davam 
etdi... 

Universitetə çatada saat 10 idi. Darvazadan içəri daxil 
olub, ətrafa boylandı. Binanın giriş qapısının 
pilləkənlərindən sol tərəfdə ağacın altında Maeeneni görüb 
sevindi. İti addımlarla yaxınlaşıb salam verdi. Dəvətini 

qəbul edib, gəldiyi üçün ona təşəkkür etməyi də unutmadı. 
Salamı alan Maeene dilləndi: 

-Təşəkkürə nə ehtiyac var ki? 

-Səni işindən etdim. Bəlkə də harasa gedəcəkdin. 

Maeene Farukun dalğın gözlərinə baxıb dedi: 

-Səninlə danışmaq, səninlə görüşüb söhbətləş- 
məkdən başqa hansı vacib bir iş ola bilər ki? Ağacların 
yarpaqları, dənizlərin damcıları, göydəki ulduzların sayı 
qədər mənə əzizsən. 

Eşitdiyi sözlərdən təəccüblənən Faruk: 

-Yəni, bu dərəcədə? 

-Təsəvvür etmirdin? 

-Düşünmürdüm. 

-Onda mən xoşbəxtin xoşbəxti olacam. 

-Sən əminsənsə, elə də olacaq. Bildiyim odur ki 
ailənin təməl daşı qadındır. Qadın əgər ailəyə hörmət edib 
onun sütununun möhkəmlənməsinə dəstək göstərirsə, o 
ailəyə zaval yoxdur. 

-Arxı hoppanmadan, bismillah, demə. 

-Başa düşmədim,- deyə Faruk maraqla Maeeneyə 
baxdı. 

Başını aşağı salan Maeene söz atdı: 

-Ailə məsələsini nə tez belə həll etdin. Bəlkə atam-

anam tərəddüd edər. 
-Xoşluqla verməsələr, götürüb qaçaram səni. 

-Hara qədər qaçarsan? 

-Şimal qütbünə qədər. 

-Oralar çox soyuqdu. 

-Mənim hərarətim, istiliyim səni hər bir şaxtadan, 
borandan qoruyar. 

Maeene eşitdiyi sözlərdən məst olmuşdu, gözləri 
xumarlanırdı, özünü xoşbəxliyin yeddinci qatında hiss 
edirdi. Ancaq ətrafdan keçən müəllim və tələbələrin onlara 
ironik nəzərlərlə baxması, bəzən qızların dodaq büzüb 
mızıldanmaları Maeeneni söhbətin mövzusunu dəyişməyə 
məcbur etdi: 

-Hansı korpusa gedəcəyik,- deyə Maeene Faruka sual 
etdi. 

-Gedək, –deyə Faruk gözlənilmədən Maeenenin 
əlindən tutub binanın pilləkənlərinə doğru addımladı. 

Maeene istədi əlini geri çəksin, amma bu isti 
münasibətin qarşılığında Farukun incik düşə biləcəyini 
düşündü. Ətrafdan keçənlərdə mənfi rəy yarada biləcəyinə 
əhəmiyyət vermədən Farukun arxasınca addımladı. 

-Hara gedəcəyik? 

-Professor Afan Ozali ilə görüşəcəm. 

-Hə, eşitmişəm professor haqqında, amma onunla nə 

işin var ki? 
-Dedim axı təyinatımı şəhərimizin baş klinikasına 

veriblər. Orada ürək cərrahı olaraq çalışacam. 
-Bunun professora nə aidiyyəti var? 

-Var, Maeene, var. 

-Bəlkə deyəsən, nə aidiyyəti var. 

-Bildiyim qədər klinkanın baş həkimi professor Afan 
Ozalinin tələbəsidir. İstəyirəm baş həkimlə mənimlə bağlı 
söhbət etsin. Həm də xahiş edəcəm, elmi işimin rəhbəri 
professor olsun. 

Məsələ Maeeneyə aydın olduğu üçün Faruka əlavə sual 
vermədi. Liftin qapıları açılınca, icəri daxil oldular. Faruk 
5-ci mərtəbəyə qalxmaq üçün düyməni basdı. Bu zaman 
gözləri bir-birinə sataşdı, baxışdılar, bir-birini gözləri, 
qəlbləri ilə oxudular, dinlədilər. Faruk artıq keçmişin ağrı-
acılarını unutmağa, yeni bir həyata başlamağa hazırlaşırdı. 
Yeni həyatının yol yoldaşı Maeene  olacaqdı. Anasının 
arzularını, özünün məqsədlərini reallaşdırmağa, həyata 
keçirməyə yaxın idi... 

Liftin qapısı açılanda foyeyə daxil oldular. 51-ci 
otağın qarşısında dayanıb qapını döydülər. İçəridən: 

-Gəlin! 

Faruk içəri daxil olub salam verdi. 

-Sizə kim lazımdır, - dolu bədənli, ağ saçlı müəllim 

Farukun üzünə baxmadan sual etdi. 
-Mən Afan Ozalini ilə görüşmək istəyirəm. 

Müəllim tövrünü pozmadan, etinasız şəkildə  
dilləndi: 

-O artıq 10 gündür ki, universitetə gəlmir və ondan xəbər 
yoxdur. 

-Bəlkə onun ünvanını, telefonunu deyəsiniz 
mənə,- Faruk soruşdü. 

Müəllim: 

-Mən bu barədə sizə kömək edə bilməyəcəm. Çünki 
nə əlaqə telefonunu, nə də ünvanını mən bilmirəm. 

Faruk foyeyə qayıdıb Maeeneyə, - Afan Ozalini 
burada yoxdur, -deyincə, dekanlığa gedək, oradan bəlkə 
nəsə  öyrənə bildik,-Maeene Faruka yol göstərdi. 

Dekanlıqdan da məlumat ala bilmədilər. Kor-peşman 
dekanlıqdan çıxıb liftə doğru addımlayanda arxadan səs 
eşidildi. 

-Sizə Afan Ozalini nəyə görə lazımdır? 

Faruk geri dönüb qocaman müəllimə yaxınlaşdı: 

-O, mənim elmi rəhbərimdir. Təcili onunla 
görüşməliyəm. 

-Ünvanını deyə bilərəm sizə. Şəhərdən kənardakı 
Oceli məhəlləsində yaşayır. Bu da onun ünvanı. 

Yaşlı müəllim cibindən çıxartdığı dəftərçədən bir 

vərəq kəsib ora qeydlər edib Faruka uzatdı. Faruk kağızı 
alıb müəllimə təşəkkür etdi, liftə doğru addımlarını 
sürətləndirdi. Artıq həyətə düşüb maşınına yaxınlaşanda 
saat 12 idi. Faruk Maeeneyə: 

-Olarmı professorun yanına birlikdə gedək? 

-Əlbəttə. 

-Evdən səni axtarmazlar ki? 

-Yox, narahat olma. Mən artıq onları səninlə 
görüşəcəyim barədə məlumatlandırmışam. 

Faruk təəccüblə Maeeneyə baxıb sual etdi: 

-Mənim haqqımda nələri demisən ki? 

-Demişəm ki, Farukla görüşəcəm, söhbət 
edəcəm. Qardaşım sənin yaxşı oğlan olduğunu deyir. 

-Elə bu qədər? 

-Anam hey xanım Tinanı tərifləyir. 

-Bu ki, əla xəbərdir, nəhayət, Tina xalanı 
sevindirmək üçün fürsət yaranıb. 

Maeene maşının qapısını açsa da, salona daxil olub 
oturmağa tələsmədi. 

-Xanım Tinaya nə demək istəyirsən ki? -deyə sükan 
arxasına keçməyə hazırlaşan Faruka sual etdi. 

-Bir Şərq məsəli var, deyilir ki, “ağıllı fikirləşincə, dəli 
vurub arxı keçər”. Cek və Kat evlənməyi düşnüncə, mən 
onları qabaqladım. 

-Maeene xəfifcə gülmsündü, nazlı baxışları ilə Faruku 
süzüb atmaca atdı: 
    -Dəlilik etmə, ayıbdı. 

   -Niyə ayıb olur ki, Tina xala uzun illərdir ki, məndən bu 
xəbəri gözləyir. 
    -Elə isə, Allah xeyir versin,-deyə Maeene Faruku razı 
salan fikirlər söylədi. 
    -Faruk maşının mühərrikini işə salıb, oturacaqda yenicə         
yerini rahatlayan Maeeneyə, - Maeene, bu il bizim il 
olacaq, yaxşı bir Mərkəzi Klinikaya təyinat alımışam, 
müdafiə üçün elmi iş götürmüşəm, sən universitetə daxil 
omusan və dünyanın ən gözəl qızlarından olan Maeene ilə 
evlənirəm, Allahıma çox şükür,-deyib, maşının rolunu 
sağa burub magistral yola çıxdı. Maeene eşitidiklərinə 
cavab vermədi, başını aşağı salıb, xoş düşüncələr içində 
xəyala daldı... 

Hindli Burhan son günlər özünü qəribə aparırdı. 
Professor onu çağıranda, nəsə tapşırıq vermək istəyəndə o, 
dodağının altında mızıldanır və tapşırıqları deyinə-deyinə 
yerinə yetirirdi. Bu etinasız və ögey münasibət professoru 
da narahat edirdi. Ötən gün isə şübhələrinin əsaslı 
olmadığını təsdiqləyən hadisə yaşandı. Professor masa 
üzərində olan dərmanını əli ilə götürmək istəyəndə 
pəncərənin pərdəsinin aralı olması onun küçə və həyəti 
daha açıq şəkildə seyr etməsinə imkan verirdi. Professor 
Burhanın əlində ipdən halqa yaradıb, uzun fikirə getdiyini 

görmüşdü. Xidmətçinin bu vəziyyəti professoru çox 
qorxutmuşdu. Düşünmüşdü ki, birdən şeytan Burhanı 
yoldan çıxarar və onun ölümünə qərar verməsinə gətirib 
çıxarar. 

Professor qarışıq fikirlər içində yerinə uzanıb gözlərini 
yumdu. Bir an sonra birinci mərtəbinin pilləkənlərindən 
ikinci mərtəbəyə doğru ayaq səsləri eşidəndə narahat oldu. 
Artıq ayaq səsləri yaxınlaşırdı. Afan Ozalini gözlərini 
yumub fikrə getdi. Bu dəqiqə Burhan yaxınlaşacaq, ipi 
onun boğazına keçirib həyatını məhv edəcək. Ayaq səsləri 
otağının girişində olanda Afan Ozalini dilləndi: 

-Burhan, sənsən? 

-Hə, mənəm. Nə olub ki?- deyə hindli acı şəkildə 
səsinin tonunu qaldırdı. 

-Mən, deyəsən, ölürəm, vəsiyyətim var. 

“Vəsiyyət” sözünü eşidəndə Burhan ürəkləndi, 
səsinin tonunu aşağı salıb sakit şəkildə: 

-Ağam, nə ölüm, nə vəsiyyət? Hələ siz 
yaşayacaqsınız, gözəl günləriniz hələ qarşıdadır. 

-Yox, mən deyəsən, Allahın mənə verdiyi ömürün  
son günlərini yaşayıram. 

-Yaxşı, indi nə etmək istəyirsən”- acgözlüklə 
professoru süzən Burhan sual etdi. 

-İstəyirəm, nəyim varsa, sizə qalsın. On iki ilə 
yaxındır ki, siz mənim əziyyətimi çəkirsiniz, 



                                                              Malayziyada açılan səhər 

bb   155   bb 

 

qulluğumda dayanırsınız, övladdan da yaxın olmusuz 
mənə. 

-Bu bizim borcumuzdur, etməliyik. 

-Yox. Borcun qarşısında istəyirəm, nəyim varsa, sizə 
vəsiyyət edim. Onsuz da oğlum Amerikadan gələsi deyil. 
Qızımın da bildiyim qədər imkanları çox genişdir. Sizə 
qalsa, daha yaxşıdır. 

Burhan bir qədər də yaxınlaşıb, professorun başının 
üstündə dayandı. 

-Vəsiyyətnaməni necə yazmaq olar? 

-Məni apar müfəttişliyə, nəyim varsa, sizə vəsiyyət   
edim. 

Burhan qaşqabaqlı şəkildə, - siz xəstəsiniz, ora 
getsəniz, vəziyyətiniz bir qədər də ağırlaşar,- desə də, 
ürəyində fikirləşdi ki, bu qoca dələduz deyəsən, aradan 
çıxmağa, notarius müfəttişliyinə getmək adı ilə 
xəstəxanaya qaçmaq istəyir. 

-Yox, professor, ən yaxşısı mən gedib notarius 
müfəttişini sizin yanınıza gətirərəm. Əgər məsləhət 
bilsəniz, vəsiyyət edərsiniz. 

-Yaxşı, mən etiraz etmirəm. Necə istəyirsiz. 

Burhan sevincək professora dərmanlarını içirib 
gözdən itdi. 3 saat sonra artıq notarius müfəttişi professor 
Afan Ozalininin otağında idi. Afan Ozalini fürsət 
yaranacağı təqdirdə təhlükə altında olduğunu notarius 

müfəttişinə çatdıracağını düşündü. Burhan otaqdan çıxanda 
müfəttişə olanları anlatmaq istədi, lakin ağzını açsa da, 
danışmadı. Düşündü ki, birdən Burhanla müfəttiş iş 
birliyində olar və bu onun həyatının sonunu tezləşdirə 
bilər. Ona görə də tərəddüd etdi. Notarius müfəttişi bir 
xeyli sorğu-sual etdi, evinin, avtomobilinin, digər daşınan 
və daşınmayan əşyaların sənədlərinə baxdı, övladlarının 
vəziyyəti, vəsiyyətini anlaqlı şəkildə verdiyi barədə sual-
cavab etdi. Professor çətinliklə danışsa da, əmlakını 
Burhana və ailəsinə vəsiyyət etdiyini bildirdi. Sənədləşmə 
aparıldı və sonda notarius müfəttişi professorun sənədi 
imzalaması ilə öz möhürünü vurdu. Sağollaşıb çıxarkən,-
yastığınız yüngül olsun, sağ olun, professor,- deməyi də 
unutmadı. Müfəttiş getdikdən sonra Burhan sakit və rahat 
şəkildə vəsiyyətnaməni alıb sənədləri iştahla gözdən 
keçirdi. Aşağı düşüb arvadını da muştuluqladı, uşaqların 
üzündən öpüb onları da təbrik etdi. Elə bu məqamda qapı 
döyüldü. Burhan öz-özünə fikirləşdi: 

-Gələn kim ola bilər? Bəlkə yuxarı məhəllədəki o 
vergi müfəttişidir? Yox, bu, ola bilməz. Bəlkə o qoca 
dükançıdır? 

Bu fikirlər içərisində tələsik addımlarla yaxınlaşıb 
qapını açdı. Uca boylu oğlanı və yanında da sarı rəngli 
baju punk geyinən sarışın, yumru sifət, xoşsimalı qızı 
görəndə təəccübləndi: 

-Sizə kim lazımdır? 

-Mənə professor lazımdır. Onunla görüşməliyəm.   
Burhan etinasız şəkildə dedi: 
-Burada o, yoxdur. 

-Axı mənə dedilər ki, buradadır. 

-Mən bu evin xidmətçisiyəm. Afan Ozalini qızının yanına 
gedib. 

-Bu ola bilməz, -deyə Faruk təəccüblə Burhanın 
şişman sifətinə baxdı. 

-Nə baxırsan, dedim ki, burada yoxdur. Gedin buradan! 
Burhan sözlərini bitirib qapını bağladı. Faruk çox çətin 

vəziyyətdə qalmışdı. Bu qədər yol gəlib, indi də geri 
qayıtmaq ona ağır gəlirdi. Maeene Farukun fikirli 
olduğunu görüb dedi: 

-Faruk, hissiyyatım deyir ki, professor evdədir. Faruk 
maşının qapısının tutacağından əlini çəkib, 

sual dolu nəzərlərlə Maeeneyə baxdı: 

-Yəni, deyirsən professor evdədir, sadəcə bizimlə 
görüşmək istəmir? 

-Elə deyil,- deyə Maeene Farukun fikirlərinə 
düzəliş verdi. Sonra da Faruku inandırmağa çalışdı: 

-Bu xidmətçi professorla bizim görüşməyimizi istəmir. 
Faruk bu sözdən sonra inamsız şəkildə sual etdi: 

-Nə edək? 

-Getməyək buradan. Qapını döyək, içəri girək. 

-Axı zorla olmaz. Problem yaşayarıq. 

-Narahat olma, heç bir problem yaşamarıq. O 
müəllimdir, biz isə onun tələbələri. Gəlmişik ondan xəbər 
bilməyə. 

Maeene cəsarətli addımlarla yaxınlaşıb qapını döydü. 
Bu dəfə Burhanın həyat yoldaşı Anvina qapını açdı: 

-Sizə deyilmədi ki, Afan Ozalini evdə yoxdur? 

-Bəli, deyildi, amma biz bilirik ki, o, evdədir. 

-O, ağır xəstədir, onu narahat etmək olmaz. 

-Narahat olmayın, biz onu yormayacağıq. Ona        
dəyib, sənəd imzalatdırıb gedəcəyik. 

-Nə sənəddir, nə imzalatdıracaqsız?- təlaşla 
Anvina sual etdi. 

-Mənim elmi rəhbərimdir.  Elmi işimi imzala- 
masına ehtiyacım var. 

Bu məqamda Burhan yenidən yaxınlaşıb acıqlı səslə: 
-Axı dedim ki, o, yoxdur burada. 

-Qadınınız isə deyir ki, evdədir, ağır xəstədir. Mən 
onu görməliyəm,- Maeene bu dəfə söhbətə qoşuldu. 

Burhan çıxılmaz vəziyyətdə idi. Ürəyində fikirləşdi 
ki, zorla qovsa, polislə geri qayıda bilərlər,         bu isə pis 
nəticələr verə bilər. Ona görə də öz -özünə düşündü: 

-Vəsiyyətnamə olunub, sənədləşmə bitib. Bundan 
sonra professor nə edə bilər ki? Uzaqbaşı danışarlar, 
söhbət edib rədd olub gedərlər. 

-Hə, nə düşünürsən?- Faruk sual etdi. 

-Qalxın ikinci mərtəbəyə, soldan ikinci otaq. 

Faruk sevincək oldu. İri addımlarla ikinci mərtəbəyə 
qalxdılar. Taxtın üzərində solğun simalı, üzünü tük 
basmış, narahat baxışlı professoru görəndə təsirləndi, 
yaxınlaşıb salam verdikdən sonra əllərindən tutdu: 

-Professor, siz niyə bu haldasınız? 

Afan Ozalininin tanış səs eşidincə gözlərinə işıq, 
dizlərinə taqət gəldi. Başını balışdan qaldırıb gələnlərə 
baxdı, tanıdı. 

-Faruk, oğlum sənsən, nə yaxşı gəlmisən? 

Faruk ailəsinin ən yaxın dostunun qırıq-qırıq, asta 
səslə danışmasından doluxsundu. Dizləri üstündə aşağı 
çöküb müəllimlə üzbəüz dayandı. 
    -Professor, sizinlə çoxdandır ki, görüşmək, bir qədər 
söhbət etmək, məsləhətləşmək istəyirdim. Çəkinirdim, 
düşünürdüm ki, narahat edərəm, vaxtınızı alaram... 

-Nə danışırsan, Faruk, sən mənin yaxın dostumun 
övladısan, həm də ən sevimli tələbəmsən... 

Öskürək Afan Ozaliniyə fikrini tamamlamağa imkan 
vermədi. Burhan əl-ayağa düşdü. Masa üzərindəki qazlı 
su butulkasının ağzını açıb, stəkana su aldı. Tez-tələsik 
professora yaxınlaşıb, - ağam, qurban olum, için, için,- 
deyə canıyananlıqla söylədi. Afan Ozalini çətinliklə başını 
yuxarı qaldırıb, sudan bir- iki qurtum içdi. Yenidən yerində 

rahatlanıb, Faruka üzünü tutdu: 
-Dur ayağa, stul çəkin, əyləşin. 

-Bizə görə narahat olmayın, professor. Axı sizə nə 
olub, niyə bu haldasınız? 

-Xəstəlik məni bu hala salıb. 

-Həkim baxmayıb? 

-Baxıb, dərman da yazıb. 

Professor fikirlərini deyərkən Farukun çiyinləri 
üzərindən Burhanın iti nəzərlərlə onu süzən gözlərinə 
baxdı. O gözlərdə hər an parçalamağa, dağıtmağa, məhv 
etməyə hazır olan bir işıq vardı. Narahat oldu, bir qədər 
qorxdu da. Fikirləşdi ki, illərlə inanıb, etibar edib, 
qoynunda bəslədiyi bu yırtıcı bir anın içində onu və 
qonaqlarını qətlə yetirə bilər. Tələsdi, sanki geciksə, yırtıcı 
öz cinayətini törədə bilərdi. 

-Burhan, xahiş edirəm qonaqlara bir çay hazırlayın, yol 
gəliblər, çay içsinlər. 

Faruk etiraz etdi: 

-Heç nə lazım deyil, beş-on dəqiqə oturub, gedirik. 

-Afan Ozalini Faruka səsini qaldırdı: 

-Mən nə zaman icazə versəm, o zaman gedəcəksiziniz, 
oldumu? 
    Faruk bu tapşırıqda bir ata nəvazişi, müəllim sevgisi, 
ağsaqqal tələbi hiss etdi, təslim oldu: 

-Oldu, professor, siz necə istəyirsiniz. 

Burhan Farukun etirazının qəbul olunmadığını görüb, 
könülsüz şəkildə yataqdan aralanıb aşağı mərtəbəyə endi. 
Yalnız bundan sonra Afan Ozalini rahat nəfəs aldı. Üzünü 
Maeeneyə tutub, titrək səslə dedi: 

-Qızım, ayaq üstündə durma, stulu çək, əyləş. 

Maeene gözlərini professorun narahat simasından 
çəkmədən masa ətrafındakı üzü qapıya tərəf olan stulu 
çəkib, əyləşdi. Faruk da stullardan birini götürüb 
müəllimin çarpayısına yaxınlaşıdırıb əyləşdi. Xeyli söhbət 
etdilər, Malayziyanın tarixindən, dünyanın bugünkü 
mənzərəsindən danışdılar. 

Farukun tarixi mənbələrə istinad edərək, - bizim 
ölkədə ilk məskunlaşan insanlar neqritos etnik qrupuna 
aid insanlar olub, - deməsi müzakirəyə səbəb oldu. 
Professor aramla başını tərpədərək Farukun söylədiklərini 
təsdiqlədi: 

-Oğlum, bizim eranın əvvəlində Çin və Hindistandan 
olan ticarətçilər və mədəniyyət təbliğatçıları Malayziyaya 
köçməyə başladılar. Burada şəhər və limanlar yaradıb, 
geniş məskunlaşma apardılar. 

-Faruk: 

-Professor, gəldiyim qənaət ondan ibarətdir ki, Çin və 
Hindistan mədəniyyətinin ölkəmizdə geniş yayılması 
tarixi köklərdən irəli gəlir. 

-Elədir ki, var,- deyə qonaqlarının gəlişi ilə rahatlıq 
tapan Afan Ozalini dilləndi və əlavə etdi: 

-Ümimiyyətlə, Malayziya dünyanın ən qədim tarixə 
malik ərazisidir. Bu ərazilərdə onlarla dövlət olub. Ən 
uzunömürlü dövlət ikinci əsrdə yaradılan və on beşinci 
əsrin sonlarına qədər davam edən Lanqkasuka dövləti 
olub. 

-Başımız da çox bəlalar çəkib. Bunu deyən Maeene 
idi. 

Professor onun fikirlərinin əsaslı olduğunu 
      söylədi: 

1. Ağrılı, acılı günlər arxada qalıb. Bu gün Malayziya 
dövləti dünyanın ən demokratik, inkişaf edən dövlətinə 
çevrilib... 

Şirin və maraqlı söhbət uzandıqca, uzanır, bəzən 
müəllim-tələbə mübahisəsinə çevrilirdi. Ancaq son 
nəticədə tərəflərdən biri digəri ilə razılaşdığını söyləyirdi. 
Söhbət əsnasında Faruk gəlişinin səbəbini də açıqladı. 

Professor onu dinlədikdən sonra, - elmi iş götürməyin 
çox yaxşıdır, təyinat aldığın klinikanın baş həkimi isə 
mənə hörmət edən, sözümü eşidəcək tələbəmdir, - deyə 
Faruku razı salan fikirlər söylədi. 

Faruk, - çox sağ olun, professor,-deyincə Afan Ozalini 
sakit səslə: 

-O klinikanın kollektivi sevinməldir ki, sənin kimi 
bacarıqlı, istedadlı ürək cərrahı onların sıralarına qoşulur. 

Faruk tərifli sözlərdən qızardı, başını aşağı saldı, onun   
bu davranışı Maeenenin gözlərindən yayınmadı, dilləndi: 

-Professor, çox narahatçılıq keçirdiyi hiss olunur. 
Afan Ozalini yumulu vəziyyətə olan gözlərini açıb 

     Faruka baxdı: 
-Oğlum, həkimin tələsməsi və narahatçılıq keçirməsi 
onun işinə əngəl ola biləcək haldır. Bir də ki, 
Hippokrat andını içdinizmi? 
-Faruk, - bəli, yazılı sənədə imza da atdım, -deyə 
cavab verdi. 
Eşitdiyi xəbərdən məmnun olan professor dedi: 

-Həkimlik olduqca ağır, həssas, lakin müqəddəs 
peşədir, oğul. Hippokrat andında deyilir ki, həkim hansı 
evə daxil olarsa, ancaq xəstənin xeyrini düşünsün. 

Faruk əlavə etdi: 

-Bəli, Hippokrat andına görə, həkim insanların bütün 
xəstəliklərini bir sirr olaraq saxlamalıdır. 

-Hippokrat andında bir məqam diqqətçəkəndir,- 
professor dilləndi. 

Faruk maraqlı nəzərlərlə gözlərini Afan Ozaliniyə 
dikib sual etdi: 

-Nəyi deyirsiniz? 
Afan Ozalini: 

-Həkimlər Hippokrat andına sadiq qalmayacaqları 
təqdirdə Allahdan özlərinə bədbəxtlik arzu edirlər. Heç bir 
peşə sahibində belə bir and yoxdur. 

Faruk professorun Hippokrat andına istinadən 
söylədiyi fikirlərdən təsirləndi: 

-Heç zaman peşəmə xəyanət etməyəcəm, professor. 
Hər bir vəziyyətdə xəstəni düşünəcəm, onun müalicəsini 
fikirləşəcəm, anda canımla, ruhumla əməl etməyə 
çalışacam. 

Afan Ozalini: 

    -Əminəm ki, dediyin kimi olacaqsan. Lakin bütünlüklə 
peşənə bağlanmaq da düz deyil, bu halda birindən 
qazancın, digərindən itkin ola bilər. 

Faruk professorun nəyə işarə vurduğunu anladığından 
başını qaldırdı, gözucu Maeeneyə baxdı, cəsarətli ifadələr 
səsləndirdi: 

-Professor, mən həyatımın yeni mərhələsində xalqıma, 
dövlətimə, sevdiklərmə xidmət etməklə mənalı və xoşbəxt 
ömür yaşamağa çalışacağam. 

-Yaxşı deyirsən,- atmacalı ifadələr seçən professor 
açıq tezislə məsləhət verməyi də unutmadı: 

-İstirahət etməyə və ailənə daha çox vaxt ayırmağa 
çalış. 

- Faruk dinmədi, Maeene ilə göz-gözə gəldilər, hər 
ikisi  gülümsündü.  Bir  anlıq   sakitlik   yarandı. Sanki    

Maeene bu məqamı gözləyirdi, sual etdi: 
-Professor elə bir dərd, xəstəlik varmı, dərmanı 

olmasın? 
Afan Ozalini gülümsündü, üzündəki təbəssüm bir 

neçə saniyə çəkilmədi, nəhayət, İbn Sinadan misal 
çəkməklə, Maeenenin sualını cavablandırdı: -İbn  Sinadan 
soruşurlar ki, elə bir dərd var ki, dərmanı olmasın? İbn 
Sina cavab verir: -dərmansız dərd yaxşının pisə təslim 
olmasıdr. 

Faruk, - dərdi də, onun dərmanını da verən Allahdır, -
deyə bildirdi. Afan Ozalini ağzını açıb danışmaq 
istəyərkən Burhan əlində çay otağa daxil oldu, sakitlik 
yarandı. Xidmətçi gözlənilməz                                    qonaqlara özünü 
professora canıyanan kimi göstərmək üçün gah professorun 
balışını düzəldir, dəsmalla  alnının, üzünün tərini silir, gah 
da,  “qurban olum sənə, ağa, tez sağal, ayağa qalx”,-
deyirdi. 

Maeene Burhanın çay gətirərkən və ya otağı tərk 
edərkən özünü şübhəli apardığını duymuşdu. Hiss 
eləmişdi ki, xidmətçi onların professorla söhbət- lərinin 
uzanmasından narahatdır. Professorun da sözlü adama 
oxşadığını, amma nədənsə ehtiyat etdiyini hiss etmişdi. 

-Professor bu xidmətçi sizdə çoxdan çalışır? 

    Maeenenin gözlənilmədən, söhbətin mövzusunu  dəyişərək 
Burhanın otağı tərk etməsilə sual verməsi professoru 
çaşdırdı. Təccüblü nəzərlərlə Maeeneyə baxıb dedi: 

    -Niyə soruşursan ki? 

             -Mənim ixtisasım psixoloqdu. Gələcəyin         
psixoloq - müəllimi olmaq iddiasındayam. 

         Professorun üzündə təbəssüm göründü. Faruk da 
    güldü. Professor pıçıltılı səslə dedi: 

-Hissiyyatlı və duyumlu psixoloqsunuz,  
gələcək də yaxşı nailiyyətləriniz olacaq. 

          Faruk qürurla Maeeneyə baxıb,- inşallah, 
     deyincə, professor gələcəyin psixoloquna sual etdi: 

-Niyə mənim xidmətçimlə maraqlanırsınız? 

-Maraqlanmıram, şübhələnirəm. 
Eşitdiyi sözdən professor diksindi, ətrafına boylandı, 

ikinci mərtəbənin pilləkənlərinə baxdı. Xidmətçinin gözə 
dəymədiyini görüb sakitləşdi. Maeeneyə baxıb pıçıltılı 
səslə dedi: 

-Yavaş danış... 

         Faruk səksəndi, təəccüblə Maeeneyə baxıb başını 
buladı, sonra da ağzını Afan Ozalinin qulağına yaxınlaşdırıb 
dedi: 

-Professor, nə baş verir, bəlkə deyəsiniz? 

 Afan Ozalini ani fikrə getdi, sonra nə düşündüsə, 
Farukun qulağına pıçıltı ilə sözlər söylədi. Söhbət bitincə 

Faruk stuldan ayağa qalxdı. Maeeneyə üzünü tutub, - gəl, 
kömək et, professorun paltarlarını əyninə geyindirib, 
xəstəxanaya aparaq. 

Deyəsən, aşağı mərtəbədə yuxarıdakı səs-küyü 
eşitmişdilər. Burhan peyda olub, Faruku sanki məzəmmət 
edirmiş kimi söyləndi: 

   -Bilirdim ki, siz xeyir işə gəlməmisiniz, toxunmayın 
ağama. 

   Faruk əsəbi şəkildə xidmətçiyə bozardı: 

-Yaxşı olardı ki, sən yır-yığış edib, rədd olub buradan 
gedəsən. 

 Eşitdiyi xəbərdən tutulan xidmətçi qızardı. Dili     
topuq vura-vura dedi: 
   -Si..z  ..nə, danı...şır...sınız... Gün...ah...ım nə...dir ki...? 

-Mən nə danışdığımı sənə dedim. İndi isə itil buradan, 
yoxsa bu dəqiqə səni şil-küt edəcəm. 

Farukun sərt və qəti şəkildə dediyi sözlərdən Burhanın 
beli büküldü, balacalaşdı, dizləri üstə yerə   çöküb 
professora yalvarmağa başladı: 

-Ağam, bizə rəhminiz gəlsin, qovmayın. 
Afan Ozalini dinmədi. Yenidən Farukun hədəsi 

   eşidildi: 
-O notariusun sənədini gətir, sonra da get, polisə 

təslim ol, fırıldaqçı. Əks halda, gecənin birində ailən sənin 
cansız bədənini hansısa xarabalıqda tapacaq. 

 Burhan dizin-dizin sürünüb, professorun 
ayaqlarından yapışdı, göz yaşı töküb, ağlamağa başladı: 

-Ağam, uşaqlarıma rəhminiz gəlsin, qovmayın, 
yalvarırıq. 

Baş verənləri ikinci mərtəbənin pilləkənləri 

   önündən uşaqları ilə izləyən Arvina Burhanın üstünə        

   qışqırdı: 
-Dur ayağa, qürurun yoxdursa, mənliyin olsun, o da 

yoxdursa, heç olmasa, uşaqlarından utan. 
Burhan yalvarışlarının, göz yaşı axıtmasının heç 

bir xeyiri olmayacağını dərk etdiyindən ayağa qalxdı. 
Sakit addımlarla birinci mərtəbəyə endi. Az  sonra 
mülkiyyətin bağışlanmasına dair sənədi gətirib professora 
uzatdı. Afan Ozalini sənədə baxmadı, etinasız şəkildə, - 
mənə lazım deyil, cır, at o kağız parçasını,- deyə Faruka 
məsləhət verdi.  

 Bir qədər sonra professor Faruk və Maeene həyətdə idilər. 
Burhan və onun ailəsi də evi tərk etməyə hazırlaşırdılar. 
Həyətə düşərkən sarı rəngli baju kurunq geyinmiş Arvina 
professora yaxınlaşıb  üzrxahlıq etdi: 

-Biz sizin mərhəmətiniz və xeyirxahlığınız 
qarşılığında yarıtmaz əməl törətməyə cəhd etdik. Məni və 
uşaqlarımı bağışlayın. 

 Afan Ozalini uzun illər evində səliqə - sahman       
    yaradan, vaxtlı-vaxtında yeməyini-içməyini 

hazırlayan, əyin-başını sahmana salan bu qadını sakit 
nəzərlərlə süzüb dedi: 

-Sizin heç bir günahınız yoxdur. Özünüzü qınamayın. 
 Arivina yanaqlarından süzülən göz yaşlarını 
başındakı örpəyinin ucları ilə silib, titrək səslə dedi: 
-Bədən üzvlərindən biri zərər görərsə, ondan bütün 
orqanizm əziyyət çəkər. Burhanın qılıncdan da iti olan 
tamahı səbəbindən mən və uşaqlarım əziyyət çəkəcəyik. 
 Arivina son sözlərini elə yanıqlı və təsirli söylədi 
ki, Afan Ozalini təsirləndi. Əlləri titrəyə - titrəyə dedi: 
-Mən səni və uşaqlarını çöldə qoymayacağam. 

 Maeene və Faruk təəccüb dolu baxışlarını    
professora dikdilər. Maeene dilləndi: 
     -Professor, nə etmək fikrindəsiniz? 

      -Mənim üç küçə o tərəfdə iki otaqdan və balaca bir 
torpaq sahəsindən ibarət evim var, onu Arvina, sənə və 
uşaqlarına bağışlayıram. 

     Arivina professora təşəkkür etdi, Allahdan ona haqq 
dünyasında peyğəmbərlərlə qonşu olmasını arzuladı. 
 Kənarda dayanıb gözlərini döyə-döyə danışıq- ları 
izləyən Burhan professorun onlara ev bağışlamasını 
eşidincə, irəli yeriyib dedi: 

-Ağam, mən çox əçlaf və yaramaz insanam. Nə olar, 
bağışlayın məni, şeytan məni yoldan çıxartdı. 

 Faruk özünü saxlaya bilməyib sərt şəkildə söylədi: 
-Sən özün şeytan olduğun halda, necə şeytana uya 

bilərsən ki? Get, bir daha gözümüzə görünmə. Professor 
böyük pisliklər qarşılığında sənin ailənə xeyirxahlıq 
göstərdi. 
    Burhan istədi, ağzını açıb yenidən nəsə desin, ancaq 
Faruk ona imkan vermədi: 

-Nə çərənləyəcəyini bilirik, tələs, rədd ol buradan. 
Afan Ozalini cibindən çıxardığı açarları Arvinaya 

uzadıb, - al, bu da evin açarlarıdır,- deyib onları yola saldı. 
Bir an sonra həyətdə lal sakit yarandı. Afan Ozalini 
yerində tərpənməz idi. Hiss olunurdu ki, o, xidmətçilərin 
evi tərk etməsindən çox kövrəlib, narahatlıq keçirir. 12 ilə 
yaxın idi ki, Burhan və Arvina onun evində qalırdılar. 
Üzləri-gözləri bir-birinə öyrəşmişdi. Professor uşaqlara 
alışmışdı, bəzən onlarla dərdləşir, uzun- uzadı söhbətlər 
edirdi. İndi isə onlar evini tərk etmişdilər. Xatirələrini, 
şirin söhbətlərini də özləri ilə aparmışdılar. Professoru 
təsirləndirən, duyğulandıran da bu idi. İkinci dəfə idi ki, 
evini tərk edən olurdu. Birincisi, doğma ailəsi, ikincisi isə 
üzü-gözü öyrəşdiyi, doğmalaşdığı xidmətçi ailəsi. Maeene 
və Faruk professorun fikir-xəyal içində var-gəl etməsinə 
müdaxilə etmirdilər. Onu başa düşürdülər, çalışırdılar ki, 
professoru xəyal dünyasından ayırmasınlar. Ancaq bu 
özünəqapanma uzun çəkdiyindən Faruk və Maeene narahat 
oldular, nəhayət, Maeene dilləndi: 

-Professor, siz xəstəsəniz, ayaq üstə çox 
dayanmaq sağlamlığınıza ziyandır. 

Faruk da Maeenenin sözlərinə dəstək verdi: 

-Təcili xəstəxanaya getməliyik. 
Afan Ozalini kövrək notlarla mızıldandı: 

-Hə, xəstəxanaya getməliyik. 
 Faruk professorun qolundan tutub, hərəkət etməsini 
gözlədi. 

Professor asta addımlarla yerindən tərpənib maşına 
doğru addımladı. 30 dəqiqə sonra artıq onlar xəstəxanada 
idilər. Professor palatda yerləşdirilmiş və ona sistem 
vurulmuşdu, indi də istirahət edirdi… 

                                        *** 

Aylar bir-birini əvəz etdikcə, insanların həyatında yeni 
dəyişikliklər, yeni hadisələr baş verirdi. Faruk Kobezin nə 
qədər fikirli olsa da, özünün rahatlığını təmin edir, 
yaxınlarına diqqətini bir qədər də artırırdı. Tina Axzanuri 
yaxın dost-tanışının iştirakı ilə Cek üçün Nur Musananın 
qızı Dinihariyə elçiliyə getmiş və “hə” cavabını aldıqdan 
sonra böyük şadyanalıq məclisi təşkil etmişdi. Yayın 
ikinci ayında isə cütlüyün toyu olmuşdu. Kat qarşısına 
qoyduğu məqsədinə çatmaq üçün Tokioya təhsil almağa 
getmişdi. Maeene sonuncu kursda təhsil alanda Farukla 

nişanlanmış və vəd etdikləri kimi oktyabrın 16-da toy 
etməli idilər. Toyun keçiriləcəyi yer müəyyənləşmişdi, 
indi də xanım Tinagildə oturub, toya dəvət olunacaq 
qonaqların siyahısını tərtib edirdilər. Yenə də əsas rolda 
Melina çıxış edirdi, lakin bu dəfə asta-asta danışırdı. Nə də 
olmasa, artıq yetkin qız idi, bir il sonra o da universitetə 
daxil olacaqdı. Xanım Tina adlar çəkir, Melina da onları 
dəftərə köçürürdü. Faruk və Çek də dost, tanış, iş         
yoldaşlarının qonaq qismində toya dəvət edilmələrini 
məsləhət görürdülər. Cekin həyat yoldaşı Dinihari yaxın 
qohumlarının adını çəkir, Melina da onları siyahıya daxil 
edirdi. Nəhayət, siyahı tamamlandı. Xanım Tina 
Melinaya,-say gör, ümumilikdə neçə nəfər oldu?,- 
deyincə, qız bir neçə dəqiqə gözlərini dəftərə dikdi, 
vərəqləri, çevirib siyahıda adları keçənləri saydı. Bu 
müddətdə hər kəs sakitcə dayanıb, gözlərini Melinaya 
dikmişdi. Nəhayət, qız dilləndi: 

-546 nəfər. 

Faruk,- bu həddindən artıq çoxdur, ixtisar etmək 
lazımdır,- deyə etiraz etdi. Xanım Tina səsinin tonunu 
qaldırdı: 

- Mənlik olsa, beş min qonaq dəvət edərəm,- 
deməklə, Faruku susmağa məcbur etdi. Faruk 
gülümsündü, xanım Tinanın xoşbəxt görünən gözlərinə 
ani nəzər yetirib dedi: 

- İstəyirsiniz, paytaxtın bütün sakinlərini dəvət edin, 
lap istəsəniz, İndoneziyadan, Hindistandan, Tamil 
adalarından da qonaqlar dəvət edin, mənə nə. 

Faruk fikrini tamamlayıb, çiyinlərini çəkdi. Xanım 
Tina dilləndi: 

- Əlbəttə, uzaq ölkələrdən də qonaqlarımız olacaq. 
Tanınmış musiqiçiləri də dəvət edəcəyəm, sizə elə bir toy 
edəcəyəm ki, səsi-sorağı Amerikaya qədər gedib çıxacaq. 

Həyat yoldaşı ilə eyni stulda oturan Cek son sözləri 
eşidincə, başını qaldırıb atmacalı söz atdı: 

- Bəs bizim toyumuza niyə uzaq ellərdən musiqiçi, 
tanınmış siyasətçi, iş adamları dəvət etmədin? 

Xanım Tina sanki Cekin əlindən yanıqlıymış kimi, 
əsəbi formada onu iradlarına peşman etdi: 

- Naşükürlük etməyin, sizin toyunuzda 750 nəfər 
iştirak edirdi, əksəriyyəti də xarici qonaqlar idilər. 
Malayziyanın nüfuzlu müğənniləri, rəqqasələri də 
məclisin əsas simaları idilər. 

 Cek anasının əsəbi formada onu danlamasından 
çaşdı, ətrafına boylandı. Sanki kimdənsə kömək istədi. 
 

Ancaq ona fikir verən olmadığını görüb, xanım Tinaya 
üzünü tutdu, sakit tonda dedi: 

- Ay ana, deyəsən, məndən acıqlısan, ürəyini 
boşaltmaq üçün məqam axtarırsan. 

 Xanım Tina Cekə sarı baxmadan bayaqki sərt, həm 
də acı fikirlərini davam etdirdi: 

- Yaxşı, məni özümdən çıxarma, özü də uşağın 
toyuqabağı. 

Cek pərt oldu, qızardı, nişanlısının yanında anasından 
ona qarşı sərt davranış gözləmirdi. Məsələni 
aydınlaşdırmağa çalışdı: 

- Axı bir de, görüm, mənə niyə qəzəblisən? 
- Niyə mənə demədən maşınını dostundu, nə zibildi, 

ona vermisən? 

 Cek anasının ona acıqlı olmasının səbəbini 
anladığından vəziyyətdən çıxmağa çalışdı: 

- Nə olar ki, ay ana, uşaqlıq dostumdu, gəzməyə 
getmək istədiyi üçün məndən maşını istədi... Xanım Tina 
oğlunun sözünü kəsib,- sən də evinlə, ananla 
məsləhətləşmədən o məluna maşınını verdin,- deyə acıqla 
bildirdi. 

- Bəli. 
- Birdən onun başına bir iş gəldi, kim cavab verəcək? 
- Narahat olma. 
- Deyirlər ki, o, axmağın biridir, içir, çəkir, tüfeyli 

həyat tərzi keçirir. 

 Cek yerində qurcalandı, həyat yoldaşının narazı 
şəkildə ona baxdığını görüb, ayağa qalxdı.Anasına yaxınlaşıb 
üzündən öpdü, könlünü almağa çalışdı: 

- Haqlısan, səhv etmişəm, bir daha səhvimi 
təkrarlamayacağam. 

 Faruk və Melina da xanım Tinadan Cekin 
üzrxahlığını qəbul edib, onu bağışlamasını xahiş etdilər. 
Xanım Tina yumşaldı: 

- Ay oğul, necə çətin yol gəldiyimizi kimlər bilməsə 
də, siz yaxşı bilirsiniz axı. 

 Evdəkilərin bir ağızdan, “əlbəttə, bilirik”, demələri 
xanım Tinanın qırışığını açdı. Mövzunu dəyişmək üçün 
Cekə məzəmmətlə dedi: 

- Bir daha özbaşınalıq etdiyini görməyim. 

Xəbərdarlığını tamamlayınca, gəlininə iradını 

bildirdi: 

- Sən də bunun ipini boş buraxma. Sözün keçməsə, 
mənə de. Gəlin gülümsündü, Ceki nazlı baxışları ilə 
süzüb, özündənrazı halda söylədi: 

- Baş üstə, Tina xala, hər addımını izləyəcəyəm. 
- Bax, belə. Bunu deyən, Melina idi. 

 Baldızından da dəstək aldığını görən evin   gəlini 
Dinihari bir qədər  də dərinə getdi: 

- Arxayın olun, Cekin başının üstündəki bulud 
olacağam. Hər addımını izləyəcəyəm. 

 Faruk gəlinbacının hədələyici mesajından xoşhal 
olduğundan bərkdən güldü, xanım Tina da güldü. Cek 
buzların əridiyini görüb Faruka baxdı, eyham vurdu: 

- Gül, gül, Maeene ilə evləndikdən sonra sənin halına 
baxacam. 

 Faruk xanım Tinanın yanında Cekə cavab verməyə 
utandı. Başını aşağı salıb susdu. Cek əl çəkmədi: 

- Danışmırsan, çünki indidən Maeenenin tələblərinə 
boyun əymisən. 

 Faruk yenə cavab vermədi, Melina dillənməli oldu: 

- Bəli, boyun əyir, nə olsun ki? 

Yenidən otağı şaqraq gülüş bürüdü. Faruk ayağa 
qalxıb xanım Tinanın qarşısında dayandı, onu qucaqladı. 
Adətən, nəyəsə ehtiyacı  və ya xahişi        olanda Faruk xanım 
Tinanı belə qucaqlayardı. Xanım Tina Farukun alnına əlini 
qoyub, gülə-gülə dedi: 

- Deyəsən, yenə işin düşüb? 
- Hə, ana, sənə deyəcəyim var. 

Faruk “ana” sözünü elə formada ifadə etdi ki, xanım 
Tinanın ürəyi çırpındı, duyğulandı, gözləri uzaq nöqəyə 
dikildi, xəyalında xanım Klara canlandı. 

Farukun şən, gümrah səsi eşidildi: 

-Ana, səninlənəm, niyə dillənmirsən? 

Xəyal qırıqlığına son verən xanım Tina başını 
qaldırdı, Farukun boynunu qucaqladı: 

- Nə istəyirsən, oğlum? 

Faruk ani tərəddüd etdi, boğazını artladı. Melina dözə 
bilməyib söz atdı: -bəsdir, əzildin, büzüldün, -sözünü de. 

Melinanın tikanlı atmacasından sanki Farukun dili               
açıldı: 

- Bazar günü Maeene sənin ziyarətinə gəlmək istəyir, 
olarmı? 

Xanım Tina Farukun boyunu oxşadı, alnından öpdü, 
üzünü əllərinin içinə aldı, diqqətlə gözlərinə baxdı: 

-Əlbəttə, olar, oğlum, sənə də, gəlnimə də qurban 
olum. 

Xanım Tina ötən günləri xatırladı, yadına xanım Klara 
düşdü, duyğuladı. Faruk xanım Tinanın gözlərinin yol 
çəkdiyini görüb, sual etdi: 

-Yenə nə oldu? 

- Heç, oğlum, düşünürəm ki, vaxt, zaman nə tez gəlib 
getdi, dünən balaca körpələr idiniz, bu gün isə artıq böyük 
kişilər olmusunuz. 

Faruk hiss edirdi ki, xanım Tina onu yola verir, 
əslində keçmişi xatırlayır, xanım Klaranı düşünür. 
Ömrünü övladları üçün şam kimi əridən bu məğrur, 
qürurlu qadının əzəmətinə valeh olmuşdu. Fikrindən 

keçirdi ki, görən xanım Tina kimi evinə, ailəsinə bağlı 
vəfalı qadınların sayı çoxdurmu? Əgər çoxdursa, heç 
zaman dünyanın nizamı pozula bilməz və bəşəriyyətin 
gələcəyindən narahat olmağa dəyməz... 

Faruk düşüncələrindən ayrılıb bir daha xanım Tinanı 
qucaqladı, əlindən öpüb,- bazar günü görüşənədək,-deyib 
evdəkilərlə sağollaşdı. Faruku yola saldıqdan sonra xanım 
Tina rahat nəfəs aldı, gəlininə, - a qızım, bir çay gətir, 
içim, gedim yatım, səhər toya hazırlıqla bağlı görüləcək 
çox işimiz olacaq,- deyib masa ətrafında olan stullardan 
birini çəkib oturdu... 

 

                                             *** 

 Suza xala yaxşı çay hazırladığını, dadlı yemək 
bişirdiyini desə də, Faruk yatmağı üstün tutdu. Yerinə 
girib yorğanını başına çəkdi, gözlərini yumdu, dərhal 
yuxuya getsə də, qəfil telefon zəngi onu şirin yuxudan 
oyanmağa məcbur etdi.  Öncə gözlərini açmadan fikrindən 
keçirdi ki, zəng edən Maeene ola bilər, dərhal da 
düşündüyünü özü təkzib etdi, çünki xanım Tinagilə toya 
dəvət olunacaq qonaqların siyahısını müəyyənləşdirməyə 
getməzdən əvvəl Maeeneni universitetdən götürüb 
evlərinə aparmış, yolüstü  kafedə oturub, çörək yeyib, bir 
xeyli də söhbət etmişdilər. Ona görə də Maeenenin ona 

zəng edə biləcəyini güman etmədi. Mərkəzi klinikadan ola 
bilərdilər, hə, hə, klinikadan,- Faruk şirin yuxunun 
qoynunda gözlərini açmadan dəqiqləşdirdi. Mızıldana- 
mızıldana sağ böyrü üstə çevrilib, çarpayının yanındakı 
masa üzərində titrəyən telefonunu götürdü, gözlərini 
qıyqacı ekrana dikdi, Klesinin adını görəndə, 
-bunun da kefi durub, hər dəfə yatanda zəng edir, əbləh,-
deyinə-deyinə telefonun böyründəki düyməsini basıb, 
zəngin səsini aldı. Telefon bir neçə dəfə səssiz zəng çalıb 
susdu. Bir qədər sonra qapı döyüldü, Faruk gözlərini açıb 
yarıyuxulu halda dilləndi: 

- Zaafer əmi, sənsən? 

 Qapının arxasından xidmətçi Zaafer Sorentezin   səsi 
eşidildi: 

- Bəli, ay oğul, mənəm. 
- Xeyirdimi? 
- Dostun Kleysi mənə zəng edib xahiş edir ki,  

onun zənginə cavab verəsən. 
- Yaxşı, yaxşı,- Faruk xidmətçiyə cavab verib, 

Kleysiyə zəng etdi. Dostu telefonu açınca, həyəcanlı 
şəkildə Farukdan onlara gəlməsini xahiş edirdi. 
Danışarkən səsinin titrəməsi, ağlamsına-ağlamsına 
sözlərini ifadə etməsi Kleysinin çox ciddi problemlə 
üzləşdiyini göstərirdi. Faruk dostuna əlavə suallar 

verməklə onu yormaq istəmədi. Yerindən qalxıb geyindi. 
İkinci mərtəbədən birinci mərtəbəyə enincə, xidmətçi 
sanki onu gözləyirmiş kimi qapının önündə qarşısını 
kəsdi: 

- Oğlum, gecənin bu vədəsində hara gedirsən, 
xeyirdimi? 

Bu nurani, sadiq xidmətçinin narahat olduğunu 
anlayan Faruk ona təskinlik verməyə çalışdı: 

- Kleysidi də, xahiş edir ki, onlara gəlim. 
- Gecənin xeyrindənsə, gündüzün şəri yaxşıdır,- 

deyiblər. 
- Haqlısan, ancaq gecələr də köməyə ehtiyacı olanlar 

olur, onu səhərə saxlamaq olmaz.  
- Bundan sonra xidmətçi dinmədi, qabağa keçib, 

maşının çıxması üçün darvazanı açmağa getdi. Faruk 
etiraz etdi: 

- Zaafer əmi, siz gedin yatın, özüm darvazanı 
açaram. 

- Heç bir narahatçılığı yoxdur,- deyə xidmətçi, asta 
addımlarla yaxınlaşıb darvazanı taybatay açdı. Faruk 
maşınını işə salıb yola çıxdı. İyirmi dəqiqə sonra isə 
Kleysigildə idi. Salam-kəlamdan sonra qonaq otağına 
keçdilər. Faruk dostunun danışmağa halı olmadığını 
görüb təəccübləndi. - Nə olub, niyə bu vəziyyətdəsən,- 

sualına Kleysi cavab verməyə tərəddüd edirdi. Masa 
arxasında soyuq bir sükut yaranmışdı. Qarşı otaqda inilti 
səsi eşidincə, Faruk diksindi, başını qaldırıb səs gələn otağa 
boyladı. 

- Anan haradadır? 
- Qəsəbəyə, Zaynab xalamın yanına gedib. 
- Otaqda yaralı var deyəsən, kimdir o?,-Faruk təşviş 

dolu nəzərlərlə Kleysiyə baxdı. 

 Dostu söhbətə başlamağa, yaralının kim olduğunu 
Faruka anlatmağa tərəddüd edirdi. 

Faruk yenidən israr etdi: 

- Kleysi, kimdir o yaralı? Səninlə o yaralının nə 
əlaqəsi? 

Kleysi əlləri ilə başını tutub israredici sullara qısa 
cavab verdi, o, atamdır. 

 Faruk “ata” sözünü eşidincə, başında dəhşətli ağrı     
    yarandığını hiss etdi, ayağa qalxdı: 

- Ade Bahadırmı? 

 Kleysi yanaqlarından süzülən göz yaşlarını sağ əlinin içi 
ilə silib,- elədir ki, var, ölüm ayağında olan atam Ade 
Bahadır,- deyə bildirdi. 

     Faruk yerində oturdu, bir neçə saniyəlik əlləri ilə 
üzünü qapayıb fikirə getdi: 

- Qurban olum, Faruk, onu xilas elə, ağır 
yaralıdır. 

 Farukun dillənmədiyini görən Kleysi yenidən 
yalvardı: 

- Sənə güvəndiyim üçün bu dar gündə buraya səni 
çağırmışam. 

- Niyə xəstəxanaya aparmırsan? 

 Faruk dostunun       nə cavab verəcəyini təxmin etsə də, 
sual etdi: 

- Mümkün deyil, dərhal onu həbs edib, ölüm 
cəzasına məhkum edərlər. 

Faruk yenə də saxtakarlıq etdi: 

- Niyə ki? 
- Faruk, atam xarici ölkələrdə terorçu hərbi 

birləşmələrdə döyüşüb. 
- Elə bu qədərmi? 
- Mən bu qədər bilirəm. 

- Atanın terrorçu hərbi birləşmələrdə döyüşdüyünü 
nə zaman öyrənmisən? Faruk sual dolu nəzərlə Kleysiyə 
baxdı. Kleysi, -elə bir saat öncə, atam dedi,- sözlərini 
eşidincə, sanki Farukun çiynindən ağır yük götürüldü, 
sakitləşdi, öz-özünə düşündü ki, ən yaxın dostu olan 
Kleysi atası ilə bağlı ona yalan deməyib. 

- Sakit ol, atanı xilas etməyə çalışacam,- Faruk 
dostuna təskinlik verməyi özünə borc bildi. Ayağa durdu, 
qapını açıb həyətə düşdü. Bir qədər sonra əlində böyük 
çanta geri qayıtdı. Kleysinin dayanmadan ağladığını görüb 
ona acıqlandı: 

- Səbirli ol, əlimdən gələni edəcəyəm ki, neçə- neçə 
ailəni gözüyaşlı qoyan atan sağ qalsın. 

 Kleysi kinayəli atmacaya əhəmiyyət vermədən 
dostuna dil-ağız etdi: 

- Haqlısan, amma hər cür qınağına rəğmən o, mənim 
atamdır... 

 Faruk əyninə geyindiyi ağ xalatının düymələrini   
bağlaya - bağlaya söylədi: 

- Mən səni başa düşürəm, narahat olma, çıx, qarşı 
otaqda gözlə. 

-  Kleysi göz yaşlarını əynindəki köynəyinin qolu 
ilə silib, yenidən yalvarış dolu səslə dedi: 

- Yəqin ki, bilməmiş deyilsən, yaşından asılı 
olmayaq hər bir insanın ataya ehtiyacı var. Mən ata 
şəfqətini, nəvazişini hiss etməsəm də, yenə də o mənim 
atamdır... 

 Faruk dillənmədi, beynində ani götür-qoy etdi. 
Atası haqqında düşündü. Ahmad Kobezinlə yaxın, isti 
münasibətləri olmasa da, soyuq davranışa da malik 
deyildilər. Atası ona müxtəlif hədiyyələr alıb gətirir, 
küçəyə gəzməyə aparırdı. Çox danışmırdı, zarafat etmirdi, 
şirin söhbətlərdən uzaq idi. Anası Klara isə əksinə, onu 
çox sevirdi, yatanda, səhər yuxudan durub məktəbə 
gedəndə, dərsdən gələndə onunun üzündən öpür, hər 
sözünü “qurban olum”la başlayıb, “qadanı alım”la 
bitirirdi. 

 Qarşı otağa keçməyə hazırlaşan Kleysinin səsi 
eşidildi: 

- Bir ömür sənə borclu qalaram, atamı bizə qaytar. 

Faruk etinasız şəkildə əlinin arxası ilə Kleysiyə 
otaqdan çıxmasına işarə vurub, yaralı terrorçunun 
çarpayısına yaxınlaşdı... 

Faruk paytaxtda həkim-cərrah olaraq tanınan və adı 
hörmətlə çəkilən həkimlərdən idi. O, qısa müddətli də 
olsa, Almaniya, Fransa, Yaponiya və ABŞ-ın ixtisaslaşmış 

klinikalarında mükəmməl akademik biliklər əldə etmiş və 
öyrəndiyi yenilikləri xəstələrinin üzərində tətbiq etməklə 
böyük uğurlara imza atmışdı. Ötən ay isə elmi işini 
yekinlaşdırıb, namizədlik dissertasiyasını müdafiə etmişdi. 
Çalışdığı 3 il ərzində ilk dəfə idi ki, ev şəraitində 
əməliyyata hazırlaşırdı. Hiss etdi ki, əlləri əsir, qıçları 
titrəyir, özünü ələ almağa, sakitləşməyə çalışdı, amma 
bacarmadı. Masa üzərindəki dolçadan stəkana su alıb içdi, 
ani fikrə getdi, bir an sonra qətiyyət göstərib dayanmadan 
inildəyən yaralıya yaxınlaşdı. Qatilin yumulu gözlərinə 
baxdı, nəbzini tutdu, qanlı örtüyü qaldırıb yarasına nəzər 
yetirdi, ilkin baxışdan sonra müəyyənləşdirdi ki, güllə 
onun ürəyini sıyırıb keçib. 

Yara dərin olmasa da, plevsa fəqərəsini zədələyib. 
Xəstənin yarasının ölümcül olmadığına əmin olan Faruk, 
bilmədi sevinsin, yoxsa pərişan olsun. Lakin tərəddüd 
etmək, geri çəkilmək mümkün deyildi, unversitetdə ona, 
“düşmənin yaralı olsa belə, ona həkim xidməti 
göstərilməlidir”,- tövsiyəsi verilmişdi. Hər bir məzun 
kimi, o da Hippokrat andı içmişdi. Andı poza, 
müəllimlərinin tapşırıqlarını qulaqardına vura bilməzdi, 
tələsməli idi. O, əməliyyatın ağır və riskli olduğunu bilsə 
də, fəaliyyətə başladı. Yenidən yaraya baxdı, 
qabırğalararası sinirlərdə və damar qatlarında müəyyən 
xəsarət var idi ki, bu da qanaxma yaradırdı. İlk olaraq ağrı 
şokunun qarşısını almaq üçün caniyə əzələdaxili ambene 

forte iynəsini vurdu. Özündə ehtiyat üçün götürdüyü bir 
ampul tramadol istifadə elədi. Yaranı rivanolla yudu. 
Həkim anlayırdı ki, güllənin giriş dərinliyi çıxış 
dərinliyindən kiçikdir. Ona görə də yara sahəsi yuyularkən 
iki millimetrlik şprisdən istifadə elədi. Cərrah yaralının 
təqribən yarım litr qan itirdiyini nəzərə alıb, öncə 
kalsiqlikonat, vikasol iynələri ilə qanaxmanın qarşısını 
aldı. Birinci cərrahiyyə işlədikdən sonra buz qoydu ki, 
təkrar qanaxma baş verməsin, eyni zamanda sinir 
uclarında, damar zağlarında implus keçiriciliyi anormal 
xarakter almasın. Dərhal 5 faizlik 400 millilitrlik qlikoza, 
400 millilitrlik ringer, özündə ehtiyatda olan bir flokon 
200 millilitr qan ehtiyatını xəstəyə köçürdü. Həmçinin 
yaralının ürək-damar, tənəffüs sistemini gücləndirmək 
üçün kartan, kokarasblaza, vitamin “c” sistemə əlavə 
edib yaralıya köçürdü. 

Faruk əməliyyatını sona çatdırıb, kənardakı stulda 
əyləşdi. Saatına baxdı, 5-ə qalırdı. Deməli, 7 saata yaxın 
idi ki, əməliyyat aparırdı, özünü yorğun və narahat hiss 
etdi. Yanında xışıltı eşitdi, başını qaldıranda Müzak 
Kleysini gördü, təccübləndi, səsinin tonunu qaldırdı: 

- Sən burada neynirsən, bayıra çıx. 

Kleysi çaşdı, təəccüblü nəzərlə Faruku süzüb dedi: 

- Özünə gəl, dostum, bura xəstəxana deyil, evdir, 

ev. 

Faruk duruxdu, ətrafa boylandı: 

- Ev, nə ev? 
- Hə, hə, bura evdir. 

 Faruk yalnız indi anladı ki, o, əməliyyatı   
xəstəxanda deyil, evdə aparıb. Yenidən ikrah dolu nəzərlərlə 
çarpayıda uzanan və ağır-ağır nəfəs alan, bəzən iniltili səslər 
çıxaran xəstəyə baxdı. 
 Əməliyyat necə keçdi?  Kleysi Faruka sual etdi. 
Dostunun dillənmədiyini görüb, narahat oldu, yenidən sualını 
təkrarladı. 

Faruk dostunu intizarda saxlamaq istəmədi: 

- Əməliyyat uğurlu keçdi, atan yaşayacaq. 

Eşitdiyi xəbərdən üzü gülən Kleysi Faruku qucaqlayıb 
üzündən öpdü: 

- Sən bunu bacardın, Faruk, çox sağ ol. 
- Tünd kofe hazırlaya bilərsənmi? Faruk dostunu 

özündən aralayıb xahiş etdi. 
- Bu dəqiqə hazırlayaram. 



                                                              Malayziyada açılan səhər 

bb   189   bb 

 

- Hə, get,- deyə Faruk acıqlı səslə Kleysiyə əli ilə 
işarə verdi. 

- Atam ayağa qalxan kimi sənə sürpriz mükafat 
təqdim edəcəyik. 

 Faruk “mükafat” sözünü eşidincə, yorğun gözlərini 
qaldırıb Klesiyə baxdı, əsəbi formada dedi: 

- Mənə sürprizləri çox ediblər, çox sağ olun. 

 Farukun acıqlı sözlərindən bir şey anlamayan        
Kleysi  təəccübləndi, sakit səslə dedi: 

- Faruk, çox əsəbisən, bu yorğunluqdan deyil ki? 
- Narahat olma, yorğun-filan deyiləm. 

Faruk sözlərini bitirib ayağa qalxdı. Saatına 

baxdı. Kleysi yenidən dilləndi. 

- Otur, indi sənə tünd kofe gətirirəm, içib 
sakitləşərsən. 

- Yox, getməliyəm, saat 12- də Maeene ilə böyük                    
teatrda oynanılacaq tamaşaya baxmağa gedəcəyik. 

- Hələ saat altıya qalır. 
- Hazılaşmaq lazımdır. 

- Qəribə xasiyyətlərin meydana çıxır, Faruk. Niyə 
ayrı-seçkilik edirsən, bura sənin evin deyilmi, yuyunub, 
buradan teatra gedə biməzsənmi? 

 Faruk anladı ki, dostu ilə çox sərt danışıb, səhvini 
düzəltmək üçün əlini onun çiyninə qoyub nəvazişlə dedi: 

- Əlbəttə, bura da bizim evimizdi, qardaşımın evidir. 
Ancaq evə yolüstü bir-iki şey almalıyam. Ona görə də 
mütləq evə dəyməliyəm. 

 Klesyi, -heç olmasa, kofe iç,- deyə son dəfə Faruku 
yola gətirmək üçün xahiş etdi. 

 Artıq qapının qarşısında ayqqabılarını geyinməkdə 
olan Faruk başını geri çevirmədən dilləndi: 

- Yox, sağ ol, onsuz da axşam atana dəyməyə 
gələcəyəm. O zaman kofe içərik. 

Kleysi dillənmədi. 

 Faruk xəstənin oyanacağı təqdirdə ona göstərəcəyi 
xidmətləri yenidən Kleysinin nəzərinə çatdırıb, otaqdan 
çıxdı... 

    *** 

 Müalicənin dinamikası Farukun nəzərdə tutduğu 
sistem üzrə gedirdi. Gündə iki, bəzən üç dəfə xəstəyə baş 
çəkən Faruk ona müxtəlif iynələr, dərmanlar verir, yüngül 
yeməklərdən qidalanmasına yardımçı olurdu. Əməliyyatın 
üçüncü günü axşam  Faruk Ade Bahadırın nəbzini yoxlayıb, 
cod saqqalına, yarıyumulu qıyqacı gözlərinə baxdı. Sanki bu 
gözlərdə qatilin öldürdüyü insanların şəkillərini görməyə 
çalışırdı. Hətta sağ əlini uzadıb göz qapaqlarını araladı. Ağ, 
bozumtul gözdə fərqli bir şey görməyib, əlini çəkdi. 
Arxasında dayanan dostunun səsini eşitdi: 

- Faruk, necədir vəziyyəti? 
- Narahat olma, vəziyyəti stabildir, təhlükə aradan  

qalxıb. 
- Sənin rəngin ağarıb, gözlərin də qıpqırmızdır, bu, 

yuxusuzluqdandır. Get evə, yaxşıca yatıb dincəl,- deyə 
Kleysi dostuna məsləhət verdi. 

- Eybi yoxdur, iki-üç gün yuxusuz qalmaqla bir şey 
olmaz. Atan ayılanda vəziyyətini görmək istəyirəm. 

Kleysi israr etdi: 

- Ayılan kimi mən sənə zəng edib, xəbərdar edərəm. 

Faruk yorğun və qızarmış gözlərini dostuna zilləyib 
başını buladı: 

- Ade Bahadır ayılana qədər heç yerə getməyəcəm. 

 Faruk “Ade Bahadır” sözlərini elə qəzəblə söylədi 
ki, Kleysi diksindi, təəccüblü nəzərlərlə həkimə          baxdı: 

- Faruk, lap polis kimi danışdın. 

 Faruk gülümsündü, gözlərini bir anlıq uzaq nöqtəyə 
dikdi. Sonra da dostunu sakitləşdirməyə çalışdı: 

- Kleysi, mən insanlara şəfa verən, onları 
xətəliklərdən sağaldan, ölümün cəngindən xilas edən 
həkiməm. Narahat olma, məndən dostumun atasına xətər 
dəyməz. 

 Kleysi yanlış fikirləşdiyi üçün ürəyində özünü    
qınadı. Əlini Farukun çiyninə qoyub dedi: 

- Buna şübhə etmirəm. Sən həm də ürəyi rəhmli, 
xeyirxah insansan... 

 Faruk Kleysinin sözlərini kəsib, - az təriflə, zibili                
çıxar,- deyə bildirincə, hər ikisi güldü. 
 Tərifli sözlərinin şirin söhbətə axar olduğunu 
anlayan Kleysi dostuna nahar etməyi təklif etdi. 

 Faruk yalnız indi ac olduğunu anladığından 
dostunun təklifinə etiraz etmədi. Kleysi mətbəxə keçincə, 
Farukun səsi eşidildi: 

- Suleika xalanın bişirdiyi qızarmış krevetka və soya 
filizindən olsa idi, əla olardı. 

Kleysi gülə-gülə dilləndi: 

- Demişdim axı, anamın bişirdiyi yeməyin dadı 
damağından getməyəcək. Hiss edirəm ki, hələ də 
dodaqlarını marçıldadırsan. 

Faruk dostunun atmacasına haqq qazandırdı: 

- Düz deyirsən, Suleika xala çox dadlı bişirmişdi. 

 Kleysi otağa daxil olub, muştuluq verirmiş kimi 
söylədi: 

- Şansın var imiş, soyuducuda həmin yeməklərdən 
qalıb, amma bilmirəm, sən vaxtı keçmiş yeməyi 
yeyərsənmi? 

Faruk, - o yeməklər illərlə soyuducuda qalsa belə, 

     onlardan vaz keçmərəm,-deyib məsləhət verdi: 

- Qızdır, gətir. 
- “Oldu” sözünü eşidincə, - mən də düşüm 

mağazadan bir-iki şirniyyat alım, yaman könlümə şirniyat 
düşüb,-dedi. 

 Kleysindən səs çıxmadığını görüncə, - nəsə 
lazımdırmı, alım gətirim,- deyə dilləndi. 

- İki banka alma şirəsi alsan pis olmaz,- xahiş etdi. 

 Faruk qapını açıb, həyətə düşdü. Təqribən 20-25 
dəqiqə sonra geri qayıdanda, qapı ağzında yan otaqdan 
Suleika xalanın səsini eşitdi, o, qayıtmışdı. İçəri keçib, 
salam verdi. Xanım Suleika əziz övladı kimi yaxınlaşıb 
Farukun üzündən öpdü, əhavalını soruşdu. Faruk hər şeyin 
yaxşı olduğunu bildirincə, Xanım Suleika narazı şəkildə 
başını buladı: 

- Bu başı batmış sizi işə salacaq. 

  Faruk təmkinini pozmadan Suleika xalanı 
arxayın salmağa çalışdı: 

- Narahat olmayın, bizə ona görə xətər 
dəyməz. Sağalan kimi uzaqlaşdırarsıznız buradan. 

Xanım Suleika dodağının altında mızıldana-mızıldana 

yemək masasını sahmana salmaq üçün qarşı otağa keçdi. 
Faruk hiss etdi ki, xanım Suleika ərinin geri 
qayıtmasından heç də məmnun deyil. Etiraz etməyə, açıq 
şəkildə narazılığını bildirməyə də ehtiyat edir. Bu da onun 
qatı dindar qadın olmasından irəli gəlirdi. İslam əxlaq 
normalarına görə qadın əri evə gələrkən onu yaxşı 
qarşılamalı, hörmət göstərməlidir. Ade Bahadır səhər işə 
gedib, axşam evə gələnlərdən deyildi. O, qatı terrorçu 
idi, hökümət onu hər yerdə axtarırdı. Bunu Suleika xala 
da anlayırdı. Qorxudu ki, min bir əziyyətlə böyüdüb boya-
başa çatdırdığı, oxudub təhsil verdiyi, yenicə özünə isti 
ocaq qurmğa çalışan oğlu Kleysiyə xətər dəyə bilər. Çox 
narahat idi, təşviş içində olduğu açıqca hiss olunurdu. 
Yemək bitib, çay süfrəsi arxasında söhbət etdikləri 
müddətdə xanım Suleika bir dəfə də olsun ərinin inildədiyi 
otağa keçib, ona baxmadı. Kleysi isə anasından fərqli 
olaraq tez-tez atasına baş şəkir, onun durumu ilə 
maraqlanır, alınının, üzünün tərini silir, stəkanla damcı-
damcı su verirdi. Növbəti dəfə otağa daxil olarkən 
Kleysinin -“atam ayıldı, o, mənə baxır”- qışqırıq səsi 
eşidildi. Bu qışqırıqdan vahimələnən xanım Suleika iti 
addımlarla qarşı otağa keçib, oğluna səsini qaldırdı: 

-Sakit ol, qonşular eşidər. 

Kleysi isə keçirdiyi xoş hissin təsiri altında olduğundan 

anasının xəbərdarlığını eşitmədi. Xanım Suleika ərinin ona 
dikilmiş baxışlarına məhəl qoymadan Kleysinin böyrünü 
dümsüklədi: 

- Nə qışqırırsan, sakit ol. 

 Kleysi isə anasının sözlərinə əhəmiyyət vermədən 
hey, - atam ayıldı, o yaşayacaq- deyə səslənirdi. Faruk 
yaxınlaşıb, əlini Ade Bahadırın alnına qoydu, nəbzini 
tutdu, - necəsiniz, özünüzü necə hiss edirsiniz?- qeyri-
ixtiyarı terrorçuya sual etdi. Ade Bahadır isə yarıaçıq 
gözlərini Faruka dikib danışmırdı. Kleysi də atasına 
vəziyyəti ilə bağlı bir neçə dəfə suallar verdi. Nəhayət, 
Ade Bahadır,- su istəyirəm,-deyə bildırdi. Kleysi tez əl-
ayağa düşdü, qaynanmış suyu atasının gömgöy göyərmiş 
dodaqlarına yaxınlaşdırıb, ona suyu içməyə kömək etdi. 
Eyni zamanda boşqabdakı soya filizinin suyundan çömçə 
ilə atasına yedirtməyə çalışdı. Ade Bahadır ağır-ağır nəfəs 
alır, bəzən tövşüyür, yemək qalıqlarını ağzından kənara 
atırdı. Bu iyrənc mənzərə Kleysini yormurdu, sakit və 
səbrlə atasının dodaqlarından çənəsinə süzülən yeməyin 
suyunu silir və yenidən onu yedirməyə çalışırdı. Faruk fikir 
verdi ki, xanım Suleika dinmir, danışmır, sakit şəkildə 
ayaq üstündə dayanıb oğlunun hərəkətlərini izləyirdi. Hətta 
bir neçə dəqiqəlik otağı tərk edib, gözdən itirdi. Geri 
qayıtdıqdan sonra çarpayının arxa hissəsinə söykənib, 
matdım-matdım ərinə baxırdı. Nə fikirləşdiyi, ürəyində 

necə və hansı qara qanlar keçdiyini yalnız özü bilirdi. 
Faruka bəlli olan ancaq o idi ki, xanım Suleika ərinin uzun 
illərdən sonra geri qayıtmasından heç də məmnun deyil. 
Bir qədər otağı sakitlik bürüdü, heç kim danışmadı. Artıq 
sevincindən qışqıran Kleysi də dillənmirdi, susmuşdu. 
Faruk, - yaxşı olardı ki, hər ikiniz otağı tərk edin, mən 
onun durumunu yoxlayıb sistem vurmalıyan, - deyib təkid 
etdi. Sanki Suleika bunu gözləyirdi, sakitcə otağı tərk etdi, 
Kleysi də Farukun tələbini yerinə yetirmək 
məcburiyyətində qaldı.... 

- Şəkər xəstəsi olmaması və immunitetinin  yüksək 
olması xəstənin 3 gün sonra  sərbəst şəkildə qida qəbul 
etməsinə və ayağa qalxaraq otaqda hərəkət etməsinə 
imkan yaratdı. Növbəti gün xəstəyə baş çəkməyə gedərkən 
Faruk gözlənilməz hadisənin şahidi oldu. Xanım Suleika 
oğlunu tənbeh edir, Ade Bahadıru evdən uzaqlaşdırmağı 
tələb edirdi, Kleysi isə danışmırdı. Faruk birbaşa Ade 
Bahadırın yatdığı otağa keçib, onun vəziyyəti ilə 
maraqlandı. Kleysinin səsi eşidildi: 

 

- Faruk, sənsən, gəlmisən? –“Hə”, cavabı alınca, 
Kleysi bir bura gələ bilərsənmi?, – deyə xahiş etdi. Faruk 

cavab vermədi. Ade Bahadıra bir qaşıq sulu dərman içizdirib 
qarşı otağa keçdi. Həmin anda telefonu zəng çaldı. Qeyri-
ixtiyarı pencəyinin sol cibinə əlini salıb, telefonunun 
ekranına baxdı. Üzünə təbəssüm verib, telefonun düyməsini 
basdı. Salam-kəlamdan sonra- hə, haradasa yarım saata 
gələrəm. Yaxşı, oldu,- deyə telefon danışığını bitirdi. 
Kleysinin təəccüblə  

gözlərini ona dikib baxdığını görüb, - Maeenedir, xanım 
Tinagilə gedəsiyik,- söylədi.  

Bu dəfə xanım Suleika sual etdi: 

- Salamatçılqdırmı, a bala? 
- Faruk, - bəli hər şey yaxşıdır,- deməklə 

kifayətlənməyib, fikrini açıq formada da bildirdi: 

- Bizim toyumuz olasıdır, ona hazırlaşırıq. 

 Sanki xəbəri yenicə eşidirmiş kimi xanım 
Sueleika sevincək dilləndi: 

- Ay maşallah, xeyirli olsun. 
- Çox sağ olun, Kleysi üçün olsun. 

 Xanım Suleika dərindən yanıqlı ah çəkdi, başı ilə 
qarşı otağı göstərib titrək səslə dedi: 

- O, bizm axırımıza çıxmasa, xeyir işlərimiz çox  
olacaq. 

 Xanım Suleikanın atmaca ilə danışamsı Kleysiyə xoş 
gəlmədi, maraqla anasına baxdı, ancaq bir söz demədi. 
Xanım Suleika isə oğlunu anlamışdı, hövsələlik edib 
dilləndi: 

- Nədir, niyə mənə elə baxırsan, Allah o əclafın 
cəzasını versin. 

Fikrini bitirməmiş xanım Suleika divanda oturub 
ağlamağa başladı. Bunu görən Kleysi anası ilə üzbə- üz 
dizlərini yerə qoyub, yalvarış dolu səslə dedi: 

- Ana, mən səni başa düşürəm. Faruk da mənə 
acıqldır. Lakin o mənim atamdır, Ondan necə imtina 
edim? 

- Polisə xəbər verək,- gözlənilmədən xanım Suleika 
çıxış yolunu göstərdi. 

- Polisə?- Kleysi təəccüblə başını çevirib, yenicə 
stulda oturan Faruka baxdı. Yenidən xanım Suleikanın səsi 
eşidildi: 

- Yalınız bir olan Allah bilir ki, mən səni necə 
çətinliklərlə böyütmüşəm. İndi əlin çörəyə çatan vaxt səni 
itirmək istəmirəm, qorxuram, çox qorxuram. 

Kleysi başını bulayıb, etinasız şəkildə dilləndi: 

- Mənə nə olasıdır ki? 
- Tutarlar səni. 
- Bu dəfə Faruk söhbətə müdaxilə etdi: 
- Xanım Suleika axı mən sizə dedim, narahat 

olmayın, heç kim Kleysiyə zərər yetirməz. 

 Xanım Suleika ağzını açıb, nəsə demək istədi, 
ancaq danışmadı, udqunub durdu. Faruk çevrilib, qapıya 
baxanda Ade Bahadırı gördü. O yarı əyilmiş formada 
qarnını tutub xanım Suleikaya baxırdı. Onun gözlərində 
parıltı açıqca sezilirdi, qətiyyətli 

görünürdü, qürurlu idi. Ölüm anında belə əyilmək fikrində 



                                                              Malayziyada açılan səhər 

bb   201   bb 

 

olmadığını nümayiş etdirirdi. Kleysi əllərini ansının 
dizlərindən çəkib ayağa durdu, atasına yaxınlaşdı: 

- Sənə durmaq olmaz, hələ tezdir, gedək çarpayında 
uzan. 

 
Ade Bahadır sol əli ilə Kleysinin sinəsindən kənara 

itələyib, acıqlı-acıqlı arvadına baxdı. Başını aşağı-yuxarı 
edib, duruşundan fərqli olaraq xırıltılı səslə dedi: 

 

- Məni ittiham etməyinizdə haqlısınız, lakin mən nə 
islamçıyam, nə də cihadçı. Sadəcə küçə avarası olmuşam, 
sonradan isə qurbana çevrilmişəm... 

 
Ade Bahadır ona diqqət kəsildiyini hiss etdiyindən 

sözlərinə bir anlıq ara verdi. Ətrafına boylandı, çiynini 
divara söykəyib aram-aram fikrini davam etdirdi: 

-Mən də bir ailənin övladı idim. Atam, anam, qardaş 
və bacılarım vardı... 
 

Kleysi atasının ayaq üstə dayana bilmədiyini görüb,- 
ata bəlkə əyləşəsən,- deyincə, yenidən qürurlu, mərdanə 
görünüş alan Ade Bahadır əlini qaldırmaqla oğluna 

susmasına işarə verdi: 

-Küçələrdə dilənib, onun-bunun dükanından, evindən 
pul-para oğurlayıb gətirəndə valideynlərim yalnız 
susurdular. Sanki belə olsa, daha yaxşıdır. Kleysinin anası 
isə oğlunun qoruyucu mələyi olub, oxutdurub, təhsil verib. 
Mənim anamla Kleysinin anasının fərqi budur. Hər ikisi 
anadır. Lakin biri laqeyd və soyuqqanlı, digəri isə 
canıyanan... 
 Suleikanın acıqlı səsi Ade Bahadıra sözünü   davam 
etdirməyə imkan vermədi: 

- Anan sənə deyirdi ki, gedib İraqda, Suriyada 
insanları öldürüb gəlinləri dul, anaları oğulsuz, ataları 
gözüyaşlı qoyasan? 

 Ade Bahadır təmkinini pozmadan suala sakit 
şəkildə cavab verdi: 

- Haqlısan, anam mənə adam öldürməyi əmr etməyib, 
ancaq vəhşi cəmiyyətin yazılmamış qaydası var, küçədə 
böyüyən nəzarətsiz uşaq böyüyəndə qatilə çevriləcək, 
terrorçu olacaq. Müharibənin isə qızıl 

qaydalarından biri odur ki, sən öldürməsən, səni 
öldürəcəklər. 

Suleikanın hıçqırtılı səsi eşidildi: 

- Biz elə bilirdik ki, sən xaricdə işləyirsən, 
zəhmətinlə, əməyinlə çörək qazanırsan. Mən səni özümün 
qəhrəmanım hesab edirdim. Kaş elə qəhrəmanım kimi də 
qalaydın, terrorçu olduğunu, adam öldürdüyünü 
eşitməyəydim. 

 Ade Bahadır haqlı sözlər qarşısında ani olaraq 
susdu. Xanım Suleikaya, daha sonra isə Faruka və 
Kleysiyə baxıb evə gəlib çıxmasını danışdı: 

- Sərhədi keçərkən sərhədçilərin güllə yağışı ilə 
üzləşdik. Dostum yerindəcə öldürüldü, mən isə ağır 
yaralandım. Suleika... elə oradaca ölüb, cəsədimin qurda-
quşa yem olmasını istəyirdim. Lakin Kleysini görmək, 
sənin səsini eşitmək yanğısı məni rahat buraxmadı. Yük 
maşınının kuzosuna gizlicə minib, paytaxta qədər gəldim 
və şəhərə daxil olduqdan sonra evə gəldim. Kleysini 
gördüm, onun üzündən öpdüm, əllərini əllərimlə oxşadım, 
gözlərimlə səni aradım, onra da gizlicə kəlmeyi-
şəhadətimi deyib Allahdan ölüm arzuladım. 

- Bilmirsən ki, Allah bu dünyadakı cəzanı o dünyaya 
buraxmaz- yenidən xanim Suleikanın acıqlı səsi eşidildi. 

- Ölməməyimin günahı mən deyiləm, bu həkimdir,- 
deyə əli ilə Faruku göstərdi. 

Xanım Suleika: 

- Faruk balam bizə xatir səni ölümün cəngindən xilas 
edib. Yəni bunu bilmirsən? 

- Suleika günlərimi dağda-daşda keçirsəm də, 
adamlığımı hələ ki, itirməmişəm, bilirəm ki, Faruk 
Kleysinin yaxın dostu olduğuna görə məni xilas edib. 
Lakin onu bilmirəm ki, sağ qalmağıma görə ona təşəkkür 
edim, yoxsa ürəklərdə qəhrəman kimi qalmağıma mane 
olduğuna görə qınayım. 

- Artıq nə fikirləşdiyinin bizim üçün fərqi yoxdur,- 
Suleika  yenidən dilləndi. 

- Onu bilirəm. 
- Bilirsənsə, o zaman anlamalı idin ki, dinc insanları 

öldürməklə necə böyük günah işlətmisən. 
- Günahım yalnız əlisilahlı insana atəş açmağım olub. 

 Faruk sanki bu sözləri gözləyirdi, qeyr-ixtiyarı  Ade 
Bahadırın  uştünə qışqırdı: 

- Bəs dinc, günahsız insanları öldürməyinə nə 
deyirsən? 

Ade Bahadır həkimin sualı qarşısında əridi, iki-üç dəfə 
udqundu, yıxıla biləcəyindən ehtiyat etdiyindən yavaş 
addımlarla irəliləyib stulda əyləşdi. Sual dolu nəzərlərlə 
Faruka baxdı. Sanki -nəyi deyirsən, hansı dinc insanlardan 
söhbət gedir,- demək istəyirdi. Faruk sualının cavabsız 
qaldığını görüb yenidən dilləndi: 

-Öldürülən malayziyalılar Suriya, İraq və ya 
Əfqanıstandakı əlisilahlı insanlar idi ki, səni öldürməsinlər 
deyə öldürəsən? 
 Ade Bahadırın rəngi kömür kimi qaraldı, başını 
aşağı əydi, əllərini çarpazlayıb dizləri arasına qoydu, ani 
fikrə getdi, elə o vəziyyətdə də Faruka cavab verdi: 

- Həkim, məni əsassız ittiham edirsiniz. Dinc 
ərazilərdə bir qarış qanı belə tapdalamamışam... 

- Siz Penang adasında, xüsusilə də Georgetoş 
şəhərində məşhursunuz, bilirsinizmi bunu? 

 Ade Bahadır parıldayan gözlərini Faruka dikib,   
titrək səslə dedi: 

- Bilmirəm siz nəyi deyirsiniz. Mən adanın Batu 
Kavan qəsəbəsində doğulsam da, heç zaman Georgetoş 
şəhərində olmamışam. 

- Heç olmasa ailənizin qarşısında cəsarətli olun...- 
həkim fikrini tamamlamadan ayağa qalxdı. Sağollaşmadan 
yeyin addımlarla addımlayıb qapıdan çıxdı. Maşına 
yaxınlaşıb qapısını açarkən arxadan səs eşitdi: 

- Faruk, bir dayan, sənə nə oldu? 

 Faruk geri çevriləndə qarşısında Kleysini gördü. Bir 
söz demədi, yenə də saxtakarlıq etməyə çalışdı: 

- Təcili getməliyəm, xəstəxanada məni 
gözləyirlər. 

Kleysi əlini dostunun çiyninə qoyub dedi: 

- Faruk, bəlkə. nəhayət, deyəsən, nə baş verir? 
Atamla bağlı nələri bilirsən? 

 Həkim bir anlıq susdu, anacaq tez də özünü ələ  
alıb Kleysini sakitləşdirməyə çalışdı: 

- Narahat olma, atanla bağlı mənim heç bir bilgim 
yoxdur. 

Kleysi hücuma keçdi: 

- Faruk, var, özü də sən bizdə olarkən atamın şəklini 
gördüyün andan var. Atamı ölümün cəngindən xilas 
etməyə gələrkən ona necə sərt nəzərlərlə baxdığını hiss 
etmişdim. Əməliyyatdan sonra atamı müayinə və müalicə 
edərkən soyuq davranışın açıqca görünürdü. Nəsə atamla 
bağlı sirrə maliksən. 

Gözlənilmədən Faruk dostunun üzünə sillə kimi sözlər 
söylədi: 

- Atan Georgetoş şəhərindən Teluk Bahang 
qəsəbəsinə gedən magistral yolun kənarındakı meşənin 

qırağında mənim dayımı öldürüb, başqa bir qohumumu isə 
yaralayıb. Biz dayımın ölüm xəbərini eşidib onun yasına 
gedərkən dənizdə gəmi qəzası baş verdi və anam öldü. 

Faruk sözlərinə ara verib susdu. Dostu eşitdiyi 
xəbərdən çaşdı, sağına-soluna boylandı, iki əlini dəbaşına 
qoyub, - Faruk 
bu ola bilməz, bəlkə sən səhv eşitmisən,-deyə xəbəri 
dəqiqləşdirməyə çalışdı.Çox istərdim ki, qətli yaxın 
dostumun atasının törətməsi xəbəri yalan olaydı. Lakin bu, 
belədir. Georgetoş şəhərinin prokurorluğu qətlin sənin atan 
Ade Bahadır və onun dəstəsinin törətdiyini sübut edib. Güllə 
yarası alsa da, xöşbəxtlikdən sağ qalan digər qohumum Əbu 
Xalidin istintaq orqanlarına verdiyi izahatında da qətliamı 
sənin atanın törətdiyini təsdiqləyir. 

 Kleysi artıq nə deyəcəyini bilmirdi. Sanki dili 
tutulmuş, qulaqları kar olmuşdu, heç nə eşitmirdi. 
Matdım-matdın Faruka baxırdı, birdən hönkür - hönkür 
ağladı. Başını Farukun çiyninə sıxıb, hıçqırtılı səslə dedi: 

- Sənin nə böyük ürəyin, işıqlı qəlbin varmış, Faruk. 
Ailənə faciələr yaşadılır, sən isə qarşılığında susursan, 
pisliklərə xeyirxah ürəyin, mərhəmətli işinlə cavab 
verirsən. Görən dünyda sənin kimi böyük ürək sahibi 
varmı? 

 Faruk sağ əlini dostunun başına qoyub pıçıltı ilə 
dedi: 

- Ətrafımızda ağıllı, xeyirxah insan çoxdur. 
Dünyamızı ayaqda saxlayan da xeyirxah əməl sahibi olan 
insanların sayının çox olmasıdır.Kleysi başını Farukun 
sinəsindən şəkib, sol əlinin ovucu ilə gözlərini qapadı. 
Sanki Farukun gözlərinin içinə baxmaqdan utandı. Faruk 
bunu başa düşdüyündən onu sakitləşdirməyə çalışdı: 

-Atanın qüsuruna görə sən günahkar deyilsən. 

Heç bəlkə də Ade əmi də günahkar deyil... 
 

Kleysi ovcunu gözlərindən çəkib, təəccüblü nəzərlə 
Farukun nəmli gözlərinə baxdı: 

- Sən nə danışırsan, Faruk, o, vəhşidir, bəli, bəli 
vəhşidir. Anam düz deyir, törətdyi qətllərə görə mütləq 
haqq, ədalət qarşısında cavab verməlidir. 

Fikrini tamlayınca, başını aşağı əyib Farukun əlindən 
öpməklə atasının dəhşətli əməlinə görə üzrxahlıq etmək 
istədi. Lakin Faruk onun niyyətini başa düşdüyündən sərt 
şəkildə əlini geri çəkib Kleysini məzəmət etdi: 

- Elə etmə, ayıbdır. Mən həkiməm, bəlkə də başqa 
peşə sahibi olsa idim, atana münasibətdə fərqli yanaşma 
göstərərdim. Lakin nə yaxşı ki, bu peşəni seçmişəm. 

- Dahilərin sözüdür, haradasa oxumuşam. Deyir ki, 
“Böyük ağıl qarşısında baş əyir, böyük ürək qarşısında 
isə diz çökürəm”. Mən də sənin böyük ağlın və ürəyin 
qarşısında baş əyir, diz çökürəm, Faruk. 

- Dedim ki, üzxahlıq etməyə ehtiyac yoxdur. Mən 
atanı bağışladım. Allahın isə bağışlayıb, bağışlama-
yacağını onun öz ixtiyarına buraxıram. İndi isə get evə, 
anan yəqin ki, səndən narahatdır. 

- Yox, birgə qalxacağıq bizə. 

Faruk etiraz etdi: 

- Gərək məni başa düşəsən, indiki məqamda atanla 
üz-üzə gəlmək istəmirəm. Səhər mütləq atana baxmağa 
gələcəyəm. 

- Mən də onu görmək istəmirəm, elə buradan Havar 
xalamgilə gedəcəyəm. 

Faruk dostuna məsləhət verməyə çalışdı: 

- Övladın valideyn qarşısında vəzifələri var. 
Övlad olaraq vəzifəni sona qədər yerinə yetir. 

- Axı o... 

Faruk onun sözünü ağzında qoydu: 

- Əgər məni özünə yaxın dost bilirsənsə, 
məsləhətimə qulaq as. 

- Kleysi udqundu,- əlbəttə sən mənim üçün dost 
deyil, qardaşsan,- deyə bildirib çarəsiz şəkildə Faruka 
baxdı: 

- Çıx evə, atanla da mehriban davran. Elə et ki, 
səninlə bölüşdüyüm sirrdən xəbərdar olmasın. 

 Kleysi qaşlarını düyünləyib, təəccüblü nəzərlə 
dostuna baxıb sual etdi: 

- Axı niyə dostumun yaxınlarını öldürdüyünü üzünə 
deməyim. Niyə imkan vermirsən ki, dinc insanları 
öldürdüyünü deyim və o da əməlindən xəcalət çəksin. 

- Dostumsan, qardaşımsan, acı da olsa, həqiqəti 
deyəcəyəm, qatilin, terrorçunun ürəyi olmur. Onlar xəcalət 
təri, utanmaq anlayışı nə olduğunu da bilmirlər. 

Kleysi dostunun fikrini tamamlamağa çalışdı: 

- Yəni, deyirsən onlar o kimi hisslərdən 
uzaqdılar? 

- Bəli, elədir ki, var. 

 Kleysi dodaqlarını büzüb susdu. Əynindəki baju    
melayun ətəyini əlləri ilə didişdirməyə başladı. 

Faruk yenidən dilləndi: 

- Sirri açsan,  mən onun müalicəsini davam etdirə  
bilməyəcəyəm. 

Kleysi pıçıltılı səslə sual verməli oldu: 

- Niyə? 
- Ona görə ki, bizim bir-birimizə inamsızlığımız 

yaranacaq. O düşünəcək ki, mən onun həyatına ziyan vura 
bilərəm. Hər zaman qorxu və təlaş içində olacaq. Bu isə 
onun müalicəsini əhəmiyyətsiz edəcək. 

- Yaxşı, - deyə Kleysi Farukun təklifi ilə 
razılaşmaqdan başqa çıxış yolu qalmadığını nümayiş 
etdirdi. Dostunu qucaqlayıb üzündən öpdü, sağollaşıb 
ondan aralandı. Faruk avtomobilinə əyləşib matoru işə 
saldı. Yola çıxmamışdan əvvəl sağına-soluna boylandı, 
sakitliyə əmin olduqdan sonra magistral yola çıxdı. 

-  
-                                  *** 

Sübhün açılmasına az qalmışdı. Dan yeri söküldükcə, 
üfüqlər rəngini dəyişərək tədricən bozarırdı. Faruk gecə 
yarısından başladığı ürək əməliyyatını bitirib yenicə dəhlizə 

çıxmışdı. Xəstənin yaxınları dəhliz boyu düzülüb səbirsizliklə 
xəbər gözləyirdilər. Faruk dəhlizə çıxınca onu əhatəyə alıb 
əməliyyatın necə keçdiyini öyrənməyə çalışdılar. Bir ağsaçlı 
qadın göz yaşları içində gözlərini Farukun üzünə dikib, 
yalvarış dolu səslə, - ay oğul, o mənim qızımdır, dörd körpəsi 
var, nə xəbər oldu,- deyə həyacanla sual verdi. Faruk 
başqalarının deyil, məhz ağsaçlı ananın əlindən tutub ona 
izahat verdi: 

- Narahat olmayın, qızınız əvvəlkindən də sağlam və 
qıvraq olacaq. 

Xoş xəbər dəhlizdəkilərin alqışları ilə qarşılandı. 
Həkim əli ilə onları sakitləşdirib,- belə etməyin, xəstələri 
narahat edirsiniz,- deyə bildirdi. İnsanların əhatəsindən 
çıxıb otağına getmək istəyərkən gözünə bir neçə metr 
aralıda başında yaşıl yaylıq, əynində qara zolaqlı baju 
kurunq geyinmiş qadın sataşdı, Maeeneye oxşatdı. Bir 
addım da atıb 

yenidən qadına baxdı. Bəli, yanılmamışdı, bu, Maeene idi. 
Təşviş içində addımlarını yeyinlədib Maeeneye 
yaxınlaşdı. Ona salam verib, - nəsə olub, Maeene, - deyə 
titrək səslə sual etdi. Maeene Farukun salamını alıb onu 
sakitləşdirməyə çalışdı: 

- Narahat olma, hər şey yaxşıdır. 

- Bəs bura niyə gəlmisən? 
- Ürəyimin bir parçası olan Farukumun iş yerinə gələ 

bilmərəm? 

Cavab Faruku qane etmədiyindən narahat baxışlarını 
Maeenenin gözlərinə dikdi. Lakin o saf gözlərdə bir şey 
aydınlaşdıra bilmədiyindən narahatçılığı bir qədər də artdı. 
Sağına- soluna boylandı. Sanki ətrafdakıların onların üz-
üzə dayanıb söhbət etmələrinə baxan olub-olmadığını 
aydınlaşdırmaq istədi. Nəzər-diqqətdən kənar olduqlarını 
anladığından sakitləşdi. Sağ əli ilə Maeenenin qolundan 
tutdu, otağının qapısını açıb içəri çəkdi, divanda oturtdu, 
özü də yanıda əyləşdi. Bəlkə də nişanlandıqları dönəmdə 
ilk dəfə Maeenenin əllərini ovucu arasına alıb titrək səslə 
dedi: 

- Yox, Maeene, sözlü adama oxşayırsan, de görüm 
səni sıxan nədir, səhər açılmamış bura niyə gəlmisən? 

 Maeene əllərini Farukun ovcundan çəkib, gözlərini 
otağın uzaq küncünə dikdi. Nişanlısının bu hərəkəti 
Faruku bir qədər də çaşdırdı, sağ əli ilə Maeenenin 
çənəsindən tutdu, gözlərinə baxdı, çaşdı, həyacanlı şəkildə 
dilləndi: 

- Maeene, sən ağlayırsan, nə olub axı, məndən 
gizlətmə, de. 

Maeenenin susması Faruku daha da həyacanlandırdı. 
Utanıb-çəkinmədən onu özünə tərəf çəkib qucaqladı. 
Başını əlləri arasına alıb oxşadı: 

- Kiçik dünyamın gözəl mələyi Maeene, de gözrüm, 
məndən gizlətdiyin nədir? 

 Maeene başını Farukun qolları arasından çıxarıb 
sakit, lakin ittihamedici sözlərlə Faruku qınadı: 

- Sən məndən nəsə gizlədirsən, Faruk. 

 Faruk gülümsündü, əlini Maeenenin çiyninə qoyub 
nəvazişlə dedi: 

- Allahım şahiddir ki, mən səndən heç nəyi 
gizlətmirəm. 

-Elə isə neçə gündür evinə niyə getmirsən, bəzən zənglərimə 
də cavab vermirsən, xəstəxanadan çıxıb harasa gedirsən. 

 Faruk məsələni yalnız indi anladı, yorğun olmasına 
baxmayaraq bərkdən güldü. Qollarını açıb gərnəşdi, 
kürəyini divana söykəyib Maeenenin                 sol əlini ovcunun 
içinə aldı, sakit və mehriban səslə dedi: 

- Məni qısqanırsan, eləmi? 

Maeene dillənmədi, Faruk sözünü davam etdirdi: 

- Sən dünyanın ən gözəl qızlarındansan, mən ağlımı 
itirmişəm ki, güllərin ən gözəli, təravətlisi olan Maeenenin 
əvəzinə tikanlı kolu iyləyim. 

 Maeene ürəyicə olan sözləri eşitsə də, təslim olmaq 
istəmədi, mızıldandı: 

- Elə isə gecələr hara gedirsən, gündüzlər də yoxa 
çıxdığın vaxtlar olur. 

 Faruk indidən Maeenenin ürəyinə şübhə toxumu 
səpməmək üçün olanları anlatmaq məcburiyyətində qaldı. 
Kleysinin yaralı atasını əməliyyat etdiyini, hər dəfə ona 
baş çəkdiyini, müalicəsinin gedişi ilə maraqlandığını 
bildirdi. Ancaq Kleysinin atasının dayısını öldürdüyünü 
demədi. İsmədi ki, Maeenedə yaxın dostu Kleysiyə qarşı 
nifrət hissi oyansın. 
 Bundan sonra buzlar əridi, Maeenenin qırışığı 
açıldı: 

- Bəs bunları mənə niyə deməmisən? 

- Mən hər gün bir neçə əməliyyatda iştirak edirəm, 
xəstələr qəbul edir, onları müalicə və müayinə edirəm, sənə 
hamısının siyahısnı necə verim? 

- Məntiqli cavab qarşısında Maeene susdu. Başını 
çevirib Farukun üzünə baxdı, dedi: 

- Kleysinin atasına görə sənə xətər dəyməz ki, 
hökumət səni sorğu-sual etməz ki? 

- Narahat olma, mən həkiməm. İşimi icra etmişəm. 
Bir də ki. çətinliyə düşsək, hökumətdə dostlarımz var. 

- Yox, mən narahat olmağa başlayıram. Bir daha 
onun yanına getmə. 

 Faruk Maeeneni arxayın salmaq üçün növbəti 
cəhdini göstərdi: 

- İki gün sonra toyumuzdur, həftə sonu isə Cakartaya 
gedirik. 

- Maeene, - hə, doğrudan ey, iki gün sonra 
toyumuzdur, sonra da İndoneziyaya gedirik,- deyə sanki 
yeni eşidirmiş kimi məlumatı dilə gətirdi.- Cakartada neçə 
gün qalmaq fikrindəsən,- deyə Faruka sual etdi. 

 Faruk güldü, ayağa qalxıb əynindəki ağ xalatını 
çıxarıb asılqandan asdı. Sonra da əlini uzadıb Maeenenin 
divandan durmasına kömək etdi. Maeene ayağa durunca, 
nəvazişlə dedi: 

- Bizim Mərkəzi Klinikanın Cakartada filialı 
yaradılıb. Ölkəmizin Səhiyyə Nazirliyi məni ora rəhbər 
təyin edir. Razılaşsan, qalıb orada yaşayarıq. İstəməsən, 
10-15 gün sonra geri qayıdıb, burada ömrümüzü davam 
etdirərik. 

- Maeene eşitdiyi xəbərdən sevincək oldu, əllərini 
əllərinə vurub,- bu ki əla oldu, Cakarta gözəl, ekzotik 
şəhərdir, orada qalsaq, daha yaxşı olar,- deyə bildirdi. 

Faruk başını tərpətdi: 

- Sən necə istəyirsən, elə də olacaq, indi isə gedək, 
Cek Tokiodan gəlir, onu qarşılamlıyam. 

 Otaqdan çıxarkən Farukun telefonu zəng çaldı, 
xanım Tina idi. Telefonun düyməsini basıb, zəngə cavab 
verərkən xanım Tina giley-güzara başladı, Faruku 
zənglərə cavab verməməkdə ittiham etdi. Həkim susub, 
təmkinlə xanım Tinanın adət etdiyi ana nəvazişli qınağını 
dinlədi, ittihamlarını eşitdi, nəhayət, susdu. Faruk arada 
yaranan fasilədən istifadə edib, özünə haqq qazandırmağa 
çalışdı.- Nə desəniz, haqlısınız, indicə Maeene qarşısında 
günahımı yudum, Ceki qarşılayıb evə gələndə sənin də 
qarşında təmizə çıxmağa çalışacam,- deyə dodaqlarında 
təbəssüm yaradan fikirlər söylədi. Deyəsən, xoş sözlər 
xanım Tinanın könlünü almışdı. Az sonra Farukla 

mehriban danışıb, ona nəsə məsləhət edir, tapşırıqlar 
verirdi. Faruk da xanım Tinanı səbrlə dinləyib, hər bir 
sözünə, məsləhətinə, tapşırığına, -baş üstə, oldu, yaxşı,- 
deməklə cavab verirdi. Xanım Tina fikrini tamalayıb 
sağollaşdıqdan sonra Faruk Maeeneyə üzünü tutub, sakit 
səslə dedi: 

-Bu qadın sanki robortdur, yorulmaq bilmir, gecə-
gündüz çalışır. 

- Fədakar ana başqa cür ola bilməz,- deyə Maeene 
dilləndi. 

Pilləkənləri enib həyətə düşəndə Faruk başını bulayıb, 
qımışdı. Bu, Maeenenin gözündən yayınmadı. Qolundan 
tutub silkələdi- nəyə gülürsən,-deyə israredici sual etdi: 

 
Faruk gülə-gülə dedi: 

- Xanım Tinaya deyəndə ki, bəsdir işlədin, bir az 
dincəl, eyir ki, bir evdən bir nəfər istirahət edər, o da ərim 
gülməşəkərin payına düşüb. O dünyada o bizim 
hamımızın yerinə istirahət edir.Hər ikisi güldü. Faruk 
maşına çatıb salona oturdu. Yerini rahatladıqdan sonra 
yanında oturan Maeeneye dedi: 

- Xanım Tina bərk-bərk tapşırdı ki, Süza xalanı və 
Ahmad əmini onlara aparım ki, biş-düşə, bəzək-düzəyə 
kömək etsinlər. 

Maeene - hə yaxşı olar, onlara kömək mütləq 
lazımdır, - deməklə tapşırığa əməl edilməsinin vacibliyini 
nümayiş etdirdi. Sonra da Farukun ürəyincə                    olan fikir 
söylədi: 

Yaxşı olardı ki, məni evimizə aparıb, düşürəsən. 

- Niyə axı biz danışdıq, səhər naharını kafedə edək. 
- Yox, yox, işimiz başımızdan aşır. Sən Süza xalanı 

və Ahmad əmini xanım Tinagilə aparmalı,              sonra da Cekin 
ardınca aeroporta getməlisən. 

Bundan sonra heç biri dillənmədi. Ehramların 
yanından keçib Maeenegilin küçəsinə daxil olanda Faruk 
gözlənilmədən sual etdi: 

- Başımı necə qarışdırdınsa, heç soruşmadım, 
xəstəxanay kiminlə gəlmişdin? 

- Maeene bir anlıq dillənmədi, susdu. Daha sonra 
başını yana çevirib, Farukun üzünə boylandı, diqqətlə 
baxdı. Faruk bu baxışladan bir şey anlamadığından 
təəccüblə gözlərini Maeenenin gözlərinə dikdi: 

- Nə olub, niyə elə baxırsan, sualıma cavab versənə. 

- Xəstəxanaya qardaşım gətirmişdi, onun səni 
gözləməyə səbri çatmadığından getdi, mən isə gözlədim. 

 Faruk iştəhalı şəkildə güldü, sonra  da sağ əlini 
maşının rolundan çəkib Maeenenin əlindən tutdu: 

- Ay səni, Maeene... Maeene, əgər bilsəydin ki, səni 
nə qədər çox sevirəm, o zaman məndən şübhələnməzdin. 

- Neynim ey, mən çox qısqancam, həddindən artıq,- 
deyə Maeene hisslərini açıq şəkildə etiraf etdi. 

- Bir yerdə olanda məni daha yaxından tanıyarsan. 
- Narahat olma, səni atamdan, qardaşımdan da yaxşı 

tanıyıram. 
- Tanısaydın və inanıb etibar etsəydin, xəstəxanaya 

ardımca gəlməzdin,- deyə ona iradını bildirdi. 
- Sadəcə ürəyimdə azacıq şübhələr vardı. 
- Faruk gülümsündü: 
- Hə, necə oldu, şübhələrin aradan qalxdımı? 

 Maeene başını aşağı-yuxarı etməklə Farukun 
sözlərini təsdiqlədi: 

- Hə, dəqiqləşdirdim, sən tanıdığım, gördüyüm, 
bildiyim Faruksan. 

 Artıq mənzil başına çatmışdılar. Faruk evin 10-15 
metrliyində maşını saxladı,  öncə xaım Tinagilin evinə sarı 

baxdı, diqqətçəkən bir şey görməyib  üzünü Maeeneye 
tutub dedi: 

- Mənim həyatımın ən əziz varlığı, qiymətli incisi 
sənsən, Maeene... Səni xoşbəxt etmək üçün hər şeyi 
edəcəyəm... 

- Faruk danışdıqca, Maeene gözlərini yumub onu 
dinləyirdi. İstəyirdi ki, Faruk ona olan sevgisindən çox 
danışsın, saatlarla danışsın, o da dinləsin. Sonra da 
qucağına alıb öpüşlərə qərq etsin... 

Farukun səsi Maeeneni xəyallardan ayıltdı: 

- Gözlərini yumub nə düşünürsən? 
- Səni düşünürəm, Faruk, yalnız və yalnız səni. 

Faruk gülümsündü, atmaca atdı: 

- İki gün sonra düşünmək, filan olmayacaq, biz  
bir evdə, bir yorğanın altında olcağıq. 

Farukun sözləri hər ikisini güldürdü. Hər ikisinin üzü 
istidən alışıb-yanırdı, qızarmışdılar. Ürəklərindən bir-
birinə sarılıb, bir -birini öpüşlərə qərq etmək, kam alıb, 
kam vermək keçirdi. Lakin bunu etməklə ətrafdan 
keçənlərin önündə rüsvay ola bilərdilər. Ona görə də çətin 
də olsa, hisslərini cilovladılar. Farukun dodaqlarının 

arasında pıçıltı eşidildi, - iki gün sonra... 

      Maeene gülümsündü, sağollaşıb maşından düşdü. 
Evlərinə çatanadək Faruk onu nəzərləri ilə izlədi. Maeene 
darvazanı açıb həyətlərinə daxil olanda geri çevrilib 
Faruka əl etdi... 

 
 

Doğma evində son saatlar 
 

İsti, günəşli qızmar yaydan sonra sərin payızın gəlişi 
təbiətdə yeni dəyişikliklər yaratdığı kimi, insanların da 
həyatında, yaşayışında yeniliklər yaradır. Yağışlı, çiskinli 
havanın olmasına baxmayaraq insanlar seviclidir, üzlərdə 
təbəssüm görünür. Nədən? Bunun sirrini əsrlərdir ki, 

aydınlaşdıran, üzə çıxaran olmur. Yalnız bir şey 
məlumdur, payızın gəlişi ilə ailələr sevinir, sabaha olan 
ümidlər artır. Sanki yenicə həyat quran Faruk bu günləri 
gözləmişdi. Fikir- ləşmişdi ki, həyatında yeni mərhələnin 
başlaması uşaq ikən aldığı ağır travmaları, qüssə və kədəri 
unutduracaq. Farukun yeni həyatından məmnun olduğu 
üzünün gülməsindən, davranışından hiss olunurdu. O, 
artıq ancaq sabahını düşünürdü, gələcəkdə nələri etmək, 
hansı planlarını həyata keçirmək haqqında fikirləşirdi. 
Təbii ki, günün əsas hissəsini yenicə ailə qurduğu Maeene 
ilə keçirəcəkdi. Axı o, artıq sübay deyildi, ailəli idi. Toy 
günündə sevincinə şərik olanlar onu təbrik edərkən - 
Maeeene ilə xoşbəxt yaşayasan, Faruk..., oğullu qızlı 
olasan, Faruk, -deyirdilər. İş yoldaşları, tanışları toydan 
sonra danışırdılar ki, onlar uzun illərdir ki, bu cür 
möhtəşəm toyda iştirak etməmişlər. Hər kəs toyun 
rəngarəngliyindən, qonaqların çox olmasından, tanınmış 
müğənnilərin, sənət adamlarının məclisi aparmalarından, 
yemək - içməyin bolluğundan ağız dolusu danışırdılar. 
Faruk dəm-dəsgahlı toy arzu eməsə də, xanım Tinanın 
sözünün üstünə söz deməyə cəsarəti çatmamışdı. Xanım 
Tina nəinki ölkənin, eləcə də qonşu dövlətlərin bir neçə 
siyasətçisini, iş adamını toya dəvət etmişdi. Məclis 
gecənin yarısına qədər çəkmişdi. Sonda isə atəşfəşanlıq 
olmuşdu. İdi isə uzun səfərə hazırlaşan Faruk gözəl-
göycək sevgilisi Maeene ilə yanaşı oturmuşdular. Ətrafa 

boylanıb, ev -eşiyin küncünə-bucağına boylanırdılar. Elə 
yanğı ilə baxırdılar ki, elə bil bir daha bu yerlərə 
qayıtmayacaqdılar. Cakartada qalıb ömürlük orada 
yaşayacaq, bir daha uşaq illərinin izləri qalan, gəncliyin 
yaxşı, pis təəssüratları ilə bol olan küçələrini, şəhərin 
meydanlarını görməyəcəkdilər. Qohum-əqraba ilə 
rastlaşmayacaq, əzizləri ilə söhbətlər etməyəcəkdilər. 
Xanım Tinanın, Cek, Melina və Katın gəlişi ilə sakitlik 
pozuldu. Faruk və Maeene ayağa durub gələnləri 
qarşıladılar. Masa araxasına  əyləşincə Süza xala çay 
gətirdi. Melinadan, Cek və Katdan fərqli olaraq, xanım 
Tina məyus görünürdü, qüssəli idi. Danışdırsan, hönkür - 
hönkür ağlayacaq, göz yaşı tökəcəkdi. Bunu ailə üzvləri 
hiss etdiklərindən xanım Tinaya sual vermirdilər, heç onu 
dindirmirdilər. Birdən xanım Tina ayağa durdu, asta 
addımlarla yaxınlaşıb stulda əyləşən Farukun arxasında 
dayandı. Əlini onun başına qoyub saçalarını sığalladı, 
balaca körpə kimi əzizlədi. İçin-için ağlaması otaqdakıları 
çaşdırdı. Faruk cəld ayağa durub xanım Tina ilə üzbə-üz 
dayandı. Onu qucaqladı, pıçıltı ilə dedi: 

-     Ana, ağlama, xahiş edirəm, ağlama. 
Cek və Kat da bir ağızdan dilləndilər: 

- Ağlama, ana. axı Faruk yol üstündədir. 

Xanım Tina özünü ələ alıb üzünü yana çevirdi. Göz 
yaşlarını baş yaylığının ucları ilə silib, toxtamağa çalışdı. 



                                                              Malayziyada açılan səhər 

bb   225   bb 

 

Farukun səsi eşidildi: 

- Səni həmişə dözümlü və qətiyyətli görmüşəm, 
özünü ələ al və səbrli ol. Bir də ki biz dənizin o başında 

olacağıq. İstədiyiniz vaxt siz mənim yanıma, mən də ki, sizin 
yanınıza gələcəyəm... 

Maeene xanım Tinanın boynunu qucaqlayıb sakitcə 
dedi: 

Heç anamın vecinə deyil, mən hara gedirəm, necə 
gedirəm, sən isə bildiyin halda kı, biz Cakartaya gedirik, 
işimiz orada nə olacaq, yenə də narahatsan. Kaş mənim də 
anam sənin kimi övladlarını sevən, onlara yanan ana 
olaydı. 
 Maeene sözlərini bitirib, xanım Tinanın üzündən 
öpdü. Cek və Kat da yaxınlaşıb xanım Tinanı dövrəyə 
aldılar. Xoş sözlərlə, şirin zarafatlarla onun könlünü 
almağa çalışdılar. Hətta Cek anasını  övladları arasında 
ayrı - seçkilik etməkdə qınadı. Dedi ki, o, Yaponiyaya 
təhsil almağa gedərkən, anası soyuqqanlı olmuşdu. Bir 
həftə sonra Tokioya gedəcək, anası yenə də onun gedişini 
sakit qarşılayacaq. Faruka görə isə anası narahatdır. 

Melina araya şirinlik qatmaq üçün Ceki məzəmət etdi: 

- Sən Yaponiyaya kef çəkməyə gedirsən, Faruk isə 
gəlin bacımızla yad ölkəyə işləməyə gedir. 

Cek bacısının üstünə səsini qaldırdı: 

- Faruku yola salmağa hazırlaşmasaydıq, bu 
sözlərinə görə səni yaxşıca əzişdirərdim. 

- Melina adətinə uyğun olaraq Faruka sığınıb, - 
kişilənmə, guya bilmirik sən Tokioda nə hoqqalardan 
çıxırsan,- deyə Ceki məzəmət etdi. Cek ciddi görkəm alıb 
Melinanın üstünə şığıdı, əlini qaldırıb onu vurmaq 
istəyərkən xanım Tinanın səsi eşidildi: 

- Bəsdirin, ayıbdır, siz artıq uşaq deyilsiniz, hər sözə 
görə dalaşasınız, oturun yerinizdə. 

 Cek geri çəkilib acıqlı - acıqlı Melinaya baxıb dedi: 

- Bir şildən, keçəldən olsa idi, səni ona verib, 
ailəmizin canını səndən qurtarardıq. 

Cekin sözlərinə Maeene və Faruk bərkdən güldülər. 
Xanım Tinanın da dodaqları qaçdı. Melina qaşlarını çatıb 
əlini qardaşına uzadaraq sərt şəkildə ona xəbərdarlıq  etdi: 

- Cek, bir də bu mövzuda danışsan, səni 
döydürəcəm. 

Xanım Tina müəmmalı nəzərlərlə qızını ayaqdan başa 
qədər süzüb dedi: 

- Kimə döydürəcəksən ki? 

 Cavab hər kəs üçün maraqlı olduğundan  nəzərlər 
Melinaya dikildi. Qız bir anlıq susdu. Nəhayət, 
dilləndi: 

- Əlbəttə ki, sənə, kimə döydürəcəm ki? 

 Xanım Tina masa ətrafındakı boş stulda əyləşdi. 
Çaydan bir qurtum içib qızına baxdı, güldü. Bu gülüş 
otaqda xoş ab-hava yaratdı. Yenidən                süfrəyə çay gətirildi. 
Söhbət əsnasında Farukun telefonu zəng caldı, Kleysi idi, 
bir-iki dəqiqəlik söhbətdən sonra danışıq bitdi. 
 -Aeroporta getməyin vaxtıdır,- deyə Faruk Kleysi 
ilə aralarında olan söhbətinin mətnini söylədi. 

Xanım Tina: 

- Kleysi niyə evə gəlimir ki? 
- O, mənimlə təklikdə görüşmək istəyir. 

Xanım Tina: 

- Kleysi sadiq, mehriban oğlandır, get, gör, nə deyir. 
- Faruk- siz çantaları götürüb gəlin, mən gedim 

görüm Kleysi nə deyir?- söyləyərək ikinci mərtəbən 
aşağıya endi. Həyətə çıxıb Kleysi ilə görüşdü. Faruk 

- Kleysinin nə deyəcəyini təxmin edirdi. Bu 
baxımdan ona növbəti dəfə üzrxahlıq sözlərini 
təkrarlamağa imkan vermək istəmədi. Əlini onun çiyninə 
qoyub, nəvazişlə dedi: 

- Əziz qardaşım, neçə gündür sən hey üzr istəyirsən, 
atanın əməllərinə görə utandığını                        deyirsən... 

 Kleysi Faruka fikrini tamamlamağa imkan vermədi: 

- Atama sənin dayını öldürməsini, ananın ölümünə 
baiskar olmasını danışdım. 

Faruk qızardı, ətrafına boylandı, heç kim eşitməsin 
deyə, sakit səslə dedi: 

- Niyə dedin, axı səndən sirri açmamağı xahiş 
etmişdim... 

- Vicdanım buna yol vermədi. 

Faruk - vicdanım...vicdanım,- deyə əsəbi halda əllərini 
yellədi. Kleysi daha açıq fikirlər söylədi: 

- Atam səni görmək istəyirdi, üz-üzə, göz-gözə 
dayanıb səndən bağışlanmasını xahiş etmək istəyirdi. 

Dedim ki, o, artıq Malayziyanı tərk edib, İndoneziyaya gedib. 

  Faruk bir anlıq susdu, saatına baxdı, iti 
addımlarla maşınına doğru addımladı: 

- Gedək, ayaqüstü atanla danışmaq istəyirəm. 

Arxadan Kleysinin səsi eşidildi: 

- Faruk, bu mümkün deyil. O, etdiyi cinayətlərin 
cəzasını çəkmək üçün polis bölməsinə getdi. 

Faruk əlini maşının qapısından çəkib geri çevrildi: 

- Kleysi, niyə belə etdin, axı o, sənin atan idi. 
- Sənin də anan var idi, dayın da olub, başqalarının 

da mənim kimi uşaqları olub, Faruk, atam onların həyatına 
son qoyub... 

 Faruk yenidən Kleysiyə yaxınlaşıb onunla üz- üzə 
dayandı: 

- Kleysi, mən anamı, dayımı itirmişəm, bundan sonra 
atana ən ağır cəza versələr də, onlar geri qayıtmayacaq. 

- Haqlısan, gedənlər qayıtmır. Lakin biləndə ki insan 
qatili ilə eyni evdə yaşayırsan, bax bu, dəhşətdir. 

Ona görə də atamın polisə təslim olmaq qərarına qarşı 
çıxmadım. 

Faruk çarəsiz şəkildə dostuna baxdı, ani fikrə getdi. 
Sonra da dostunu qucaqlayıb nəvazişlə dedi: 

- -Bəlkə məhkəmədə elə dəlil və sübutlar ortaya 
çıxacaq ki, atan ölüm cəzasından xilas olacaq. 

- Bizə yalnız atam üçün dua etmək qalır,- deyə 
Kleysi soyuqqanlı şəkildə dilləndi. 

 
Xanım Tinanın və onun uşaqlarının həyətə çıxması 

dostların gərgin keçən söhbətlərinin yekunlaşmasına səbəb 
oldu. Kleysi üzünə süni təbəssüm verib xanım Tinaya 
doğru bir addım atıb salam verdi. Cek və Katla əl verib 
görüşdü. Xanım Tinanın əlindəki çantanı alıb, - Faruk da 
gedir ,bilmirəm ağrılı-acılı ürəyimizi kiminlə bölüşəcəyik,- 
deyə narazı şəkildə başını buladı. Xanım Tina yanıqlı ah 
çəkdi, ancaq bir söz demədi. Sadəcə -harada olurlarsa 
olsunlar, işləri xeyirli, canları sağ olsun, - deməklə 
kifayətləndi. Cantalar Cekin və Katın maşınına 
yükləndikdən sonra növbə sağollaşmağa çatdı. Faruk Süza 
xala və Zaafer əmini qucaqlayıb yaxın doğmalar kimi 
görüşüb, öpüşdü. Hiss olundu ki,  Süza xala sakitcə 
ağlayır, Zaafer əmi də qüssəli görünürdü. Faruk onları 
danışdırmadı, istəmədi ki, yolüstü növbəti gərginlik 
yaşansın. - Əgər nəsə çətinliyiniz olsa, çəkinməyin, xanım 
Tinaya bildirin, - deyə Süza xalaya və Zaafer əmiyə 
növbəti dəfə məsləhət verdi. Zaafer Sorentez titrək səslə 

Faruku arxayın salmağa çalışdı: 

- Bizə görə narahat olmayın, öz qayğınıza qalın. 

Maşına əyləşəndə Kleysi Farukun qulağına pıçıldadı - 
sizə yaxşı yol, çatanda zəng edərsən, anam atama görə çox 
ağır durumdadı, evə gedib onunla danışmalıyam, - deyə 
onu Cakartaya yola salmağa gedə bilməyəcəyinə görə 
üzrxahlıq etdi. Faruk - hə, hə, evə get, Suleika xalanın indi 
sənin dəstəyinə daha çox ehtiyacı var, - dedi. Cekin və 
Katın avtomobilləri aeroporta istiqamət almaq üçün 
həyətdən çıxanda Faruk qeyri-ixtiyarı geri çevrilib 
avtomobilin yan şüşəsindən evlərinə, anası Klara ilə daha 
çox gün keçirdiyi ikinci mərtəbədəki yaşıl pərdə çəkilmiş 
otağın pəncərəsinə baxdı... 

10 avqust 2023-cü il 

